NINTH MIZORAM LEGISLATIVE ASSEMBLY
(SIXTH SESSION CUM BUDGET SESSION)

LIST OF BUSINESS
FOR FOURTEENTH SITTING ON TUESDAY, THE 10t MARCH, 2026
(Time 10:30 A.M to 1:00 P.M. and 2:00 P.M. to 4:00 P.M.)

QUESTIONS
1. QUESTIONS entered in separate list to be asked and oral answers given.

PRESENTATION OF REPORTS

2. Pu LALCHHANDAMA RALTE to present to the House a copy each of
the following :

(1)  Eighth Report on Actions Taken by the Government against the
Recommendations contained in the Seventh Report of the Public
Accounts Committee (2024-2026) relating to Health and Family
Welfare Department.

(1)  Ninth Report on The Report of Comptroller & Auditor General of
India for the Year ended 31st March, 2020 relating to Health and
Family Welfare Department.

MOTION FOR RECONSIDERATION

3. Pu K. SAPDANGA, Minister to move motion in the House for
reconsideration of The Mizoram Local Bodies Ombudsman Bill, 2025.

FINANCIAL BUSINESS
DISCUSSION AND VOTING ON DEMANDS

4. Pu LALNGHINGLOVA HMAR, Minister to submit the following to the
Vote of the House on 10.03.2026 (Tuesday).

Demand for
Demand Purpose Amount Grants Page No.
No.
1 2 3 4
7 Excise & Narcotics 60,19,08,000.00 60-64
22 Sports & Youth Services 27,77,29,000.00 258-267
Labour, Employment, Skill
28 . 32,79,89,000.00 335-341
Development & Entrepreneurship
43 Tourism 11,93,64,000.00 517-522
TOTAL 1,32,69,90,000.00

5. Pu LALTHANSANGA, Minister to submit the following to the Vote of the
House on 10.03.2026 (Tuesday).

Demand for
I\?smand Purpose Amount Grants Page No.
1 2 3 4
Land Resources, Soil & Water
33 C . 15,50,82,000.00 408-412
onservation
35 Fisheries 44,12,39,000.00 429-433
Environment, Forests & Climate
36 1,48,73,47,000.00 434-444
Change
41 Sericulture 15,72,87,000.00 504-508
TOTAL 2,24,09,55,000.00
ZOTHANSANGA RALTE

Commissioner & Secretary

SPEAKER : “Mi tinin mahni thiltih fiah theuh zawk rawh se, chumi hunah chuan mi dang
chung ni lovin, mahni chung chauhvah chhuan tur a nei ang.”
-[Galatia 6 : 4]

Hei Member-te kan nihlawh hle thin a. Minister-te Demand kan sawiin Member-te an
Department product-te min han hleh liam liam thin a. Kan Deputy Speaker hian Excise
Department chan sawi hlan hi a nghakhlel khawp a. Amaherawhchu, chan loh khanah kan ti
dawn nge ni, kan Minister bengvar tak hian, Member tinte kan bial theuhah Homestay
%5,00,000/- man min present dawn a ni.

QUESTION & ANSWER

STARRED QUESTION NO. 22

Subject: School Upgradation Chungchang.
Zawhna Neitu: Pu K. Hrahmo, (Palak)

Le, Zawhna & Chhanna ah kan kal nghal ang a. Zawhna zaw turin Pu K. Hrahmo ka sawm e.

PU K. HRAHMO : Pu Speaker, Ka lawm e. Hei ka zawhna hi supplementary
question-ah eng emaw zat kan zawt nual tawh a. Starred Question vawiinah a lo chhuak leh a,
a lawmawm tho e. Ka zawhna chu a, b, ¢, e te-in a awm a. Kan Minister zahawm tak, School
Education Minister hian min chhang thei se ka lawm ngawt ang.

SPEAKER : Aw le. School Education Department changtu Minister Dr. Vanlalthlana
chhang turin i lo sawm ang.

DR. VANLALTHLANA, MINISTER : Pu Speaker, Pu K. Hrahmo, Palak bialtu
zahawm tak zawhna - ‘Academic Session thar 2026-27-ah hian Ministry hmasa in school 52-
te dinhmun tha zawka hlankai te hi, function thei tura ruahhman a ni tawh ang em?’ tih chhanna
chu -
a) School 52 Ministry hmasa in dinhmun tha zawka hlankai zingah dan anga tlingte chu
Academic Session 2026-27-ah hian function thei tura buaipui mek a ni.
b) School Upgradation Notification hi tihchhuah tura buaipui mek a ni. Lumpsum GIA-
a upgrade-na tur Notification hi 06.02.2026 khan tihchhuah a ni.
c) Budget Session lo awm turah hian School Upgradation te tan Financial Year 26-27
budget-ah pawisa dah a ni lo.

SPEAKER : Zawhbelhna zawt turin:-
1. PuK. Hrahmo, Zawhna Neitu, (Palak)
2. PiProva Chakma, (West Tuipui)
3. Dr. Lorrain Lalpekliana, (Lawngtlai East)

PU K. HRAHMO : A lawmawm khawp mai. Ka zawhbelhna chu —

1)  Provisional Adhoc Grant-in-Aid or lumpsum GIA-te, Special Category-a upgrade
turte notification hi, hei school hi April-ah tan mai tawh tur a ni si a. School tan hmain
Sorkar hian order a chhuah thei ang em?

i1)  Het, school 52 a niin ka hria a. An vain upgrade theih an ni vek ang em?

iii)  Kalsan (?) tur school an awm ang em? Awm ta se, engzatnge an nih ang? Eng nge a
chhan ni ang?

iv)  Ka bial Vahia-a RMSS School building hi kum 2023-ah sak tan niin, total amount hi
%28,00,000/- lai an ni a. Agency, a company hovin an thawk a, mahse tun thlenga la

zawhloh niin, a ban leh a beam chauh a awm a ni. Hei hi kum hnih vel a ni tawh a,
State level monitoring te hian lo va en thei se. Hei, kum hnih lai, pawisa awm sa a ni
si a, Engtia hmalak tur nge ni ang? Ka lawm e.

PI PROVA CHAKMA : Pu Speaker, ka lawm e. Kan Education Minister chhan
atana ka zawhbelhna chu -
1) School Education Directorate atangin school debunk? emaw amalgamate turin
Notification chhuah a ni em?
i1) SDEO Lungsen hnuaiah engzatnge awm min hrilh thei em?
iil) SDEO post, SDEO pakhatin pahnih kawp hi, pahnih a kawp thei em? Example,
Lungsen leh Lunglei South hi SDO pakhatin a kawp a, chu chu a hranin a dah theih
em? Ka lawm e.

DR. LORRAIN LALPEKLIANA CHINZAH : Pu Speaker, Ka lawm e. Hon’ble
Minister for School Education min chhana tan ka zawhbelhna chu —
a) PM SRRI School-a thawktu te hian hun engemaw chen hlawh an la tawh lo ni in ka
hria a. An hlawhte hi engtikah nge pek an nih theih dawn?
b) NSCBAV Hostel-a hnathawktute hi Advertisement kaltlanga lak an ni thin em?
c) Samagra Shiksha, Lawngtlai District hnuaiah zirtirtu post ruak a awm em?
d) Thihna emaw, kum over leh eizawnna dang avang emaw in Samagra Shiksha hnuai
atanga chawl an awm em? Awm ta se, an hming min hrilh thei em?
e) An post hnawhkhah tumna a awm em? Ka lawm e.

SPEAKER : Chhang turin Scool Education changtu Minister Dr. Vanlalthlana i lo
sawm ang.
DR. VANLALTHLANA, MINISTER : Pu Speaker, tukin zing chu ka zawhna hi

panga vel a chhuah ka ring deuh a. Nizan Demand inbuatsaih ang zetin ka inbuatsaih tha leh a
ni, tih kha kan tarlang duh a. Kan in la chhuak leh vek a, hmanni Demand-a ka document te
pawh kan keng leh a. Ka chhang rang theilo a nih pawhin min hrethiam hram turin ka ngen che
u a ni, Member-te. Document chu ka rawn in keng a.

[Pu Hrahmo Zawhbelhna]

Tuna zawhna neitu, Pu Hrahmo zawhna kha, School 52 a rawn ti leh thin a, kha kha a bial
chhung bik nge a vai khan school 180 upgrade tur a tih kha, 52 a rawn tihbik kha kan hrethiam
chiah lova. Tikhan kan han chhang pawp kha a ni ta. School upgrade tura tih zawng zawng,
Sorkar hmasa in a tih kha chu, provincialized tur hrim hrim phei kha chu 180 a nia. Khati khan
52 ni chiah lo kha a ni ta. A lumpsum te chi hrang hrang lut tura tihte, khatiang kha a awm a.
Khatiang hrang hrang kha sawi khawm vek ila, a zat chu sawi lo mai ila. Lumpsum-a awm tur
kha chu Notification kan chhuah tawh a. Pro-adhoc bika hi, a rules, hei tun Session-ah hian kan
lay turin kan tia. A rawn kal ngei kan ring a, chutuang chuan hma lak a ni a.

Tin, Provincialisation hi thil file tang hret a awm a, chuchu kan nghak a. Session laia tthchhuah
hi kan tum khawp a, kan nawr a. Sawi ang khan Provincialized tura hi chu 2023-a criteria
hmanga tih tum a ni a. Khami criteria phalo awmchhun Special Blind School erawh kha chu
tuman an thik kan ring lo a, chutiang tih tum chu a ni. Tin, an vaiin upgrade theih a ni ang em
tih kha chu an vaia upgrade theih kha a ni chiah lo ta a ni, Provincialization-ah chuan. Tin,
Vahia RMSA kha kan staff-te ho lo en turin kan ti ang a.

Pu Speaker, tah hian ka sawi lawk duh chu, Sorkar hmasa a nihna ni vang ni lovin, hna thawh
zawhloh avang hian, Central hian dan thar a rawn siam ta a. "Heng in thawh zawh hma chuan
a thar kan pe lo ang che u," an tia. Project thar kan dil pawh, tum danga an tih ngaihloh, helai
a la thawh zawhloh kha "spill-over" an tia, a thar kan dawn tur atangin min cut a, kan budget
pawh hi a tlahniam duaih a ni, Samagra Shiksha hi.

Chuvangchuan thawh zawhloh hi keini chuan kan ngai mawh khawp mai a, thawk zo se la, sa
zo se la, completion report nen ti ila, sum pe zo fel ila kan duh a, he thil hian hmun dang dangah
pawh a nia thawh zawh loh tam tak awm hian min ti buai khawp mai a, hma thar pawh kan la
thei lo a, harsatna tam tak min thlen a ni, chuvang chuan kei hemi chauh ni lo hmun dangah
pawh thawh zawh loh tam tak a awm, chu chu kan um mek a ni tih kha kan tarlang tel a ni.

[Pi Prova Chakma Zawhbelhna]

Tin, Pi Prova Chakma, MLA zahawm tak zawhna kha SED-in a defunct tur list-a tih a kha chu
chutiangin a hranin kan nei lo a, amaherawhchu SDO-te DEO-te hian, "Hei chu defunct turin
tih ni rawh se" tiin recommendation-te an rawn siam thin a, chumi ah chuan amalgamation
pawh hi sawi ang khan tih kan tum a, amaherawhchu kan calendar nen hian thil in su buai thei
thil leh buaithlak thei a awm palh ang e tih te ngaihtuahna te a awm a, Session lai pawh hian
thu turin tian kan inbuatsaih a, kan tihfel hman chuan bial thenkhatah chuan amalgamation hi
chu kan kalpui dawn, ka bialah pawn tih kan tum a, chutiang chuan ruahmanna kan siam mek
a.

Tin, SDO tih a kha buaithlak a awm a ni, sawi ang khan hmanni ah pawh SDO-te CEO kan in
daih loh lutuk avangin CEO hian hna an nei tawh lem lo a hranin, SDO charge kan in lak tir a,
chuti chung chuan kan indaih lo a, SDO-te’'n DEO charge-te an lak a ngai tawh a, chutiang
chuan a inspectorate lam leh he lampang officials lamah hian kan indaih lo tak zet a, department
dang atangin DEO rawn ni duh B.Ed nei in awm em kan tia, kan zuar a, kan hlawhchham a,
tunah hian a tum thumna atan zawrh leh tumin phalna kan dil mek a, chutiang chuan hma kan
la a, lo in kawp nawk nawk kha a ngai dawn, min lo hriatthiam hram pawh kan beisei a ni,
Lungsen chauh ni lo hmun dangah pawh khatianga kawpte kha an awm a, kan indaih loh avang
ani a, a dangah pawh hmun dangah pawh an lo tuar ve hrih a ni tih a kha min lo hriatsak ta se
la, a tha ang e.

[Dr. Lorrain Lalpekliana Chinzah Zawhbelhna]

Tin, Dr. Lorrain Lalpekliana Chinzah, Member zahawm takin a zawhna kha PMSRI School
chungchang kha ani a, a hma pawn sawi tawh chu a ni a, sawi ang khan ka rawn in ring a, tlem
hai hlek a ngai dawn a, PMSRI hi hmun 35, school 35 kan nei a, Prime Minister School for
Rising India tih kaihtawi kha a ni mai a, chumi ah chuan SNA SPARSH-ah kan han lut ta a, a
hma chuan SNA thin chauh kha a nia, SNA SPARSH kan luh khan thil tam tak harsatna kan
nei a, a hma chuan SNA-ah chuan bulk uploading a tih theih a, vawi khatah a vai atan kan ti
thei a, tunah erawh chuan a hran te te in tih a ngai a, cross checking tih a ngai a, tin branch
code-te kha an rawn ti kim lo a SNA SPARSH-ah hian, chu chu school awmna, a bank kan
hman a te, khatiangte kha a then chu a code a lo lut hlei thei lo a, harsatna kan tawk a, tihfel
ngai tam tak a awm a, tunah hian kan um mek a, an hlawh hi pe thla nghal vat thei ila tih kha
kan duhdan a ni a, tin Pu Speaker, heng thil leh Samagra Shiksha hnuaia hlawh chungchangte
pawh buaipuiin tun Session lai pawhin Delhi-ah kan zuk tlan thla a, Secretary leh SPD Samagra
SPD-te nen kan zuk kal a, hotute kan zuk dawr a, he thilah hi chuan theih tawp kan chhuah a
ni tih kha kan tarlang tel duh a, tih kha kan hriat atan tum danga la thleng ngai lo, Finance
Department atangin kan Chief Minister-in min hriatpui a, a tang khawp mai a. Finance hian
Samagra Shiksha-a kan dawn tur ni lo a hranin kan hlawh tur a hi min rawn peksak ta tawp

tawp mai a, hei tunah pawh kan dawng chho leh dawn a, vawiinah hian an release dawn em ka
hre lo a, chutiang chuan helai a kan hlawh kal a pawh hi PMSRI-a pawh hi chutiang chuan
advance allocation-te kan dil a, chutiang chuan kan um chho thin a, hemi atan hian kan
inbuatsaih a, kan um mek a ni tih kha kan sawi tel duh a. Tin, NSCBAV — ‘Netaji Subhash
Chandra Bose Avasiya Vidyalaya’ tih a ni a, hostel a ni maia, hmun dang atanga mi harsa ten
a school an kal theih na tur a hostel lo din a ni ta a, hmanna chi hrang hrang chu a awm a,
NSCBAYV hi a hma in a thawktute warden-te’n X 30,000 te an hlawh a, zirtirtute an awm a,
cook tih te, security officer ang chi te khatiang khan thawktu hrang hrang 10 bawr vel hi an
awm a, chung chung chu advertise a ni ngai lo a, amaherawhchu ZPM Sorkar-a nih hnuah
chuan advertise a ni vek a ni, advertisement hmangin kan la vek a, chutah chuan kha school,
kha hostel-a awmna district-ah khan chanchinbu pahnih ah tal chhuah thin a ni a, khatianga a
chhuak mumal lo a awm anih chuan pakhatah tal tih chhuah a ni a, chutiang chuan
advertisement hmangin kan la ta vek a, kan notify-a nikum thleng khan 24 leh 25 a nih chu kan
han la a, tunah pawh hian post ruak pahnih-khat chu a awm lehin ka hria a, chu pawh chu
advertisement hmang a lak leh tum a ni.

STARRED QUESTION NO. 222
Subject: Aikal lak chungchang.
Zawhna Neitu: Pu K. Laldawngliana (Tuirial)

SPEAKER : Aw le. Pu K. Laldawngliana a zawhna zawt turin i lo sawm ang.

PU K. LALDAWNGLIANA: Pu Speaker, ka lawm e, School Education Department
changtu kan Minister zahawm tak min chhan atan ka zawhnate chu:
1. School Education Department hnuaia thawktu aikal la an awm em?
An awm chuan, mi engzat nge an nih?
Mizo tawng A, AW, B ah ‘NG’ awmna sawn tum a ni em?
School Education Department-ah hian Hand-holding hminga pawisa dah a ni em?
A nih chuan, engzat nge dah a nih? Ka lawm e.

nhkwn

SPEAKER : Aw le, chhang turin School Education Department changtu Minister Dr.
Vanlalthlana i lo sawm ang.

DR. VANLALTHLANA, MINISTER : Pu Speaker, Pu K. Laldawngliana, Tuirial
bialtu zahawm takin a zawhna chhanna chu —
a) School Education Department hnuaiah thawktu aikal la an awm a, mi 9 anni.
b) 9 anni a, an hming hi lam chhuah kher chu a mawi lo deuh maithei a. District-ah -Siaha
1, Saitual 2, Hnahthial 1, Mamit 3 , Kolasib 2 te an ni. (An hming hi a chhanna ah kha
chuan rawn tarlan a ni a, helaia an hming han tarlan hi chu kan duh chiah thin lo a,
tarlang lo mai i la.)
c) Mizo tawng A, AW, B ah ‘NG’ awmna sawn tum chungchnag hi Sorkar ang chuan kan
hre lo. Mizo tawng A AW B a ‘NG’ awmna sawn leh sawn loh chungchang hi zirchian
mek a ni. Mizo Language Development Board-in a tir atangin an lo la chho a, a
Chairman in sawi ang khan, programme ka telna ah ‘NG’ chungchang a rawn sawi vak
a, a minister pawhin chu chu ka vawikhat hriatna a ni a. Chutiang chuan social media-
ah te leh a political thilah inbeihna’n a kal chho ta a. Chu chu, tunah chuan an zir chiang
mek a ni.
d) School Education Department-ah hian Hand-holding hminga pawisa dah a ni lo.
e) Nil

SPEAKER : Aw le, zawhbelhna zawt turin —

1.
2.
3.

Pu K. Laldawngliana, Zawhna Neitu (Tuirial)
Pu T. Lalhlimpuia, (Lunglei West)
Pu Robert Romawia Royte, (Hachhek)

PU K. LALDAWNGLIANA: Pu Speaker, ka zawhbelhna chu —
1) Ka bial Bukpui Govt. Middle School-ah Samagra thawkte chauh, nghet lo hlir an awm a,

Headmaster a awm bawk si lo a. A nghet pakhat tal min dah sak thei em?

i1) Tun dinhmunah Sikul zirtirtute kum diklo, inziak naupang an la awm em? An awm chuan

siamthat, tihdik tir tumna awm em? Ka lawm e,

PUT. LALHLIMPUIA : Pu Speaker, ka lawm e. Ka zawhbelhna —

)
ii)

iii)

v)

DIET kan neih ho ah hian zirlai hi engzat hi nge maw awm ve le?

DIET kan neih ho ah hian, Lunglei DIET-ah hian Mizo tawng subject latu tlem lai khan
a boral a, tunah hian Mizo Lecturer kha an awm lo niin ka hria a. Dah khah tumna a
awm em? Dah khah theih a ni em?

DIET zirtirtute hi mahni post a awmlo, attached hi kan awm em? Aizawl lamah emaw,
Lunglei lamah emaw, Lawngtlai lam pawh ni se, attached kha kan awm em? Eng zat
nge min hrilh theih chuan ka lawm hle ang.

Hmanniah khan eng emaw chen kha tarlan a ni a, mipuite pawh hian kan hre chak hian
ka hria a. TET nei lo zirtirtu ban tumna kha a awm em? Ka lawm e.

PU ROBERT ROMAWIA ROYTE: Pu Speaker, kan Education Minister zahawm
takin a chhan atana ka zawhbelhnate chu —

i)

iii)

Zawlnuam Public School, tunhmaa ‘Zawlnuam Public School’ tith ni thin kha
upgradation tih lai khan clerical mistake avangin a tel lo va, chu chu sorkar kha an tawp
zui a. School lian tak khulai khawthlang leh Hachhek bialah chuan School tha a kan
ngaih ve a ni a. Tuna in han thlitfima sorkar tharin in han tih ah khan a tel ngei em tih
kha hriat ka chak khawp mai a. Minister tan a har deuh a nih pawhin min lo chhinchhiah
sak se la.

Zawlnuam Higher Secondary school khu khulai area tan khuan a pawimawh em em a,
a chhan chu, Zawlnuam ah khuan Govt. College, Degree College a awm a, a hnuai
lamah Govt. High School enge maw zat a awm a. A lai laklawh ah Higher Secondary
school stage-ah Govt. School emaw, Govt. Institution a awm lo va, khu khu a kar cheh
tute avang pawh khuan upgrade ngei ngei ngai chi ni te pawhin a lang a.

Tin, Pu Speaker, i phalnain - upgradation criteria kan siam hian state danga an tih dan
te kan ngaihtuah tho chuan ka ring na chungin, naupang an tlem han tih ngawt avangte
in upgrade a ni lo a, dinhmun chhia a an awm avanga naupang tlem kha an ni ve thei a
ni. Chuvang chuan, upgrade tho se la, naupang kha upgradation vang leh facilities tha
zawk - zirtirtute leh school a awm khan naupang pawh an tam thei zawk ve tho mai a.
Enrolment ringawt atang chuan an teh lo ang tih chu ka ring a. Sorkar hmasa in tlinga
ngaih a lo upgrade tawh te hi chu a bo a bang awm lova han upgrade hi a tha lawm mi?
Chutiang zawng chuan sorkar hi a in ngaihtuah tha thei ang em? Ka lawm e.

SPEAKER : A theih ang anga chhang turin School Education Department changtu
Minister Dr. Vanlalthlana i lo sawm ang.

DR. VANLALTHLANA, MINISTER : Pu Speaker, a karki hlawm khawp mai a.

[Pu K. Laldawngliana Zawhbelhna]

Pu K. Laldawngliana zawhna — Govt. Pukpui M/S-ah a nghet pakhat tal dah theih a ni ang em
tih kha chu ka hrethiam chiah lova. A chhan chu sawi tawp ila M/S kan indaih lo takzet a.
School tam takah hian a nghet lo Samagra zirtirtute an lo kenkawh tak, tunah a thenah phei
chuan MR teacher leh casual-in an kenkawhte hi kan nei tan tawh a. Chu chu kan dinhmun a
ni a. Pukpuiah khan han dah dawn ila tute zirtirtu nghet emaw kha kan han lak sak leh anga,
khawtlang an rawn tlan leh ang a, harsatna tam tak kan tawk leh dawn chiang a.
Amaherawhchu, tunah hian kumtharah hian contract-in lak kan tum a, a zat tak ka la sawi thei
lova, Finance-ah a in chiah mek a, Finance-in engzat nge min rawn tih chhuah sak dawn a hriat
loh a. Amaherawhchu, kan lak ngei chu ka beisei a. Chungah chuan kan lo hre dawn nia tih
kha lo ni ta se, kan staff-te pawhin min lo chhinchhiah sak se la. Tin, kum thuah hian inziak
naupang an awm em tih hi chu a har khawp mai. Inziak naupang thenkhat hi chuan voluntary
retirement te an la a. Ka hriat thei chinah chuan M/S ah hian nikum chhung khan voluntary
retirement hi mi 9, zirtirtu nghetin an la. Tin, a dangah pawh voluntary retirement la te an awm
bawk a. "Kan lo inziak naupanga keima kum dik tak hian ka pension duh a ni" ti te an awm a,
chutiang chuan an ti a. Anih loh chuan inziak naupang ti a va nawr ringawt kha a ni chiah lova.
Sorkarin a lo pawm tawh a, Rules hrang hrang a awm a, chutiangin hma lak tun dinhmunah
chuan kan tum lo tih kha ka chhanna ni ta se la.

[Pu T. Lalhlimpuia Zawhbelhna]

Pu T. Lalhlimpuia, Member zahawm takin a rawn zawhna kha DIET ah hian zirlai engzat nge
awm tih hi chu tunah tak chuan ka sawi thei chiah lova. Ka chian deuh erawh chu DIET Aizawl
leh Lunglei hi a ni a, DIET Aizawl leh Lungleiah hian zirlai 150 ve ve an nei a. An neih belh
pawn a tam lo anga, a tlem pawn a tam lo ang a. Chutiang zat chu an seat neih zat a ni a. A
dang ho ah hian Siaha te, Lawngtlai, Champhai, Kolasib, Mamit, Serchhip te khang ho ah te
kha chuan a zat chiah hi tunah chuan ka hre lo a ni. A dang hi chuan seat 50 hi a ni a, 50 chiah
chiah hi a thenah chuan an nei lova. Chuvang chuan, ka hre thei lo kan tih deuh chhan kha a ni
a. 50 chu seat a ni a, a thenah an nei kim a, a thenah an nei kim chiah lova. Chu chu kan zirlai
neih dan a ni a.

Tin, zirtirtu attached a hi a bakah hi chu kan nei vak lova, Aizawlah hian kan attach khawm
ber a. Tun dinhmun han ti ila kum 2025 data ah chuan kan meeting na a report awmah kha
chuan Aizawlah hian hmun dang atanga attach hi 13 an awm a. Pu Speaker, hei hi kan hriat
pawh a ngaiiin ka hria, kan sorkar tirh khan Aizawlah engzat nge awm kan ti a, zirtirtu 30
chuang an lo awm a, zirlai 150 tho. Lungleiah sawn 15 vel an awm, zirlai 150 tho. Chu chu kan
dinhmun a ni a. Aizawla luh duh awm duh kan lo tam a. Tin, a dangah hian kan hriat hrim hrim
atan DIET dang Aizawl leh Lunglei ni lo, nichina ka sawi tak ami ho kha District Headquarters
ho ah khan zirtirtu hi 10 bawr vel zel kan nei a. A then lo thi emaw lo pension te emaw lo bang
te pawh an awm thei a. Amaherawhchu, kan dah dan pangngaiah chuan 10 theuh a ni.

Tin, a zawhna dang leh — TET nei lo zirtirtu ban tumna a awm em tih kha hei chu news lamah
te pawh a lang tawh a, kan hre hlawmin ka hria a. Sawi nawn leh pawh a ngaiin ka hria.
Supreme Court-in nikum kum tawpah khan TET neilo ho chu kum 2 service la nei tling ho chu
TET nei ngei ngei turin, kum 5 service la nei ho TET nei ngei ngei turin kum 2 chance pek ni
rawh se, a rawn ti ta a. Keini pawh Supreme Court order anih avangin ngaihtuahna kan han
seng a. Tih thut thut kan tum lova, amaherawhchu, Supreme Court-in order a siam anih chuan
kan bawhzui a ngai, report kan pek thin a ngai a. Chumi anih avang chuan ngaihtuahna zau
zawk te kan nei ang a. TET an exam theih dan tur te, MBSC lampang pawn an lo ngaihtuah te
a ngai ang a, hma kan lak a ngai dawn a ni. Keimahni duh thu a ti kan ni lova, Supreme Court
order a awm, kan bawhzui ngai thil a awm avanga hma la kan ni tih kha kan tarlang tel duh a.
Tin, kum 5 service nei tawh lo erawh chu TET neih a ngai lova. Amaherawhchu, buaithlak

awm leh chu promotion an dil dawn chuan TET an neih angai an rawn ti leh a. Tunah hian
State thenkhat pawh he thil hi an dodal a, representation te khu lampangah, Central lampangah
te an theh lut a. Chutiang chuan a boruak hi a awm chho mek a, chungte pawh chu kan ngaihven
tel zel a ni.

[Pu Robert Romawia Royte Zawhbelhna]

Tin, Pu Robert Romawia Royte, Hachhek bialtu zahawm takin a rawn zawhna Zawlnuam
Public School kha chu a tel lo kha chu kan telh belh lo. A list a awm loh chuan kan sorkar
hnuah pawh Minister te, MLA te’n ka bialah hei hi ‘telh ve a awm e’, an rawn tih kha chu
lumpsum list provincialization ang chi tura tana awm kha chu telh belh kan nei chiah lova,
lumpsum pawh siamrem kan nei a ni tih kha......

[Interruption]

(Pu Robert Romawia Royte : Pu Speaker, ngenna takzet. Tihsual palh liau liau a ni a.
Sorkar hmasa leh a minister hei ka bulah a thu a, hei pawh hian a hria a. Order kha a lo
chhuak hman si a, tih that leh tura tih kha a mala han tih kha a buaithlak deuh kha a ni a.
Khawngaih takin Pu Speaker, an en that theih chuan, a performance leh criteria hrang
hrangah khan chiang taka tling, tling pel duaite zinga mi tur chi kha a ni a, ngaihtuah that ni
se ka van ti em. Bial leh khawthlang aiawhin ka ngen a nih chu.)

Pu Speaker, upgradation dilna hi lehkha hi 20 chuang chu a ni tawh ang a, 30 chu a la tling lo
maithei a, ‘min dah thar ve rawh u’ an ti a. Pu Speaker, term hmasa khan an lo inhrilh kim lo
deuh nge ni ang a, MLA hluite pawhin an rawn thehlut a, ‘kan hriat lohin an lo ti a’ tih te kha
a awm a. Keini sorkar hnu ah pawh kan MLA tharte khang ho-ah te, mahni bial tan tan a lo na
a, chutiang chuan lehkha an rawn thehlut a, MLA ni kher lote pawh School te pawhin an rawn
thehlut a. Pakhat kan tih bik chuan avaia kan ngaihtuah a ngai dawn tih kha chu min lo hriatsak
ta se la. Kha chu assurance ka pe thei lo a ni, min lo hriatthiam hram pawh a ngaiin ka hria a.
Pakhat bik, ‘a hunlaiin in telh lo a lawm’ tih kha, midang pawh a ni tho a ni a. ‘A hunlaiin an
lo ngaihtuah tel lova; ka sawi reng si a, an lo dah tel 1o’ tih te kha kan dawn dan a ni nuk a.
Chuvang chuan, min lo hriatthiam hram pawh ngaiin ka hria a. Zawlnuam Higher Secondary
School pawh hi nakinah upgradation te pawh ngaihtuahte a la ni ang a.

Criteria tunah hi chuan (a zawhna pathumna nen pawh khan han chhang kawp nghal ta ila)
Criteria kha ngaihtuah a lo ni lutuk lo nge ni ka hrethiam lova. Tin, Pu Speaker, a dik tak chuan
he thil hian min ti luhai rei khawp mai a, sawi dawt pawh a ngaiin ka hria.

Inthlan dawna tlanchhe chunga tih a ni a, pro-adhoc kha rules a awm miah lova. Tin, an duh
tak tak a nih chuan upgradation tur atan hian criteria kha siamtha thei dinhmunah an awm a,
kum nga chhung an nei a, an duh tak tak a nih chuan. Tin, relaxation clause pawh siam thei an
ni a, chumi chhung a ngaihtuah ta lova tuna ‘engatinge criteria’ kan ti leh thin hi chu. Mahni
hun neih laiin engatinge kan ngaihtuah loh tih hi. Min tibuai rei em a, he upgradation hian; chu
chu ka sawi tel duh a ni. Tuna a criteria hi a harsa lutuk a ni. “Engatinge in thlak loh’ tih hi
chu, ‘hun kan nei a, a hunlai khan thlak mai tur a ni lawm ni?’ tih hi ka zawh letna a ni.

Tin, Pu Speaker, tunah hian rules kan siam a, chutah chuan a Chairman chu keimah ni lovin,
DP&AR Minister Pu K. Sapdanga a ni a, Secretary pawh School Education Secretary bakah
Finance te, DP&AR te, Law Secretary te an tel a, kei ka tel bawk a, kan official thenkhat an tel
bawk a. Chu mite chuan rules kan siam a, criteria chu District Headquarters te, SDO a awmna
(keini chuan block angin kan dah mai a), SDO awmna te leh a dangte; Aizawl leh Lunglei a

hranin an awm a. Chutiang chuan criteria kha a indawtin a hrang hrangin kan siam ta a, chutah
chuan luh a awl zawk dawn a, kan relax chho tawh a ni.

Amaherawhchu, provincialization hi a har tak avangin special category hmangin criteria kan
siam a. Tin, thlak theihna criteria pawh a lo awm lo va, school awm tawh lote kan han upgrade
thut kha a ni a, Social media ah pawh a darh viau awm a. Chumi hnu ah pawh chuan a dang
defunct te, upgrade te kan han hmu chho leh a, chung ho an tlak theihna tur chuan criteria kan
siam leh a. Heng, ‘man phak loh chuan an tla thla leh ang’ tih kha kan siam tawh a ni, tih kha
ka chhanna ni ta se la.

Thil thar a awm zel a, sorkar hmasa kha ka va bei chiam tihna ni lovin, ngaihtuahna thar te a
awm zel a. Tuna rules tharah chuan criteria kha kan han siam danglam tawh a, awlsam deuh
hlek zawkin kan rawn dah tawh a ni tih kha ka’n tarlang tel a ni e.

STARRED QUESTION NO. 233
Subject: School Upgradation Chungchang.
Zawhna Neitu: Pu Lalrinsanga Ralte (Serlui)

SPEAKER : Member zahawm tak Pu F. Rodingliana kha attendance han ti ve rawh
le. Zawt turin, member zahawm tak Pu Lalrinsanga Ralte ilo sawm ang.

PU LALRINSANGA RALTE : Pu Speaker, ka lawm e. Education Minister chhan
atana ka zawhna —
a) Sorkar hmasain School hrang hranga upgrade-te kha tun Sorkar hian engtin nge hma a
lak chhunzawm zel?
b) A nihna tur angin an function tawh em?

SPEAKER : Vawiin chu kan School Education Minister a rim tlauh tlauh hle mai.
Chhang turin ilo sawm leh ang.

DR. VANLALTHLANA, MINISTER : Pu Speaker, kan chhang lawp
lawp a ni mai ang chu. A dawt leh pawh kha a la awmin ka hria. Engpawh ni sela, Pu
Lalrinsanga Ralte, Serlui bialtu zahawm tak zawhna chhanna chu —

a) Sorkar hmasain School hrang hrang upgrade tura a lo tih tawhte zinga upgrade tawh zat

chu -
Lumpsum GIA:
Higher Secondary School : 22
High School : 44
Elementary  School : 34
b) Lumpsum GIA hi chu an function tawh nghal ang chu a ni a, function tir tura hmalak
mek a ni.

Hetah hian ka’n sawi belh hlek duh a. Pu Speaker, a dang hi chu file la kal, rules tih chhuah tur
ngaihven lai a awm avangin a chhuah ve leh hei chu function tir tura hma lak nghal tur a ni.

SPEAKER : Aw le, zawhbelhna zawt turin —
1. Pu Lalrinsanga Ralte, Zawhna neitu, (Serlui)
2. Pu Lalmuanpuia Punte, (Hrangturzo)
3. Pu H. Lalzirliana, (Mamit)

PU LALRINSANGA RALTE : Pu Speaker, ka lawm e. Ka zawhbelhnate chu —

1y

2)

3)

Lumpsum GIA nilai school tam tak provisional adhoc ah sorkar hmasa khan a lo dah a,
khang kha provisional adhoc angin an kaltlang dawn em? An kal tlang pui dawn lo a
nih chuan eng dinhmunah nge khangte kha an awm dawn chiang takin min hrilh thei
em?

Tin, SDO office Kolasib hi sak that tumna a awm em?

Hei hi a pawimawh khawp mai a, Pu Speaker, I veilamte kan tangrual khawp mai,
Kolasib-a kan SDO office hi sak that tumna a awm em? tih a ni a.

CSS hnuaia thawkte tun sorkarin dah ngheh kan intiam ang khan Samagra hnuaia
thawkte hi engzat nge dah ngheh an nih tawh?

PU LALMUANPUIA PUNTE : Pu Speaker, ka lawm e. Ka zawhbelhna chu -

1y

2)

ZPM sorkar hian PM Poshan hnuaia School chaw chhumte hlawh a tihpun sak em? Tih
pun sak a nih chuan engzatin nge?

School text book hi an print zo tawh em? Print zo tawh anih chuan, engzat nge lo thleng
tawh? Ka lawm e.

PU H. LALZIRLIANA : Pu Speaker, ka zawhbelhnate Minister zahawm tak min
chhan atan —

1))

2)

3)

4)

School upgrade chungchangah ka bial chhung ami an hriat chak em em Dampui High
School, Hmunpui High School, Mamit High School-II te kha special category list ah
hian an tel em?

Sorkar hmasaah khan vanneih thlak takin Samagra heng khua Lengpui Higher
Secondary, Tuipuibari, Lengte leh Khanthuam ah hian kan nei hlauh mai a. Khanthuam-
ah hian school kha mumal a awm lo va, Primary School leh Middle School kha kan han
nei nghal thawt a, tunah hian zirlai pawh an awm ve nial a. A building te chu engtin tin
emaw khawtlang te nen tih nawk nawkin a kal theih a. Primary school zirtirtu hi an
awm lova, middle school teacher te hian an kep ve ta ringawt a ni, tunah hian. Hei hi
zirtirtu min dah belh sak thei ang em?

Tin, Lengte-ah hian a building hi a hlui tawh em em a, private-a an lo kalpuina reng
kha ani a, sak that a awm lo va; an tawt bawk si a, hei hi tih that ngai tak a ni. Khawtlang
pawhin engtin nge kan tih ang tiin an ngaihtuah mek a. Chutiang chiah chuan Tuipuibari
ah hian hetia sorkar a lo nih tawh phei chuan school naupang an lo tam ta a, a building
ah an leng lo a ni, tunah hian 60 chuang an ni a. Khawtlangin pakhat chu a sak sak tawh
bawk a; chuti chung pawh chuan an la leng lo va. Hei hi min ngaihtuah sak thei ang
em?

Higher Secondary - Rawpuichhip leh Tuipuibari emaw, Rajivnagar khulai ruamah
khuan an mamawh tak zet a. High School-te a awm ve diah si a, Higher Secondary hi
awm loh chuan a tawp khawp mai. Khu lai ruamah khuan an mamawh takzet a ni tih
kha ka rawn sawi ni. Tuipuibari leh Rawpuichhip kha chhanna min pek theih chuan ka
lawm ngawt ang.

SPEAKER : Aw le. Zawhna & Chhanna ah hian MLA te hian bial kan nei theuh a;
kan bial te tan thanhnem kan ngai thin a, kan mawh lo va. Amaherawhchu, Assembly hi ram
pum huap tana rorel a ni a; kan zavaia han tangkaipui tur thil hi ngaihtuah chhuak thiam deuh
ila. Tehkhin nan: Zirtirtu indaih loh deuh hlekna kha bial tin hian kan nei ve vekin kan ring a
ni. Tuna kan member zahawm tak kha eng emaw zawng taka ka va discourage a ni chuang
lova; ram pum huap deuh hleka kan issue te hi hriatthiam hram hram a va han tha lehzual dawn
em tiin, rawtna ang reng ka rawn siam ni sela.

Aw le, a department changtu minister zahawm tak Dr. Vanlalthlana i lo sawm ang.

I ngenna ang thlapin, Minister thusawi verbatim-in, typo-te siamthain, a tawngkam dik tak
hmanin leh i instruction zawng zawngte vawng chungin ka rawn rem fel e.

DR. VANLALTHLANA, MINISTER : Pu Speaker, kan chhang leh a ni poh ang
chu.

[Pu Lalrinsanga Ralte Zawhbelhna]

Pu Lalrinsanga Ralte, Serlui Bialtu zahawm tak zawhna, Lumpsum GIA atanga pro-ad hoc-a
lut te, sorkar hmasa ten a lo tih tawhte dinhmun chu, tunah hi chuan pro-ad hoc-a chhoh kha a
remchang tawh chiah lova; sawi ang khan ad hoc anih kha chuan provincialisation ang kha
beisei a ni ta zel a. Chuvang chuan adhoc ni chiah lovin Special Category I kan ti a, Special
Category II-ah pro-ad hoc-a lut te ho kha dah an ni.

Pro-ad hoc-ah khan dah kan tum khawp a; sorkar tirh khan kan han en a, pro-ad hoc rules lo
awm miah lova; sorkar hmasain a lo upgrade mai sia, order a lo awm sia; a dawhthleng a ngai
e kan ti a, pro-ad hoc rules kan siam nghal chuk chuk a. Nawr chu kan nawr viau, tih luh kan
tum viau a ni pro-ad hoc-ah hian. Amaherawhchu, sawi ang khan kan dan hremiten "Hei chu a
rem lo ve" an tih avangin pro-ad hoc lo zawngin Special Category II-ah dah an ni a. Tin, an
pawisa dawn tur hi chu pro-ad hoc-a an awm khan an hlawh tur ang zawng zawng kan chhut
a; chumi bakah chuan School Board-in hman ve tur te pawh an nei ang a tiin ngaihtuahna kan
seng a, tlem kan belh a ni. An sum dawn tur hi a tlem phah lova; amaherawhchu Board-ah a
lut anga, anmahni a hma ami pro-ad hoc-ah kha chuan anmahni tawp tawpin an hlawh an sang
awk anga, school khan a hranin a hlawk phah lem lo a ni.

Tuna kan dah tum danah hi chuan School Board-khan Higher Secondary-ah kha chuan nuai 45
an dawng ang. Nuai 45 kha za a sawmriat hlawhah an pek ngei ngei a ngai a; chuti a nih chuan
thahnem tam tak kha an hlawh thei dawn tho a. High School-ah nuai 26; Middle School-ah
nuai 20. Chutiang chuan Special Category II-ah dah tura ruahmanna kal mek awm a ni a. Tin,
an dinhmun hi chu a chhe lem lo ang tih kha kan han sawi dan chu ni mai se la.

Tin, SDEO Kolasib Office hi a ding ve thei lo ber, kan Deputy Speaker hian a rawn sawi ngun
khawp mai a; "I tih a ngai" a tia, a nawr tawh lam hi a nawrna ang reng a. Vawi hnih vawi thum
hi a sawi tut tut zel a; kan lo intiam tawh a, kumthar-ah hian Session POL hnuai-ah sak that
kan tum ang e kan ti tawh a. SDEO Oftice hi chu nei ngei lo beisei rawh u kan intiam tawh a.
Tin, kan staff lampang pawh, DEO-te lampang pawh, khu lampang estimate lo siam a phone
chuan kan inhrilh tawh a; hmana kan zuk zin khan, a mimal a niang chu kan zuk hrilh a, estimate
lo siam ula, a hautak lo tur siin sak that ngai laia kha lo buaipui the u kan intia, chutiang chuan
kan inhrilh tawh a ni.

Tin, Samagra Shiksha hnuai-ah hi chuan tunah dah nghet la awm lova; amaherawhchu
DP&AR-ah a in chiah mek tih kha ka sawi thei ni ta se la.

[Pu Lalmuanpuia Punte Zawhbelhna]

Tin, Pu Lalmuanpuia Punte, Hrangturzo Bialtu zahawm takin a zawhna PM POSHAN hlawh
hi ni e; kan sawi tam lo khawp mai a. Cook hlawh hi Central lampangin cheng 600 an rawn pe
a; sorkar hmasain cheng 900-ah a lo do let a. 600-in a lo do let zawk anih chu, Central-in 900-

in a lo pe a; sorkar-in 600 an lo pe a. Chumi-ah chuan 1,500 an lo pe a; kan han sorkar takah
khan e khatiang chuan an hlawh tlem em mai cook ho, an khawngaihthlak e tiin Finance lamah
kan dil a. Kan CM-in awlsam tak maiin, ngaihtuahna dang pawh seng lovin a rawn chhuak zut
mai a; file-ah khan 2,400-in, State Sorkar-in 600 ni tawh lovin 2,400-in a lo do let a ni. Tunah
hian cook-ten thla khat an hlawh turin cheng 3,000 an Ia ta a ni. Tin, School Textbook hi kan
tang khawp a; textbook 57 hi print mek a ni a. Chumi zingah chuan 29 a rawn thleng tawh a;
28 hi a then chu kalkawngah a rawn kal mek a. Chutiang chuan print lai mekte pawh a awm a,
a tam tham avangin. Chutiang chuan class kan tan hma hi chuan, a tam zawk hi class hi April-
a tan tura kan tiha kha March ni 23-ah Academic Calendar kan thlak tak avangin, chutiang
chuan a tam zawk kan neih theihna turin kan innawr mek a. Neih theih ngei pawh kan inbeisei
a, a vaiin a first week-ah hian a rawn thleng lo a nih pawhin lehkhabu tam zawk hi chu kan
inpek theih kan inbeisei a ni.

[Pu H. Lalzirliana Zawhbelhna]

Tin, Pu H. Lalzirliana, Mamit Bialtu zahawm tak a zawhna Dampui High School kha Special
Category list-ah a awm em? tih a kha chu pro-ad hoc-a hma a an awm kha chuan an awm dawn
tih kha a ni mai a. Kha kha chu pro-ad hoc atang khan lumpsum-ah tumah kan paihthla lo, a
ngaiin an awm a ni tih kha min han hriatsak ta se la. Provincialisation erawh kha chu Category-
I ang khan awm mah se la, a vaiin an awm dawn lo va, provincialise-a khami criteria pha lo
erawh kha chu a ngaiin an la awm ang a. Ka sawi tawh ang khan hlawh erawh chu deficit hlawh
angin, a full-in an la dawn, tuna adhoc-a awm mek ho hian a full-in an la ang a. Chutiang chuan
a thawk nghet ang khan an awm ang a. Amaherawhchu, pension an nei lo chauh dawn a ni.

Chuan Higher Secondary School ho kha a rawn sawi ngun khawp mai a; session apiangin kan
ngaithla tawh a. Hei hi chu kan lo ngaihven ang e tih kha ka chhan theihna ni ta se la.
Rawpuichhip bik hi chu nawrtu pahnih hi, nawrna tak pahnih hi an awm a; pressure a na khawp
mai a, kan lo hria a nia. Amaherawhchu, nichina ka sawi ang khan hma thar la thei loin kan
awm a, "Hnathawh sa buaipui sa hi in sak zawh loh chuan a thar hi kan pe dawn lo che u," tiin
kan mamawh tak tak phei chu a school a chhe tawh lutuk a, chim dawn ti a kan zuk dil bak hi
chu min pek thar vak hi an tum lova, chutiang chuan harsatna kan tawk a ni. Kan lo hria ania.

Pu Speaker, hetah hian sawi belh duh lawk ka neih chu, hna thar lak tih hian kan lo hriat atan
tun hnai-ah Prime Minister-ho-in Conference a awm a; Chief Secretary-ho an kalkhawm a.
Chutah chuan India ram pumpuiah toilet hi mipa leh hmeichhe tan school-ah hian a awm vek
tur a ni tih kha an thuthlukna a nih avang hian bial tam tak a school sak thar tura kan tih pawh
kan thai chhia a; thai chhia han ti ila, kan siamrem a, toilet sak nan kan pawt peng ta ringawt
mai a ni. Heihi keimahni thu ni lova Prime Minister-ho-a thu rel a nih avangin loh theih lovin
kan tia, crore ang zawngin a nuai ang zawng pawn nuai 2,600 chuang hi toilet sakna tur atana
tih a lo ngai ta a. Mizoram pumpuiah mipa toilet, hmeichhe toilet, inthiarna a awm theih nan
tunah hian hma lak turin tih a ni a, khu lampangin a thlak tura kan zuk dil te an rawn pawm
tawhin ka hria a. Chuti anih chuan tun sikul chawlh lai hian hma lak vut vut pawh a ngai a.
Thawk zo thuai turin min rawn nawr leh nghal a, kha kha hetia hmalakna thar sawi takah chuan
kan belh lawk a ni e.

STARRED QUESTION NO. 224
Subject : Zirtirtu Indaihlo Chungchang.
Zawhna Neitu: Pu H. Ginzalala (Champhai North)

SPEAKER : Aw le. Starred Question No. 224-na zawt turin member zahawm tak Pu
H. Ginzalala ilo sawm ang.

PU H. GINZALALA: Pu Speaker, ram pum huap zawhna kan zawt ang e.
1) Zirtirtu indaih lohna phuhru turin hmalakna engte nge awm? tih leh
2) Headmaster nei lo school-ah hian Headmaster dah tumna a awm em?

SPEAKER : Kan School Education changtu Minister kha tui te kha lo chhawp ula, a
bula mite khan. Aw le; ilo sawm ang.

DR. VANLALTHLANA, MINISTER : Pu Speaker, demand tluk zet chu a ni tak
tawh a nia; darkar khat kan hmang zo mai dawnin ka hria.

Pu Speaker, Pu H. Ginzalala, member zahawm takin a rawn zawhna, "Zirtirtu indaih lohna
phuhru turin hmalakna engte nge awm?" tih kha; Directorate of School Education hnuaia
hmalakna te chu hengte hi a ni. Ka chhiar vek chuan a rei dawnin ka hria a, zawhbelh duh te
pawh in awm mai thei a, 1 ti deuh law law teh ang. A chhanna ang diak diak hian ka chhang lo
mai ang e.

Primary School tan hian dil mek a ni a, sangkhat chuang kan dil mek. Amaherawhchu, DP&AR
in engzat nge an rawn tih dawn a hriat loh. Kan hriat atan Primary School bik hi chu sanction
post aia tam hi casual teacher tun hnaiah kan lak takah chuan 200 in kan neih belh tawh a, hei
hi kan dinhmun a ni. Amaherawhchu, a nghet neih tluk a awm lo va, a nghet hi 1000 chuang
kan han dil leh mek a, DP&AR in an ngaihtuah mek a ni.

Tin, Middle School-ah hian contract-a la turin kan han inbuatsaih mek a, 554 hi DP&AR in
min phalsak a. Ka sawi ang khan Finance lampangin an lo en ve leh dawn a. Hei hi vawi khata
lak tur a ni lo va, kum thum chhunga lak tura phalna min pek a ni. A kum khatnaah khan mi
200 leh tih, a chiah chiah kha sawi sual ka hlau a, 219 niin ka hria a, khawiah emaw chuan ka
dah tha a ni. Chu chu kan lo hriat atan, Finance-ah a inchiah leh mek a, anni hian engtin nge
min rawn tihchhuak sak dawn ka chiang chiah lo va, kan lo hriat atan a ni.

Tin, High School-ah hian zirtirtu 57 lak phalna Finance thlenga phalna kan nei tawh a. Hetia a
nih chuan MPSC-ah a kal tawh dawn a, kum tharah hi chuan zirtirtu 57 kan neih theih ngei kan
ring a. Tin, Maths leh Science interview an tifel vek tawh a, order hi kan tichhuak thei tawhin
ka ring.

Tin, Higher Secondary School-ah hian Casual Lecturer 15 tunah hian la turin hma kan la mek
ani.

Samagra Shiksha-ah hi chuan sanction post awm atangin vacant hi Primary School-ah hian 22,
Upper Primary School-ah hian 55, High School-ah 5, Higher Secondary School-ah 12; hengte
hi hnawhkhah tura tih zel a ni a. Advertisement hmangin kan la chho zel dawn a, order ti ila,
thu pawh kan inpe tawh a, tih chhoh zel tur kan ti a.

SPEAKER : Zawhbelhna zawt turin: -
1. Pi Baryl Vanneihsangi, (Aizawl South III)
2. Pu R.M. Chakma, (Tuichawng)
3. Dr. K. Beichhua (Siaha)

PI BARYL VANNEIHSANGI : Pu Speaker, ka lawm e. Ka zawhbelhna tur hi
Education Minister khanin ti kher kher min lo ti lo sela. ‘A chhannah khan, ‘helaiah hian dah
that ka nei e’, a tih kha, a thul khung kha han phawrh law law se.
1. Middle School bikah khanin, a rawn sawi danah khan mi 544 chuang lak tur tih kha a ni
a. Zirtirtu indaih lohna, ram pum ngaihven a ni a, bial tinin kan mamawh a ni a.
Chuvangin, a lak dan tur velah khan a chiang zawk khan min hrilh theih chuan ka lawm
hle ang a.
2. Mizoram pumpuiah RMSA building sak mek ah engzat nge la zawh fel loh la awm?
3. Mamte-a RMSA building sak mekah hian kan Minister-in rem a tih chuan a contractor
min hrilh sela. Tin, eng vanga hna hi chawlhsan a nih? Eng huna sak zawh tura tih nge
anih? Ka lawm e.

PU R.M. CHAKMA : Pu Speaker, ka lawm e. School Education Minister zahawm tak ka
zawhbelhna chu —

a) Chakma District-ah khan Mizo subject introduce turin term hmasa atang khan kan dil
tawh a. NGO zawng zawngte nen kan inrawn zau tawh a ni. Tin, tun term-ah pawh hian
kan dil leh a, chu chu engchen nge hmalakna? Introduce turin tun sorkar hian tumna a
nei reng reng em?

b) Tin, amalgamation hi kan kal pui tawh a, Primary leh Middle-ah khan Headmaster an
awm ve ve ta a, kha kha amalgamation a nih chuan a tu ber nge head ang? Khang te
kha a solve dan ngaihtuah lawk a ni em?

c) Tin, hmanniah Ukdasari South, Samagra Shiksha School sak that loh chungchangah
eng chen nge hma lak a nih tawh? School pakhatmah a awm lova, rang taka an sak
zawh loh chuan zirlaite’n nasa takin an tuar dawn a, sikul pawh kha awmzia a awm
dawn lo a ni.

DR. K. BEICHHUA : Pu Speaker, ram tana thil pawimawh tak ka’n zawt ang e.
a) Siaha DIET Hostel khi sak chhunzawm tumna a awm em? Engnge tuna a din hmun?
b) Tin, Siaha Polytechnic khi Congress ministry lai atanga tan tawh a ni a, tunah khian
zawh lovin, hluihlawn deuh ti tihin a awm a. Khi khi engtia hmalak tum nge? Kan sa
chhunzawm dawn nge, kan hluihlawn mai dawn? Central lamah te hian fund kan nawr
em? Engtia tih nge kan tum?

[Zawhna & Chhanna hun a tawp a;, House remtihna in a minister a chhang tho a.]

SPEAKER : Hei Zawhna & Chhanna hun a lo tawp a, Minister hi kan chhan tir law
law mai ang aw?

DR. VANLALTHLANA, MINISTER : Pu Speaker, zawhnate theih ang angin
ka’n chhang ang a.

[Pi Baryl Vanneihsangi Zawhbelhna]

Pi Baryl Vanneihsangi, Aizawl South III bialtu zahawm takin a zawhna, Middle School zirtirtu
ngaihventu an tam khawp mai. Hetia ka sawichhuah tak avang khan keipawh min rawn zawt
a, a then chu message te, phone te, chhungte kaltlang tein. Hna tan a teh deuh dawn a an hriat
avangin an rawn ngaihven tam khawp mai a.

Chutah chuan contract-a lak tura tih a ni a, kuminah han ti ila, a kum khatna atan 212. Nichin

ah ka’n hai chhuak thei ta a, 212; phase II-ah 190, phase IlI-ah 142 a lak tura ruahmanna rawn
kal a ni a. Sawi tawh angin Finance-ah a inchiah leh a ngai a, a chiah chiah a hriat theih lova,

a val pawhin an rawn phal pawh ka ring chuang lo, a tam tham deuh hlek a. Amaherawhchu,
engemaw zah chu kan neih belh thei turah ka ngai a, an ngaihven nasa khawp mai. Middle
School hi sawi deuh hlek ngai a chu, hei hun a tawp tawh tho bawk a, ka’n sawi lawk duh chu
High School lampang a B.Ed nei ho hian an dil thei a. Tin, M.Tech nei ho hian an dil thei a, a
tawn tawn hian an dil theih avang hian ngaihven a hlawh leh zual a, chu chu ka’n han tarlang
tel duh a ni a. Engemaw zah chu a rawn chhuah ngei kan beisei a ni.

Tin, RMSA School building la zawhfel loh tih zawhna kha, Mamte kha allied concern hna a ni
a, a thawktu te khatiang neuh neuh kha chu social media ah inbeihna a awm a chi hrang hrang.
Eng pawh ni sela, a contractor-te nena an inpekah pawh engmah ka inrawlh lo. A contractor-
ten "hei hi lo thawk teh" an tia an lo thawh tir te, ti khan harsatnate a lo awm chho a, a sak
zawh hunah an la sa zo thei chiah lo a. Chumi a nih avang chuan kan innawr chho zel a, sawi
loh theih pawh a ni lova, a contractor-te pawh an khawngaih thlak. Midangin an han thawhsak
veleh a, hmun dang tam takah pawh a khawihtu ten an lo khawih tha lem lo a, Ugulsuri South
pawh a lo nia, khang ah khan kan in-um zel a. Kan duh dan berah chuan a contractor ber hian
thawk sela, tha deuhin tih awm sela tih kha kan duh dan a ni.

[Pu R.M. Chakma Zawhbelhna]

Tin, Pu R.M. Chakma, Tuichawng bialtu in a zawhna kha, pakhat (1) tih loh kha chu tum thum
(3) vel min zawt tawhin ka hria a, a hun kha ka uipui lehling zawk a, min rawn zawt zel bawk
sia. Wind-up-naah pawh khan kan inchhang tawh a, hmanni Question Hour-ah pawh kan
inchhang tawhin ka hria a.

Chakma area-ah Mizo subject zirtir a ni tawh ang em, tih chu ngaihtuah mek a ni. He thil hi ka
sawi fo tawhin ka hria a, a hma pawhin, a taka tih dawn in tuna Mizo kan neihnaah pawh an
zir hlei thei chuang lo. A taka kha kan ngaihtuah tel a ngai; Mizo kan zir duh tih a ni a, Mizo
zirtirtu kan dahnaah khan Mizo zirtirtute kan zawt a, an zir duh chuang lo, class an rawn awm
lo ti te a harsatnate an nei a. A thenah chuan an awm tha lutuk, a thenah chuan an awm tha
lovin chhuah te an rawn dil hial a ni. Engmah awmzia a awm lo, kan zirtir hleithei lo ti te a
harsatna tawk tam tak an awm a.

Chuvang chuan kan rawt chu a hma pawhin meeting kan nei tawh a, Chakma lampang bialtu,
saw lampang area West Tuipui leh Tuichawng te pawh a ni ang chu. Kha lampang a bialtu te
kan ti-ti ho a ngaiin ka hria a, NGO te nen. Meeting kan Official-ten min lo hriatpui se la,
March thla chhung hian i nei ang u, March thla chhung hian i meeting ang u, hei chu i sawi ang
u. Keimahniin kan lo chai tawh thin a, kan in-zawt leh thin a, kha kha kan tih dan tur pawh niin
ka hria a. I ti-ti ho ang, a tak taka tih dan tur te, a harsatna, a harsat loh na te pawh i sawi ho
ang u tiin rawtna ka’n thlen ang e.

Chuan, amalgamation hi chu primary a nia, khami a comprehensive ang zawng a amalgamate
pawh kha a dik tho a. A comprehensive ang zawng a dah chu a sang ber hian an enkawl tawp
thin a. Thenkhatah hi chuan primary teacher te khan chhuah an lo duh lova, Headmaster ten.
Hmun dangah chhuak dawn ta se khami khua kha an chhuahsan a ngai si a, in-hriatthiam
tawnna ten an awm chhunzawm tir thin a. A nihna takah chuan a sang ber, a school level sang
ber Headmaster emaw Principal khan kan lak mai khan a awlsam ber a, administration pawh a
tha ber zel a. Chu chu keini-ah chuan kan duh dan a ni. A thar kan ti dawn a nih chuan chutiang
chuan kalpui kan tum tih kha ka chhanna ni ta se.

[Dr. K. Beichhua Zawhbelhna]
Tin, Dr. K. Beichhua, Siaha bialtu zahawm takin a zawhna Siaha DIET Hostel sak chhunzawm

tumna a awm em tih hi kan innawr nasa, an sa chhunzawm tur a ni, an sa zo tur a ni. Keimah
ngei pawh ka va kal tawh a, kawngkhar te pawh pui tak a ni. Tin, toilet pawh, wash basin-te
pawh a ni ang chu engmah a awm lova. A thawktu ber khan "ka sa zo vek tawh" a ti a, floor
tile awm turah pawh cement a inzut mam pawrh mai a, thil tam tak sawi tur a awm a he thil ah
hian, a lungawi thlak loh a ni. Siaha DIET sak chungchangah saw chuan a lungawi thlak loh a,
Minister ang pawhin a hmunah ka va kalin ka hmu tawh a. An sa tha lo a nih chuan a thawktu,
a contractor-te security deposit hmangin thawh zawh a ni ang. Hna danga an deposit pawh Dan
(Rules) hmanga pawh dan a awm a nih chuan pawh a department-in kan tih zawh pawh a ngai
maithei, chu chu a dinhmun a ni a. Sawlaia a sak dan te, a awm dan saw chu la zo lo tak a ni.
Tin, Siaha Polytechnic hi chu Higher & Technical Education lam chan a ni a, ka chhang tho
mai ang e Pu Speaker. Sorkar hmasa hmasa leh hunlaia sak chhunzawm tawh loh kha a nia, a
bialtu nen ngei pawh kan sawi dun tawh a. A rel chauh saw a awm a, a buaithlak khawp mai a,
sak chhunzawm ngai a awm a. "Khulam atangin hei hi tih a nih loh chuan kan pe thei lo che u"
tih a ni si a. Tin, polytechnic scheme hi a zo tawh dawn a, tunah pawh hian khulam atanga an
la release loh a then chu PWD in an lo kawl te a awm a, hman zawh dan tur te kan ngaihtuah
a. PWD in kawl an la neih chuan release dan kan lo ngaihtuah ang a, kawl an nei lo a nih chuan
a lapse tawh ang; hei hi chu chhunzawm ngaihna a awm tawh lova, khu lampang in a scheme
kha chhunzawm an tum tawh lova. Chuti a nih chuan khu lampang direction, central lam
direction te pawh kan ngaichang ang a, a rel awm a hi engtia hman tur nge tih te pawh a scheme
a zawh tawh rau rau chuan hei March a zawh chuan a zo chu a ni tawh ang a, ngaihtuahna thar
te kan seng.

[Interruption]

(Speaker : Kha kha kei pawhin ka va hmu a, a rel ngawt mai kha a ni a. Sawtia
han hlui hlawn ngawt mai chu a uiawm dawn mang e aw ka ti a. A lian tha ang reng si a, a
hmun hma te a tha bawk a. Tihdan kawng, ngaihtuah dan kawng chu awm se a va tha dawn
em.)

Pu Speaker, a rel tawp awm te hetianga hmalak chhunzawm awmlo polytechnic phei chu a
awm nual a. A hman dan tur hi ngaihtuahna kan seng a, hei Social Welfare lam nen pawh joint-
inspection te kan nei tawh a. Tin, department dang thenkhat rawn ngaihven te pawh an awm a.
Champhai polytechnic pawh tunah hian Territorial Army-in an luah lailawk tura tih a ni a.
Chutiang chuan, tangkai zawk tura a awm theih dan tur hi kan ngaihtuah chho mek a ni. Ka
lawm e.

SPEAKER : Tunah chuan business dangah kan kal ang.

PRESENTATION OF REPORTS

= Pu Lalchhandama Ralte, Leader of Opposition and Chairman of Public Accounts

Committee to lay the following Reports: -

a) Eighth Report on Actions Taken by the Government against the Recommendations
contained in the Seventh Report of the Public Accounts Committee (2024-2026)
relating to Health and Family Welfare Department.

b) Ninth Report on The Report of Comptroller & Auditor General of India for the Year
ended 31% March, 2020 relating to Health and Family Welfare Department.

PU LALCHHANDAMA RALTE, OPP. LEADER : Pu Speaker, i phalna leh he
House zahawmtak remtihnain heng Report-te hi House ah ka rawn lay e: -

a) Eighth Report on Actions Taken by the Government against the Recommendations
contained in the Seventh Report of the Public Accounts Committee (2024-2026)
relating to Health and Family Welfare Department.

b) Ninth Report on The Report of Comptroller & Auditor General of India for the Year
ended 31% March, 2020 relating to Health and Family Welfare Department.

Pu Speaker, i phalnain tawitein - Tunhnaiah Assembly Committee leh thildang sawite a awm
palh theih avangin; PAC ah hian member 7 kan awm a, lungrual takin kan ram tan, hnam tan
Comptroller & Auditor General report te enin, a pawr leh felhlel te kan en a. He kan Report-ah
pawh hian enzui tur legal action te, vigilance lama thlen tur te pawh kan nei a. Hrem ngai hrem
turin PAC hian hna kan thawk tih hi ka sawi duh a.

A chhung thu kan sawi thui lo mai anga. Helaiah hian PAC hian chulmam ngawt lovin, ram leh
hnam kal zel tur tana thil fello titute chungah hian hremna lek a nih ngei theihna turin hmalakna
kan nei a ni. PAC members ka thawhpui zawng zawngte chungah pawh lawmthu ka sawi e.

[Speaker thu angin report copy memberte hnenah sem a ni a.]
SPEAKER : Aw le. tunah chuan business dangah kan kal ang a.

MOTION

Kan Motion chu - ‘The Mizoram Local Bodies Ombudsman Bill, 2025° Governor-in ngaihtuah
nawn tura a rawn thawn let chungchang a ni a. Ni 6.3.2026 ah a concerned Minister-in House-
ah a lay tawh kha Motion hmanga House-a sawiho leh ngai a ni a. Hemi ni vek hian kan Dan,
section 104-na angin Minister hnen atangin Motion putluh a duh thu ziakin kan dawng a. Kan
Danin House-a Bill lay leh Motion inkarah ‘ni-hnih tal a tlazep tur’ tih a ni a, vawiin hian
business-ah kan telh ta a ni.

Awle, Pu K. Sapdanga, Minister zahawmtakin ‘The Mizoram Local Bodies Ombudsman Bill,
2025’ chungchanga Motion move turin i lo sawm ang u.

PU K. SAPDANGA, MINISTER : Pu Speaker, 1 phalna leh he House zahawmtak
remtihnain he ka Motion - ‘The Mizoram Local Bodies Ombudsman Bill, 2025’ chungchang
hi ka rawn move e.

SPEAKER : Aw le. Minister zahawmtakin a rawn move ta a, Motion chungchangah
khan sawifiah ngai a tih te han sawifiah turin i lo sawm ang.

PU K. SAPDANGA, MINISTER : Pu Speaker, he Bill hi nikum August ni 28 khan
he House hian a lo pass tawh a, Governor a thleng a, Governor chuan ngun takin a lo en a,
rawtna pahnih siamin ngaihtuah nawn leh turin a rawn kir leh ta a ni. Chumi Governor note
chu Bulletin Part-II serial No. 107-ah khan kumin January ni 13 khan Member-te hnenah pek
ani tawh a, clause 3-na leh 5-ah khan rawtna chhe te a rawn siam a, hei hi Governor-in a pawm
a la nih chiah loh avangin amendment pawh a la ni lova, helai hi han tikim hret ula, a tel thei
mai a nge ti a rawn kir a ni.

Tichuan, Pu Speaker, 1 sawi tawh ang khan, chawlhkar hmasa March ni 6 khan he House-ah
hian ka rawn lay tawh a. Chutah chuan, clause 3-ah ‘establishment and appointment of
ombudsman’ atan hian independent appointment mechanism siam ni sela, appointment siamtu
tur te Chief Minister, Speaker leh Leader of Opposition te ni sela tiin a rawn rawt a.

Tin, clause 5-ah khan Removal of Ombudsmen rawtna a rawn siam leh a, chutah chuan
ombudsmen hi remove a nih dawn chuan House Member-ten an hre ngei tur a ni anga, House
Member present zinga 3/5 (hmunnga a thena hmunthum) ten an remtih chauhin remove ni sela
tih rawtna pahnih a rawn siam a ni a. Chu chu han sawiho chiam lem lovin he House hian min
pawmpui mai turin Pu Speaker, ka rawn ngen e.

SPEAKER : Aw le. Kha kan ngaithla a, Minister zahawm sawi angin nikum lam
August ni 28 ah he House-in a pass tawh kha a ni a. Amaherawhchu, kan ngaihthlak tak ang
khan clause 3 leh clause 5 kha tlemin rawtna a rawn siam danglam hret a, ‘rawn her rem hret
teh u’ tiln. Member-ten kan hriatfiah lehzual nan tihian han sawi ta ila —

Clause 3-ah khan Member appointment-ah khan ‘Governor-in a appoint ang, Chief Minister
recommendation angin’tih kha a ni a. Chu chu, ‘Chief Minster chauhin a tih chu a fel lo ang e,
Chief Minister, Speaker leh Opp. Leader te selecting authority composition-ah khan ni sela’ a
rawn tihna a ni deuh ber a.

Tin, removal chungchangah kan pass hmasakah khan ‘simple majority-in a remove thei ang’
tih kha a ni a. Tun tumah a rawn rawtnaah hian majority membership (chu chu hmun ngaa thena
hmun thum) te remtihna in remove theih a ni ang tih kha a ni leh ta bawk a. Chu thil pahnih
chu a ni a. Tin, a main bill phei chu kan lo pass tawh kha a ni nghe nghe a, assent a la pe lo
chauh a ni mai a, ‘Rawn tidanglam leh deuh teh u’ a ti kha a ni mai a. Minister khan sawiho
lovin kan ti thei mai lawm ni kha a rawn ti deuh a. Engnge House kan ngaihdan le?

PU LALCHHANDAMA RALTE, OPP. LEADER : Pu Speaker, House Table-
ah reconsideration tur a pharh a nia. Sawiho miah lova passed ringawt lovin, kan zavaiin han
sawi chiam erawh chu a tul berin ka hre lova. I veilam atanga pakhat talin kan sawi loh chuan
roreltu te kan dinhmun tur kan luah loah kan ngai a. Tin, lawmna deuh mai ka neih chu,
Governor hi a dinhmun chiah enge tih te, kan democracy kalphungah hian rorelna in Assembly
House-a kan thil rel tam tak constitution nen a inmil lo deuh em?

Democratic principle-in a kal lo em tih min lo thlirtu a nih zia chiang takin a langin ka hria a.
He thu kan sawiho lai, ‘The Mizoram Local Bodies Ombudsman Bill, 2025 kan sawiho lai
khan, ni 28.8.2025-ah khan Pu Speaker, i dinglam leh veilamte kan inhnual viau a. Kan sawi
tam berah pawh Ombudsman Bill, 2011 kan hmanlai ah hian Ombudsman ruattu turah khan
Speaker leh LOP te telh an ni a. Hetia Chief Minister kut chauh maia appointment han tih chu
a democratic principle lo e pawh kan ti a, proceeding kha en theih vekin a awm a ni.

Amaherawhchu, 1 ding lama miten "Pu Speaker, ban tamna 1 ti zawng hian a tha zawk lawm
ni?" an tih kha a tlang lo thei ta lova. Kan Governor-in a lo hmu chat mai leh democracy vawn
himna, "democracy a prevail" kan ti lo thei lova; chu chu vawiin ni ah hian ka lawmna ka sawi
lo thei lo a ni.

A pahnihna ah chuan, Clause 5-ah pawh removal chungchangah khan khatiang hun khan kan
sawi a. Ombudsman hi quasi-judicial nature-a function tur a nih tel vangin, hetia Chief Minister
executive power atanga han remove mai te hi a kal zelah a fuh loh avangin, kan Governor-in
hetia rawn hmu a, removal-ah pawh Assembly House kaltlang ngeia a tih a rawn duh hi
democracy tun dinna niin ka hria a. Kan rorelna ina kan han petek tur min lo venpui nia ka
ngaih avangin lawmawm ka ti a, lawmthu ka sawi a ni. Kan sorkar pawhin, "Governor-in ti
zawng hian a tha lawm ni?" tia rawtna thurawn a pek anga tha taka an tih hi a huaisen thlak ka
ti tho tho a, engemaw ni lova a hranga Rote-kawla Sepa anga han ti pawh nise, ban tamna
hmang pawhin a tih theih a ni.

Amaherawhchu, democracy kal zel tur atan i ding leh 1 vei ten kan han sawi hi kan ram kan
hnam kal tur atana kan thahnem ngaihna te a ni a. Vawiin ah hian, he thil, kan Minister UD&PA
changtu-in Local Bodies Ombudsman Bill, 2025 reconsider tura a rawn pharh hi he House hian
lungrual taka kan pass ka rawn rawt e.

SPEAKER : Aw le, ‘engtinnge kan tih ang’ tia kan inrawn mek lai a ni a. Kan Opp.
Leader khan a ngaihdan a rawn sawi ta mai a, a tha tho a. Opp. Leader sawi kha a tha tawk e
kan ti mai em? Kan House Leader hian sawi duh a nei em?

[House Leader-in sawi tur a nei lo va.]
Aw le. Anih chuan, Pu K. Sapdanga, kan Minister i lo sawm ang.

PU K. SAPDANGA, MINISTER  : Pu Speaker, ka lawm e. Ka move pah khan sawitur
tul chu ka sawi vek tawhin ka hria a. Tin, Leader of Opposition zahawm takin a rawn thual a.

Ni e, kan discuss hmasakah te khan tlema ngaihdan inang lo deuh te a awm ngei a.
Amaherawhchu, tunah hian Governor seat atangin tha zawk tur awm anga ngaih te a rawn rawt
a, hei hi keimahni lamah pawh uluk takin rawn awm awmte inrawnin hetiang hian kan rawn
kalpui ta a ni a, kan rawn pharh ta a ni. Hei hi House-in lungrual taka min pawmpui theih chuan
han sawi belh tur em em ka nei lem lo ve, Pu Speaker.

SPEAKER : Aw le, kan minister zahawm takin House adopt a rawn dil a, kan buk
ang.

[House-a buk a ni a, adopt remtih tlan a ni a.]

Aw le. Minister zahawm tak Pu K. Sapdanga Motion ‘The Mizoram Local Bodies Ombudsman
Bill, 2025 chu he House hian lungrual takin a adopt ta a ni. (Pu K. Spadanga, Minister :
Pu Speaker, ka lawm e.)

SPEAKER : Department concerned-in corrected copy kha an rawn dah ve leh hma
kan lo la nghal dawn nia.

FINANCIAL BUSINESS:

Tunah chuan Financial Business-ah kan kal tawh ang a. Vawiin hian Minister zahawm tak tak
pahnih Pu Lalnghinglova Hmar leh Pu Lalthansanga-te demand kan sawiho anga pass nghal
kan tum dawn a ni. Hun kalta a kan lo tih thin angin Minister pahnihte demand hi a rualin kan
la ang a.

Tunah Minister zahawm tak Pu Lalnghinglova Hmar-in heng a demand-te hi rawn submit-a,
House-ah sawiho turin rawn move nghal se -

1) Demand No. 7 - Excise & Narcotics;

2) Demand No. 22 - Sports & Youth Services;

3) Demand No. 28 - Labour, Employment, Skill Development & Entrepreneurship;

4) Demand No. 43 - Tourism.

PU LALNGHINGLOVA HMAR, MINISTER  : Pu Speaker, ka lawm e. Governor
of Mizoram recommendation leh i phalna in heng —

1) Demand No. 7, Excise & Narcotics Department - 260,19,08,000/- ,

2) Demand No. 22, Sports & Youth Services - 327,77,29,000/-,

3) Demand No.28, Labour, Employment, Skill Development & Entrepreneurship
- 332,79,89,000/-

4) Demand No. 43, Tourism - 311,93,64,000/-
A zavaiin -31,32,69,90,000/-

Heng hi kum 2027 chhunga he ka department-te in relbawlna hman atan he House zahawm
takah hian ka rawn submit a, sawiho turin ka rawn move nghal e. Ka lawm e.

SPEAKER : Tunah chuan Minister zahawm tak Pu Lalthansanga, Minister i lo sawm
ila, House-a a demand te —

1) Demand No. 33 — Land Resources, Soil & Water Conservation;

2) Demand No. 35 — Fisheries;

3) Demand No. 36 — Environment, Forests & Climate Change;

4) Demand No. 41 — Sericulture;

hengte hi rawn submit-a, House-a sawiho turin rawn move nghal se.

PU LALTHANSANGA, MINISTER : Pu Speaker, Government of Mizoram
recommendation leh i phalna in heng demand -
1) Demand No. 33, Land Resources, Soil & Water Conservation - 315,50,82,000/-;
2) Demand No. 35, Fisheries - 344,12,39,000/-;
3) Demand No. 36, Environment, Forests & Climate Change - X1,48,73,47,000/-
4) Demand No. 41, Sericulture - %15,72,87,000/-
A vaiin - ¥ 2,24,09,55,000/-

Hengte hi kum 2026 — 2027 chhunga ka department chante hman atan leh inrelbawlna atan he
House zahawm takah hian ka rawn submit a, sawiho turin ka rawn move nghal e. Ka lawm e.

SPEAKER : Aw le, kan Minister zahawm tak tak ten an demand-te an rawn sawiho
ta a, sawiho na kan tan tawh ang a.

[House-in member pakhat tan sawi hun minute 10, warning bell minute 9 a rem a ti a.]

SPEAKER : Sawi hun chhung minute 10 bakah hriatthiamna minute 2 kan inpe leh
ang a, thlamuang deuhin i sawi teh ang u. Amaherawhchu, kan hun chhungah khan sawi zawh
hman hram kan tum dawn nia.

Le, a hmasa bera sawi turin Member zahawm tak Pu R. Rohmingliana ilo sawm ang.

PU R. ROHMINGLIANA : Pu Speaker, ka awm e. Hun a tlem thei a,
department a tam si a, point hnih-khat te te bak ka sawi hman dawn lo va. chuvang chuan, a
indawtin ka’n kal thla deuh pur pur ang a.

Demand No. 7 - Excise & Narcotics:

Tun tum Budget Session kan Governor speech ah khan ruihhlo kan man hnem zia te tarlan a ni
a, a pawi hle mai a. Khatiang zat zat man tur kan ramah a lo awm kha a pawi pawh ka ti a.
Engtiangin nge khang kha, kan ram chhunga hman tur nge, kan ram kaltlang hian hmun danga
hman tur zawk; engtin nge khang kha kan ram chhungah te man tur a lo awm tih kha zawhna
lian tak a ni a. Chuti rual erawh chuan, khati khawpa hnem ruihhlo kan ramah man a nih si
chuan, theih tawpa tan kan lak a ngai dawnin ka hria.

Hengah hian budget dah a tlem tih te pawh ka rawn sawi tawh nghe nghe a. Pu Speaker, helaia
kan budget hrang hrang kan en hian’, vawiinnia kan budget sawi pahnihah hian nikum aia budget
tlem department 4 lai an awm nghe nghe a ni. Chuvang chuan, heng a pawimawh zual ang te hi
kan en tlan zual deuh te pawh a tha hlein ka hria. Tin, hei kan mihring-puite rui hmel tak tak
Aizawl khawpui chhungah pawh hmuh tur an tam hle mai a, hengte hi Excise chauh ni lovin,
department hrang hrangte nen tangkawpa hmalak ngai te pawh a awmin ka hria a, ‘naupang
innocent tak takte hmuh atan pawh hian a tha ber em’ tih te pawh rilru ah a awm a ni.

Tin, ‘Zu Bill’ te kan pass tawh a; Zu siamna tur din phalna hi tu tute hnenah nge an lo pek tawh;
Zu ah hian chhiah engzat nge tun sorkarah hian kan hmuh tawh tih te kha kan Minister zahawm
tak hian a windup hunah min han hrilh thei sela. Tunlai kan thangtharte mifel tak tak kuhva
pawh ei lo, sadah leh tuibur pawh hmuam lo hmuh tur tam tak an awm karah hian hetiang lama
buai kan lo awm leh thin te hi a pawi ka ti a, hma nasa leh zuala kan lak a tulin ka hria.

Demand No. 22: Sports & Youth Services

Pu Speaker, kan population thlira thlir chuan infiamna khawvelah hian kan sang ve viauin ka
hria a. Chutih rual chuan kan Sports Discipline neih sa te hi kan enchian deuh a tul hlein ka
hria. Kan tuina lam chauh um lova, Olympic Vision 2036 hmachhapa Sports Discipline thlan
bikte kan nei em? Chutiang kan neih chuan, sawrkar lam atang pawha vur bik dan deuhte pawh
ngaihtuah a hun tawh hle a ni. Tin, Mizoram Rifle Association-ten Reiek rama ram an neih ve
hi, Anthurium Festival neih dawn apianga parking-a hman a nih thin avangin an hman hleih
theih loh phah fo mai a. Tourism Department leh Sports Department hian hemi chungchangah
hian inremna (agreement) pawh an lo siam tawh a; hmun dangah ram pe anga, an in-sak sa
thiahna man leh a thar sakna tur sum pek ni se tiin an lo rel tawh a ni. Chuvang chuan, kumin
chhung ngei hian Mizoram Rifle Association-te mamawh hi pek ni sela, Sports discipline hrang
hrangte tan pawh a tangkai hle dawn a ni.

Demand No. 28: Lesde

Pu Speaker, LESDE Department-ah hian kum 2018 khan advertisement awm thlapin, written
test leh interview paltlangin hna chi hrang hrang an lo la tawh a. Mahse, khang Assistant, UDC,
leh LDC-te kha vawiin thlengin an la nghet hlei thei lova, an khawngaihthlak hle a ni. An hun
tha zawng zawng hna thawh nan an hmang zo tawh a, an hmasawnna tur thlira dah ngheh
(regularize) dan hi kawng zawn ni sela ka duh a ni. Tin, he department hi kut hnathawktute
tana pawimawh tak a ni a, amaherawhchu a hnathawh dan hi thingtlang lam mipuite hian kan
la hre fuh tawk lo deuhin ka hria. Contractor-te hnathawh atanga 1% Welfare Fund-a an dah
thin sum hi a tam tham hle a, SASCI atanga sum lo luh nen phei chuan a tam hle a ni. Chuvang
chuan, kan labour-te welfare hi kan tihchak a ngai a, harsatna an tawh pawha nasa taka inpuih
dan a awm a ni tih hi Zoram mipui hriat tura inhrilhfiahna zau zawk neih a tul a ni.

Demand No. 43: Tourism

Tourism chungchangah hian tun sorkar hlim khan programme pawimawh tak neiin, MLA-te
chu mahni bial chhunga Tourist Village tur thlang tura tih kan ni a. Kei pawhin Mizorama
Krismas hman hmasak berna khua, Tuikawi chu ka thlang a ni. Mahse, vawiin thlengin Minister
inthlak hnu pawhin hmalakna a la awm lem lova, khulai tlawh duh tam tak an awm thin si a,
kawng a hau tak em em mai a ni. PMGSY kawng siam mekte pawh a tlang ve tep tawhin ka
ring a. Chumi rual chuan thlenna tur (accommodation) chungchang hi a pawimawh a, MLA
fund atangte pawhin kan han tum ve a, mahse material phurh luhna kawng a la harsa hle a ni.
Vawiinna Home Stay-na atana nuai nga (5) theuh pek tur chungchang I puan kha a lawmawm
hle a, khatiang sumte kha Tuikawi-a mipuite thlenna tur sak belh nan leh a tbelhbawmna atan

hman ve theih ni sela a duhawm hle a ni. Tin, Pi Prova-i bial chhunga Pu T.H. Lewin Bangla
hi a tlu tep tawhin ka hria a, kan thil rohlu a nih angin, sum tam tak ngai chuang lovin a tluk
hma ngei hian thuam tha tura hmalak ni sela ka duh a ni.

Demand No. 35 - Fisheries

Pu Speaker, ka bial chhung hi hmunphiah hmunpui a ni a. Nikum lamah a rate a chhiat avangin
mi tam takin chin an thlah phah a, mahse kuminah a rate a rawn that leh deuh avangin
kumtharah chuan a tam leh dawn a ni. Hemi chungchangah hian sawrkar lam inrawlhna chin
tawk hi hriat a tulin ka hria a. Chutiang bawkin Fisheries chungchangah pawh, kan ramah
sangha dil a tam viau tawh rual hian engatinge vairam sangha kan la ei reng tih hi zawhna lian
tak a ni. Vairam sangha, a khawia an khawi ringawt ai chuan, kan rama sangha chi tha leh a
chaw tha supply-a tuihnai zawka kan ram mipui kan chawm theih hi ka beisei tlat a ni.

Demand No. 36: Environment, Forests & Climate Change

Forest chungchangah hian lui hrai thin hi a rilru nat thlak hle a, Zoram mipui hian kan huat
takzet a hun tawh a ni. Nungcha tichimit thei thil a nih avangin hmalakna chak zawk a ngai a
ni. Tin, Bamboo Link Road te hi a pawimawh viau rualin, a tam lutuk hian kan ram forest a
suat nasa thei a, a inmil tawka kan kalpui a tul a ni. FCAA chungchangah pawh, engatinge he
dan, tunhmaa dan tha lo kan tih thin kha tun sawrkarah hian kan adopt tak mai? Hengte hi chik
taka en that leh a tul hle a ni. Pu Speaker, a tawp ber atan chuan Sericulture hi kan ram mil
tawk leh eizawnna atana tha tak a ni tih sawiin ka hun ka khar e.

SPEAKER : A lawmawm e. Tunah chuan member zahawm tak Pu Jeje Lalpekhlua
ilo sawm ang.

PU JEJE LALPEKHLUA : Pu Chairman, ka lawm e. Vawiina kan Minister
chhuanawm tak tak pahnih, Pu Lalnghinglova leh Pu Lalthansanga te demand sawi tur kan nei
hi a lawmawm hle a, an department-ah hmasawnna kan hmu hnem hle a ni.

Demand No. 35: Fisheries Department:

Mizoram hian sangha lama kan intodelh ve theihna tur hi ka lo vei em em thin a ni. Kumin
budget-ah hian nikum 2025-2026 budget estimate aiin cheng nuai 44,123.39 (nuai singli sangli
sawmpahnih leh singthum leh sangkua) velin a tam zawk a, hei hian mahni tharchhuah ngeia
intodelh kan tumna a ti lang chiang hle a ni. Tun dinhmunah kum khat chhunga kan sangha
tharchhuah hi quintal 54,700 vel a ni a, a punna hi 4.8% vel a ni. Kan mamawh hmun thuma
thena hmun khat (40%) chauh kan thar chhuak chung hian, a changtu Minister-in theihtawp a
chhuah zel hian hma min sawn tir dawn a ni tih a chiang hle.

Demand No. 36: Environment, Forests & Climate Change:

Tin, Demand No. 36-na chungchang hi tawi tea sawilan ka duh a. Forest Survey of India-in
'India State of Forest Report 2023'-a a tarlan danin, Mizoram hi India ram state zingah ramngaw
nei tha ber kan ni a.

[Panel Chairman zinga mi Pu R. Rohmingliana’n Chair a la a]

He dinhmun kan nei hi mipui leh a bikin NGO-te thawhhona rah a ni a, he House kaltlang hian
theihtawp chhuah ho zel turin mipuite ka chah duh a ni.

Demand No. 41: Sericulture Department:
Sericulture Department-ah hian Raw Silk production tihchangtlun kawngah hma kan la nasa

hle a. Pu Chairman, a bikin Hnahthial lamah hian Department hotuten theihtawp an chhuah a,
Mizoramah pawh a ti tha ber pawl kan ni. Amaherawhchu, kan 'Cocoon Purchasing Centre' Ieh
'Cocoon Godown'-te hi a hlui tawh hle a, tharchhuah kan ngah tak hnu hian min dawl zo lo tlat
mai a ni. Chuvang chuan, Minister zahawm tak hian building tha zawk leh hmasawnna thar
min laksak turin ka ngen a ni.

Demand No. 7: Excise & Narcotics Department:

Kan rama zu leh drugs umbo tur hian Excise & Narcotics Department-in theihtawp an chhuah
a, kan Chief Minister-in a ngaipawimawh em em bawk. Tunhnaiah ZPM sorkar hnuaiah kan
NGO-te (YMA, YLA, MTP) leh sorkar thawhhona hi a tha zual em em a. District thar
pathum—Khawzawl, Hnahthial, leh Saitual-ahte Excise Department Office kan han nei thar
ringawt pawh hi a thlamuanthlak hle a ni. December 2023 atanga February 2026 inkarah
ringawt pawh 'Drugs Trafficker' 1,636 lai man an ni a, he hlawhtlinna hi Police leh NGO-te
nen kan thawhhona rah a ni a, chhungkaw tam tak tan thlamuanna a ni.

Demand No. 22: Sports & Youth Services:

Pu Chairman, Sports hi mahni kalna lam a nih avangin a changtu Minister, a taka a field-a zu
chenchiltu ngei kan nei hi ka thla a muang hliah hliah a ni. Mizote hi infiamnaah kan tui em
em a, mahse a taka hlawhtlinna (Medal) kan hmuh leh ram aiawha kan kal tlem hi kan inenletna
tur a ni. Tunhnaiah 'Empowering Mizoram Sports' (EMS) Policy hnuaiah ruahmanna thar siam
a ni a, Vision 2036 Olympic Games thlir chunga Mizo thalai talent nei tha zawn chhuahna
kawnga PPP mode kan kalpui hi a lawmawm hle. Kei ngei pawh thingtlang naupang, coach
mumal pawh nei lova chirhdiak kara inpet chhuak ve ka ni a; vawiina thingtlang naupangten
EMS hnuaiah jersey leh equipment mumal tak an han dawng ka hmuh hian ka hnuk a ulh hial
a ni. Mizoram State Sports Council leh Samagra Shiksha Mizoram tangkawpin center 46-ah
kum 6-14 inkar zirlai 1,000 chuang hnenah training an pe chho hi Mizoram sports tan hian
lungphui pawimawh tak a ni.

Demand No. 28: LESDE:

He Department hi thalaite tan a pawimawh hle a, overseas recruitment agency atan LESDE
thlan a ni hi a hlu hle a ni. Vairam agency-te ring lova khawvel hmun danga kan thalaite
hnathawh tura kan tir chhuak thei dawn hi hmasawnna lian tak a ni a. Kuthnathawktute leh
mistiri lamte pawhin he Department hmalakna hi zirchiang sela ka duh hle.

Demand No. 43: Tourism Department:

A tawp berah chuan, Times of India-in Mizoram hi kum 2024-2025 chhunga tlawhtu pung tam
ber state-ah min tarlang a, hei hi a lawmawm hle. Tourism Event Calendar 2026 kan nei hian
mikhual lo kal turte tan ruahmanna siam a ti awlsam em em a ni. Thla hmasa lawka Germany
atanga kan chhungte lo zin pawhin tour program felfai tak an rawn nei a; khatiang khan
mikhualte hian kan calendar-a International Half-Marathon leh Hnahsin Kut angte hi an chhawr
tangkai hle dawn a ni.

[Speaker thutna veilam atangin "Kit Lem" tiin an lo chhaih buai a.]
Thenkhatin "Kat Lem" lo ti ve bawk mah sela, he Tourism Kut avanga Mizoram sum lut zat hi
Minister windup hunah min sawilan sak sela a tha hle ang. Tin, Ka bial chhung Darzotlang-ah

pawh mikhual hipna hmun pawimawh min buatsaih sak ve turin ka ngen a.

Tichuan, Minister-te demand hi pass se la ka duh a, ka thlawp tlat a ni.

CHAIRMAN : Pu Ramthanmawia, East Tuipui bialtu MLA zahawm tak i lo sawm ang.

PU RAMTHANMAWIA : Pu Chairman, ka lawm e. Vawiina kan Minister zahawm
tak pahnih Pu Lalthansanga leh Pu Lalnghinglova Hmar-te demand kan sawiho thei tur hi ka
lawm hle mai.

DEMAND NO. 36: ENVIRONMENT, FORESTS & CLIMATE CHANGE

Pu Chairman, kumin budget-ah hian nikum aiin he department sum hmuh hi 1,021,000-in a
tlem zawk a. He department pawimawhzia hi kan sawi fo thin a, ram leilung, thing leh mau leh
mihring inzawm tlat dan hi NGO-te pawhin thing leh mau humhalh a tulzia kawng hrang
hrangin an au chhuahpui thin a ni.

A bikin tuihna humhalh a tulzia hi ka sawi nasa hle, tui hi a har tawlh tawlh si a. Tui kan neih
ve reng theihna tur chuan thing leh mau tichereu lova humhalh hi a pawimawh ber a ni. Hman
deuh khan kan sorkar hotu ber thusawi viral pakhat, "Helaia thing leh mau to ringawt, cheng
khat pawh tichhuak si lo, duat em em a tihchhiat hlau em em ringawt kha a ni lo," a tih kha kan
lo hmu theuh ang a. Hei hi chu a tha lo hle a ni. Thing leh maute hi hetia an awm mai mai pawh
hian an hlut tehreng nen, "Cheng khat pawh tichhuak si lo," han tih lai tak kha kan Pu bera
tawngka atang chuan a va inhmeh lo em ka ti a ni.

Hemi a sawina chhan hi FCAA 2023 adopt vel boruakah hmasawnna min daltu tura a ngaih
vang a ni ang a, mahse thing leh mau hlutna hi chu engtikah mah a dal thei lo vang. Thing leh
mau tel lo hian kan nung thei lova, kan nunna hnar an ni si. An boruak thianghlim tihchhuah
kan hip a, tui leh ruahte pawh anmahni avanga awm a ni. Hmasawnna kan duh em em lai hian,
thangtharte chenna tlak lo khawpa environment tihchhiat hi a hlauhawm a ni. Development
ropui tak kan nei a nih pawhin, environment kan tihchhiat zel chuan awmze a nei thuai dawn
lo. Railway leh kawngpui zauhnate pawh hi environment thlir chung zela kalpui a ngai a ni.
Politics-a hlawkna neih nan chauh ni lo, nakin zela ram leh hnam tana tha tur 1 ngaihtuah fo
ang u.

State Forest Report 2021-in a tarlan danin, kum 2019 leh 2021 inkar kum hnih chhung lekin
ramngaw 186 sq. km lai kan hloh a, kan dinhmun hi a duhawm lo hle. Sum hai luh duh luat
vanga FCAA, 2023 kan adopt-te hi kan la chhiatpui khawp ang. Assembly-ah ram hmangaih
ber anga au vak vak a, mahni inchuang taka hawi pir kual vel hi a chang chuan a zahthlak ka ti
thin. ZPM sorkar hian Mizoram pum deuh thaw hi FCAA, 2023 hmangin NoC an pe a, hei hi
kan ram leh hnam tan a pawi em em a ni.

Demand No. 43: Tourism Department:

Pu Chairman, Tourism Department-ah hian nikum aiin a punna vaibelchhe 27.20 a awm a, a
lawmawm hle mai. Kan bial hi tourist-te tlawh tamna a nih avangin 'Swadesh Darshan 2.0’
hnuaiah project engemaw tal chan kan inbeisei hle a, mahse sorkar a inthlak a, kan chang ta lo
hi pawi kan ti khawp mai.

Tourism hnuaia hna pathum ka mit la deuh a awm a; kumin March ni 31-a zawh hman tur ni
si, mahse hna pawh la tan loh leh contractor pawh la thlan loh an ni a. Chungte chu:
Construction of Conference Centre at Thingsulthliah (9,971 lakhs) leh Vantawng View Aerial
Ropeway at Thenzawl and Buangpui (3,450 lakhs) te an ni. Thingsulthliah hna phei hi chu
September 2025-a sanction hmuh tawh a ni a, Thenzawl lam pawh March 2025-a sanction tawh
a ni si a, hna zawh hun tur ni 22 chiah a awm tawh a, engtin nge an thawh zawh hman dawn?

Heng SASCI sumte hi in lapse-tir leh dawn em ni? Hna thawh pawh la thawh loh, work order
pawh la pek lohte hi tun thla tawpa zawh hman tur anga in tarlang a nih chuan, UC (Utilization
Certificate) lem hian bul in tan a ni lo maw? Thianghlim leh dik ber anga insawi sorkar hian
dawt hmanga bul a tan a nih chuan a rapthlak hle ang. Inngaihtuah chiang rawh u, mipui an
fing tawh a, vawikhat chu min bum thei ang, a vawihnihnaah erawh min bum thei tawh lo vang.

Sawi tur a tam a, Excise leh Sports lam chu hunin a daih tawh loh avangin ka sawi hman lo va.
Thuawih hi a tha e, ka lawm e.

CHAIRMAN : Tu nge sawi leh ang le? Pu Lalramliana Papuia i lo sawm ang.

PU LALRAMLIANA PAPUIA : Pu Chairman, ka lawm e. Minister pahnih
demand kan sawiho tur chungchangah hian Minister, Pu Lalnghinglova Hmar-in a department
chan a hnehin, thahnem a ngai hle tih thuhmaah ka sawi duh a ni. Legislator kan nihna zawn
atanga thil ka thlir hian, amah hi Dan (Act & Rules) siamtu a nihna anga department chan
chhunga Dan fel lo lai leh ennawn ngai chhui chhuak zung zung peih Minister a ni a, a fakawm
ka ti hle. Mizoram Private Agencies Regulation Act, Mizoram Liquor Prohibition Act
(Amendment), leh MYC Act 2025-te a khawih nawn pui zung zung hian Minister active tak a
ni tih a lantir a ni.

Demand No. 7: Excise & Narcotics Department

Excise Department-ah hian nikum budget aiin kuminah a pung ve nual a. Thawktu indaih lohna
nasa tak kan neih thin avangin Department ti changtlung turin theihtawp an la mek a ni tih a
lang. Thawktu mi 69 lai lak belh tumin hma an la a, engemaw zat appointment pawh tihfel a ni
tawh a. Lunglei lamah phei chuan Excise hian lirthei an mamawh zia House-ah hian ka lo au
chhuahpui tawh a, tun kum hnih chhung hian lirthei 20 chuang pek belh an ni hi a lawmawm
hle.

Chutih rual chuan, ruihhlo tilo ruihhlo mantu kan mamawh a ni tih hi ka rilrua awm thin a ni.
Excise leh Police-te hi chu ruihtheih thil nena inhnimhnai tlat kan nih avangin staff kan lak leh
recruitment kan neihnaah hian kan fir leh zual a tul a ni. Tunlaiah thalai fel, zuk leh hmuam leh
ruihtheih thil tilo, fit leh lekhathiam tak tak kan ngah tawh a, duhsak bik neihna lam aiin hengte
hi tehfung (criteria) pawimawh bera hman chhunzawm zel ka beisei a ni.

Demand No. 22: Sports & Youth Services

Sports leh hmasawnna kawngah hlawhtlinna duhawm tak kan nei a, tun kum tirah khan Best
Upcoming State for Promoting Sports & Physical Education Award kan dawngte kha a
lawmpui awm hle. Infrastructure-ah hma kan sawn rualin a mihring (athletes) train kawngah
hian tan kan lak a ngai hle a, sports hi enjoyment ringawt ni lovin ‘in-elna’ (competition) a ni
tih hi lang lian se ka duh a ni.

'Empowering Mizoram Sports' (EMS) hmalakna hi a lawmawm a, football dawtah volleyball-
te pawh kan uar thar hle. Constituency 40-ah turf ground 21 vel kan nei tawh a, keini bial lamah
la nei ve 1o mah ila hmasawnna kan hmuh hian kan vui chuang lo. Thingtlang lamah volleyball
court-te hi min siam sak belh zel se kan mamawh hle a ni. Tin, individual sport kan tih boxing
leh infiamna dangah te hian Mizo kan hlawhtlin theihna tur discipline focus bik (priority) neith
hi a pawimawh hle a ni.

Demand No. 28: LESDE
Industrial Training Institute (ITI) hi hmun thum (Aizawl, Lunglei, Siaha) ah kan nei a, Lunglei

ITI phei chu ka bial a nih avangin ka tlawh fo thin. Thalai, zirna sang lian pui kal thei lo mahse
ITI level-a mahni kuta eizawnna bul tan thei thalai tam tak an awm a ni. Chuvang chuan zirtirtu
indaih lohna te, class an kal regular em tih thleng hian vil zui leh tanpui an ngai hle.

Tin, Mizoram Building and Other Construction Workers Welfare Board hnuaia hamthatna lo
pung hi a ropui ka ti hle a. Maternity benefit $35,0008 atanga $310,000$ leh disability benefit
a let thawk a pung te hian mi tam tak tan malsawmna a thlen a ni.

Demand No. 43: Tourism Department
Tourism chungchang pawh hi sawi tur a tam viau a, mahse ka hma lama member zahawm takte
sawi kha ka thlawp mai e.

Demand No. 35: Fisheries Department

Fisheries-ah hian budget punna a nasa khawp mai a, vaibelchhe $333§$ leh nuai $10$ zetin a
pung a ni. Hei hian hmasawnna nasa tak kan beisei thei dawn a, sangha intodelh tura hmalakna
a nih ngei ka beisei. Phai sangha hi damdawiin an chiau tih sawi a tam avangin kan ei tha ngam
tawh lo a, mahse loh theih lohin kan la ei fo tho si. NGO leh Kohhranten sum tuak nana an
zawrh phei chuan lei loh ngam a ni si lo. Chuvang chuan ram chhungah intodelh hram tura tan
kan lak a ngai hle a ni.

Demand No. 41: Sericulture Department

Sericulture-ah hian MLA zingah adopt village (Thangpui khua) nei awmchhun ka ni a,
theihtawpin tan ka la ve a ni. Pangang khawitute an phur nan dawt ni lo, a dik thei ang bera an
sum dawn turte langtlang taka sem hi a pawimawh hle. He department hi tivul zel turin tan ila
zel ang u.

Heng Minister pahnihte demand rawn put luh zawng zawng hi tha ka ti a, ka thlawp tlat a, pass
pui ngei ni se ka ti a ni. Ka lawm e.

CHAIRMAN : Tu nge sawi leh ang? Pu T. Lalhlimpuia, Lunglei West bialtu zahawm
tak i lo sawm ang.

PU T. LALHLIMPUIA : Pu Chairman, i lo thu thar chu i inhmeh hle mai tih ka
sawi hmasa duh a ni. Vawiinah hian kan Minister zahawm tak tak, Pu Lalnghinglova Hmar leh
Pu Lalthansanga (Pu Chatea) te demand kan sawi dawn a, hmanhmawh deuhin ka’n tarlang
zung zung ang e.

Demand No. 7: Excise & Narcotics Department

Excise Department atan kum 2026-27 budget ruahman hi kum hmasa aiin 3.77% in a pung a.
Object Head 26-a Advertisement & Publicity puala 50,00,000 dah a ni hi a tul hle a ni. Ruihhlo
avanga kan chhiatna leh thalaite inzirtirna kawngah College, School, leh khawtlanga hmalak
an tum ruh hle tih a hriat a, a lawmawm ka ti hle. Tin, ruihhlo tawlhruk beih nan leh a phena
thil awmte man chhuah nana 'Secret Service Expenditure' 315,00,000 dah a ni hi a tangkai
dawn hle a ni.

Lunglei District, a bik takin tlak lamah hian kan indaih lo hle a. LDC leh Group-D staff-te min
pek belh theih chuan kan lawm hle ang. Traffic tawt karah hian two-wheeler hi a tangkai
avangin min ngaihtuah sak se la; tin, NDPS case a tam tawh avangin Sub-Inspector mamawhna
a sang zel a, hei hi min hriatpui turin ka ngen a ni.

Demand No. 22: Sports & Youth Services Department

Kumin budget ruahman nuai 2,777.29 bawr vel hi a tha ka ti a. Autonomous Sports Body-te
sorkarin a thlawp zel tur hi a chhuanawm hle. Grant-in-Aid (General) hnuaia nuai 629.60 dah
a ni hian Mizoram Olympic Association leh State Sports Association-te National Games leh
Championship hrang hrang atana inbuatsaihna kawngah nasa takin a tanpui dawn a ni.

Tin, Award & Prize hnuaia X1,00,00,000 dah a ni hi infiammi te chawimawina (Cash Incentive)
atan a lawmawm hle a. Long-term development atan 'Capital Expenditure' nuai 300 dah a ni
hian stadium leh infrastructure thuam that nan a tangkai hle ang. Lunglei West-a Basketball
Association-te nen inremna neia Multipurpose Hall an kuta hlan a ni hi an phur pui hle a,
enkawl chhunzawm leh develop zel erawh a la ngai a ni. Hauruang Hockey Field, Rahsi Veng
Mini Sports Complex, leh MLA Fund atanga kan hmalakna Volley Ball leh Badminton Court-
te pawh Department hian min vilpui zel turin ka ngen a ni.

Demand No. 28: Lesde Department

LESDE hnuaia Cess (chhiah) vaibelchhe 30 vel kan dawng thei hi a lawmawm hle a.
Hnathawktu mi 9,223 inziahluhna fee leh renewal fee-te nen vaibelchhe 34 chuang a tling a ni.
'Building and Other Construction Workers Welfare Board (MBOCWWB) hamthatna a let
thawk thawka tihpun a ni hi awareness atan kan hriat a tul hle. Maternity benefit leh inneih
tanpuina te 35,000 atanga X10,000-a tihsan a ni a, rualbanlo tanpuina leh thawktu fate zirna
tanpuina (Elementary atanga PhD thleng) pek thin a ni hi a ropui hle a ni.

Tin, an chenpuite thlengin eizawnna hrang hrang 23-ah Skill Development training an pe a,
training zawh hnuah tanpuina an pe leh zel bawk. He Board hamthatna hi kan hmelhriat a, kan
ngaihven a tul hle a ni. MYC (Mizoram Youth Commission) coaching hlawhtlinna pawh sawi
hmaih phal a ni lo va, kan output-ah hma kan sawn hret hret hi a lawmawm ka ti a ni.

[Chhun-chawlh hun a ni a, House thutlukna in sawihona chhunzawm a ni a.]

Demand No. 33: Land Resources, Soil & Water Conservation

Capital Outlay on Soil and Water Conservation hnuaiah hian 32,50,098 infrastructure asset
atana dah a ni a, leilung siam thatna (reclamation) atan hman a nih hmel a ni. CM Rubber
Mission kalpui nan nuai 4,950 dah a ni hi a lawmawm hle a, a chi leh a panna kawngte
ruahmanna an nethte hi hlawhtling taka kalpui turin kan Minister-in min tarlang thei sela a
duhawm hle ang.

Demand No. 41: Sericulture Department

Sericulture hmasawnna kawngah hian thawktute leh hmun hma dinhmunah hmasawnna tur tam
tak a la awm a. Ka bial Lunglei West (Rahsi Veng leh Serte) atana ngen duh ka nei a, Silk
Reeling and Twisting Common Facility Center angte hi Lunglei lamah hian awm ve thei sela
ka duh a ni.

Vawiina kan demand sawi, Pu Lalnghinglova Hmar leh Pu Lalthansanga (Pu Chatea) te demand
hi ka thlawp a, House-ah hian pass ngei ni se ka rawn ti a ni. Ka lawm e.

[Dy. Speaker-in Chair a la a.]

DEPUTY SPEAKER : Aw le, kan chhun chawlh a hun a, kan chawl ang a; dar
2:00 PM-ah kan business kan chhunzawm leh dawn nia.

[Recess]
[2:00 pm]

SPEAKER : Aw le. Tunge han sawi ang le? Mi panga huaisen deuhte’n hma an hruai
tawh a, sawi tur kan awm tawh lo em ni? Aw le, Member zahawm tak Dr. K. Beichhua.

DR. K. BEICHHUA : Pu Speaker, a lawmawm e. Vawiina kan Minister zahawm tak
takte Demand chungchangah hian thlirna tawi deuh deuh ka rawn nei ve ang e.

Demand No. 7: Excise & Narcotics Department

Excise Department mamawhna hi Mizoram hian kan nei sang hle a, chutih laiin enforcement
lamah kan indaih lo viau thin a ni. Amaherawhchu, kumin budget-ah Actual 2024-25 atanga
Budget Estimate (B.E.) 2025-26 en hian 26.15% zetin a pung a, hei hian enforcement lamah
tan lak a nih tur thu a lantir a, a phurawm hle a ni. Ruihhlo zuartute hian hmanrua an nei tha
tawh hle a, chuvang chuan kan Excise enforcement hi tun aia tchak zawka kalpui a ngai a ni.

Demand No. 22: Sports & Youth Services

Sports budget hi actual department budget thlirin a tlahniam hle a. B.E. 2026-27 ah hian 35.3%
velin a hniam a, Revised Estimate (R.E.) 2025-26 atanga thlirin 12.89% zetin a tlahniam a ni.
'"Vision Olympic' kan tih laia budget kan sawr zim zel si chuan kan infiammiten hma an sawn
a har dawn hle a ni. 2036 Olympic vision kan neih laia kan Sports Minister hian engtia hma
lak nge a tum tih hi hriat a chakawm hle.

Tin, ka bial Siaha District-ah hian Sports-ah 'hidden talent' kan nei tha hle a, a bik takin Boxing-
ah hian theihna nei kan tam a ni. Kan Minister hian Siaha district-te min explore sak sela,
infrastructure leh talent zawn chhuah kawngah hian hma min laksak turin ka ngen a ni.

Demand No. 28: Lesde Department

He department budget hi a 'jump' nasa hle a, B.E. 2026-27 ah hian 25.48% zetin a tla hniam
leh a ni. Social Service sector-ah phei chuan department pumpui budget share hi 0.64% chauh
ani a, a beitham hle.

Zawhna pakhat: Object Head 36-a Grant-in-aid Salary 28.6% lai a pung hi eng nge a chhan?
Hnathawk kan lak belh tihna a ni em? Tin, Object Head 39 (Bank and Agency Charges) kha
R.E. 2025-26 ah a lang a, mahse B.E. 2026-27 ah a bo leh si a, hei hi eng atana hman nge a nih
tih min hrilhfiah sela ka duh a ni.

Demand No. 43: Tourism Department

Tourism hi kan economic drive-tu pawimawh tak a ni a, mahse budget share hi 0.828% chauh
ani. P.E. 2026-27 ah CSS atanga hmuh tur a awm lo va, State share hlang a ni. Invest kan ngam
a ngai a ni. Ram chhengchhia leh nawmna Pathianin min pekah hian tourist hip nan hma kan
lak leh zual a ngai. Department expenditure 81.53% hi salary leh wages-ah a kal a, hnathawhna
tur a tlem dawn hle a, Minister hian Finance lam tlawn deuh pawh ngai sela tan han la tak tak
sela ka duh a ni.

Demand No. 33: Land Resources, Soil & Water Conservation

He department-ah hian expenditure 95% vel lai chu salary leh wages-ah a kal a. R.E. atanga
salary 18.65% laia a tlahniam hi a nasa hle a ni. Environmental Conservation lama department
pawimawh tak ni siin, a hming put chhan 'Conservation' lam hmalakna a vang hle a. CM

Rubber Mission leh Rubber link road-te hi chu Conservation nen a tum a inang lo hle a ni.
Hnathawhna tur budget a tlem em avangin hmalakna lian zawk neih dan tur sorkarin ngaihtuah
rawh se.

Demand No. 35: Fisheries Department

Fisheries Department hi a tlu sawp rup mai ang tih a hlauhawm hle a, PMMSY hian a chel ding
hram hram a ni. State contribution hi 32% chauh a ni a, CSS hian 68% a awh a ni. CSS hi tawp
ta thut sela chuan kan official-te hian thawh tur an nei mang lo vang.

Mizoram potential-ah 24-25% chauh hma kan la a, mamawh 40% chauh kan thar chhuak bawk.
'Hand Holding' atang hian fish farmer-ten financial support an dawng em? NABARD loan te
hi Fisheries-in an hmang ve thei em? Kum 2026-27 atana hmachhawpte Minister hian min
rawn hrilhfiah sela ka duh a ni.

Demand No. 36: Environment, Forests & Climate Change

Environment chungchangah hian 'Roadside Plantation' hi Siaha District-in kan nei tha berin ka
hria a, hei hi example-ah nei sela ka duh a ni. Thing kan phun vak vak a, a enkawlna
(maintenance) kan thlahthlam leh thin hi kan hlawhtlinlohna a ni. Aizawl atanga Chhim tawp
thleng hian Siaha District ang sawn kawng dungah thing mawi takin han tlar sela Zoram hi a
mawi dawn em asin. Ka lawm e.

SPEAKER : A lawmawm e. A puitling hle mai. Tunge sawi leh ang le? Aw le.
Member zahawm tak Pu Rasik Mohan Chakma, sawi hma lawkin - nichin khan kan la lut kim
lo deuh a ka hriat avang khan ka sawi mai duh lo va. Fisheries Department lama kan Minister
Pu Lalthansanga hmalakna in memberte’n sangha kan khai haw dawn a nih chu, ban hunah!
Chu chu ka’n puang lawk a ni. Aw le. Pu Rasik Mohan Chakma.

PU RASIK MOHAN CHAKMA : Pu Speaker, ka lawm e. Hei kan Minister pahnih
te Demand kan sawi ho naah khan, a hmasa bera ka sawi duh chu, Pu Speaker, kan House
member te hriata ka sawi duh chu - Mizo tawng hi ka thiam vak lova, engemaw tawngkam
bung deuh deuha kan sawi hi kan mizia a ni lo a nia. Chuvangin, min hriatthiam kan ngai a ni
tih kha ka sawi hmasa duh a. Hun kha a tlem bawk sia, kan hmanhmawh sia, tawng kan thiam
lutuk si lova. Chuvangin, hmanhmawh deuha tih khan engtin emaw tawngkam mawi lo deuh
pawh kan sawi palh theih a, mahse kan rilru a ni lo a, kan mizia a ni lo tih kha min hriatpui
atan ka sawi lang a nih chu.

Demand No. 41: Sericulture

Sericulture chungchangah hian sawi tam tur pawh ka nei lo. Pawisa chungchang te ni se chu
ka sawi lo ang a. Sericulture-ah hian kan area-ah khan ka bula thu Sericulture Minister hmasa
khan Centrally Sponsored Scheme min buatsaih sak a, tun ZPM sorkar tirhte khan pawisa kha
a chhuak hman a, tunah an implement mek a. Sericulture hi sawlamah vawikhatmah an tih ngai
loh avangin khami trade, cultivation kha an hre lo a ni.

Chuvangin, officer-te, he House kaltlangin Minister-te nen ka ngen duh chu uluk takin
implement se la. Political interference, district level officer-te nen pawh kan sawi a, hei hi dik
taka implement theih ni se. A hlawk a ni tih farmer-ten an hriat chuan sorkar tanpuina ngailo
pawhin an ti duh mai a, mahse a hlawk zia kha an hre lova, khami tih dan kha an la hre lova,
chuvangin hlawhtling tak tak turin special attention an mamawh ang. Khati zozai pawisa kha
engmah hlawkna production awm lovin a liam mai ang tih kha ka hlau a. Ka kalsan pawh khan
farmers ho, beneficiaries ho kha dik takin ti rawh u aw, Sericulture hi a hlawk teh a nia, ti

zawngin ka sawi thin a, ka public thusawina-ah pawh ka sawi tel thin a ni. Chuvangin, tha taka
ti turin ka ngen duh a ni e.

Demand No. 36 : Environment, Forests And Climate Change

A dawt lehah chuan, Environment, Forests and Climate Change-ah hian ka rilrua ka vei em em
chu Forest Conservation Amendment Act (FCA) chungchang hi a ni. Mite sawi leh literature
engemaw ka chhiarah khan kha thil kha a ruk a ral ang deuh khan kan adopt ta thut mai a, FCA
2023 hi engvangin nge khatianga a ruk a rala tih a ngaih tih hi zawhna lian tak a ni.

Khami adopt dawn khan Cabinet meeting-ah pawh sawiho ngai turah ka ngai a, mahse kha kha
publish ni lova. Khami session tumah khan chhungkaw harsatna avangin session pumpui ka tel
thei lova, an sawi dan ka hriatah chuan dar 12 hnuah emaw ni khami kha a awm tih kha an hre
chauh a member-ten. Kha kha engemaw conspiracy a ni em? An hriat theih loh tura tih thut
nge, present thut a pass mai, mipuiah khan engemaw rinhlelhna sawiselna awm hman hma
khan hmanhmawh deuhin adopt ta ila tihna ang kha an nei em aw tih hi chiang deuhin wind up
hunah khan sawi theih dan awm se ka ti a.

A chhan chu khami hma daih MNF sorkar lai khan he amendment act hi a lo kal tawh a, tunah
kan House Leader, khami lai chuan I veilama thute khan 'dan sakei a ni, a hlauhawm a ni,
Mizoram tan a tha lo a ni' tih kha kan chhiar teuh tawh a. Mahse, thawk leh khatah a that leh
thut dan kha, kha khan ngaihtuahna a ti thui khawp mai, khami phenah khan enge awm tih kha
hriat a chakawm a.

Demand No. 35: Fisheries

Pu Speaker, he department hi tha taka kan tih chuan sum tuakna achievement nei thei thil a ni.
Thil tam tak kha chu sorkarin engang pawhin pawisa seng mah ila achievement hi neih a har a,
keima personal experience atang khan ka hria a, sangha-ah chuan kan intodelh thei. Kan hriat
theuh angin Chakma Autonomous District Council (CADC) ah sawn sum neih a awm lova,
Lawng-ah khan kan man deuh vek a kan hriat tlan vek kha. Mahse, Fisheries Department-ah
khan kum thum a zawnin Prime Minister Matsya Sampada Yojana (PMMSY) an tih hi kan
hmu ta a.

Eng emaw chen kha kan intodelh deuh tawh a ni. Hman deuhah khan CADC pumpui keima
bial ka tlawh chhuak vek a, hmun kua, khua pakua-ah khan chaw eina ka nei a, kan chaw eina
piangah local sangha, fisheries sangha an siam thei zel, thingtlang deuh deuhah pawh khan.
'Khawia mi nge in hmuh?' kan tih khan 'Council atang khan fisheries min pe a, fish pond siam
nan te kan ti ve a lawm' an ti a, ka lawm rilru lutuk a. Kamalanagar, Chawngte bazar te,
Lawngpuighat te, Borapansuri te, bazar lian deuh pathum kan nei a, bazar ni apiangah local
sangha lei tur a awm a ni tunah hian.

Tin, Silchar atanga sangha an lak thin hi a tlem tawh a ni tunah hian. Silchar sangha ai chuan
tlawm deuha zawrh dan, hralh dan ngaihtuah ula, tichuan Silchar sangha ei duh hi an awm
lovang tiin ka fuih thin a. Price-ah khan Silchar sangha nen khan compete deuh hlekin an awm
a ni tunah hian. Chuvangin, hei hi chu ngai pawimawh a, mahse khami lai tak khan helaia kan
achievement siam theih anga ka ngaih lai khan, tun financial year kal mekah hian kan Centrally
Sponsored Scheme PMMSY hi engvangin nge tun thlengin sem a nih loh? Kan Minister
zahawm takin min ngaihtuah sak se la. Mizoram project scheme nen khan a rualin an thawn
thla si a, Delhi-ah pawh approve tawh a ni kan project kha, ti kha kan awm a.

Mizoram chu sanction a awm a, Mizoram Fisheries Department, CADC ta kha engatinge tun

thlengin sanction a awm loh tih kha engnge a chhan? Tuna a hriat chuan min react bawk se la.
Tin, a hriat loh pawhin a hnuah sanction theih dan, tun financial year zawhah hun a la awm a,
min nawr pui se tih hi ka ngen duh a, Fisheries Department-ah chuan chu chu ni phawt se la.

Demand No. 43: Tourism

Pu Speaker, a dawt lehah chuan Tourism-ah hian ka sawi duh chu Demand No. 43 hi a ni. A
hmasa berah khan Pi Lalrinpuii Tourism Minister a nih lai khan MLA zawng zawngte khaw
pakhat thlang ula, details tourist tan engnge a pawimawhna tihte kha submit rawh u a ti a, kan
submit a. Kha kha a reh ta vang vang a. Engvangin nge Tourism Minister inthlak vang khan a
tawp ta daih emaw ni? Sorkar programme te chu mi pakhat-ah khan a innghat lova, policy
pangngaiin Minister dang pawh ni se la kalpui zel kha a ni a. Party dang pawh sorkar se la,
khami hma-a sorkar thilte kha a that chuan an kalpui zel thin a, chu chu eng dinhmunah nge a
awm tih hi ka hre chak a. Tin, tourist local tam hi helai economy-ah khan nghawng tha deuh
kan neih kha chu kan hre vek a.

Chuvangin, he department-ah hian hmasawn zel theih nan kan Tourism Minister pawh hi tunah
pawh hian a zei ve a, tihdan chu a hriat ve turah ngai ila, economic development atan chuan
Tourism Deptt. hi nasa takin min pui duh a ni tih kha ka sawi duh a.

Demand No. 28 Labour, Employment, Skill Development & Entrepreneurship

Labour, Employment, Skill Development chungchangah hi chuan kan Minister hnenah ka sawi
thin a, Mizoram-in kan mamawh ber chu, ka ngaihdan chuan, B.A., M.A. tam tak ai chuan
skilled person kan mamawh zawk.

[A thusawi hun a pelh avangin microphone hmeh hlum sak a ni a.]

SPEAKER : I duh tawk ang aw. Hmeh hlum a ngai tlat mai. Member zahawm tak Pu VL
Zaithanzama ilo sawm ang.

PU VL ZAITHANZAMA : Pu Speaker, ka lawm e. Vawiinah kan Minister
chhuanawm tak tak te, Pu Lalthansanga leh Pu Lalnghinglova Hmar te demand kan sawiho na
chu a nuam in kan tui tlang hle in ka hria a. Pu RM Chakma pawh kha Mizo tawng thiam ka ti
khawp mai; a dinhmunah ka indah chhin a, a dinhmunah hian ding ila ka tluk loh ka ring,
chuvang chuan insit reng reng duh suh se tih kha kan sawi hmasa duh a ni.

Demand No. 22: Sports & Youth Services

Kan en thuak thuak a, Sports lampanga kan kaldan te, thil thar a piang nual mai hian min ti
lawm hle. Aizawl International Half Marathon vawikhat nana April 26, 2025-a buatsaih-ah mi
1,500 chuang an han tlan hi, khatiang ang kha kan lo la ti ngai lova, thil thar a piang a. A
vawihnihna February thlaa han tih leh phei chuan mi 3,000 vel zet an lo tel ta a; hma pawh a
sawn hle a, kan hlut chho hle dawn tih a hriat a.

Tichuan, hun eng emaw chen Sports discipline hrang hrangte inthliar hranna a awm thin,
incentive cash award dawng thei leh thei lo awm kha, tun hma chuan kan dawng vek thin a,
engemaw lai khan inthliar hranna a awm ta a, Non-Olympic discipline-ten an dawng ngai ta
lova. Chu chu kan Minister chhuanawm takin rawn siamrem in, Sports discipline zawng zawng
ten inang vekin an lo dawng thei ta a, Sports discipline hrang hrangte an lawm hle a ni.

Tichuan, he thil ropui deuh mai kan hmu leh a, Mizoram pual a din NCC Group Headquarter
Aizawl-ah January 30, 2026-ah hawn a ni a. Mizoram NCC group pali te hi Silchar group hnuai

ah awm thin an ni a, chu chu Aizawl-ah Headquarter thar alo piang ve ta a, thil thar kan hmu
mawlh mawlh mai a, a lawmawm takzet a ni.

Tichuan, thil dang pakhat kan hmu leh a, thil thleng ngai lova ka hriat Assam Regiment lakna
ah Mizo 163 an tling. Hei hi an va kal a an va tling mai a ni lova; Assam Regiment-ah Sports
quota hnawhkhah loh a tam tih hria in, kan Sports Minister in rem hre tak hian sipai lal
Brigadier-te kawmin rem an ruat dun a. Assam Regiment intlar July 19, 2025 khan screening
te neih puiin Lammual-ah briefing te an nei a, an fuih a. Chumi nghawng ah chuan Mizo
tlangval chhuanawm tak tak 163 sipai-ah lak an ni a, heng thil thar lo piang mawlh mawlh hian
min ti lawm a, tha ka ti hle a ni.

Demand No. 28: Labour, Employment, Skill Development & Entrepreneurship

Welfare Board member-te hamthatna tihpun a ni tih kha member dangte pawhin an lo sawi
tawh a, kan sawi ve leh hrim hrim ang. Inneih benefit te, piangsual benefit te... khatiang
hamthatna chi hrang hrang an dawn thin cheng 1,000 kha a let 10,000-a tihpun kha ropui ka ti
hle mai. Chuan, an member fa 2 te tan Board Exam-ah cheng 20,000 zet an hmuh theihna tur a
benefit an siamsak leh te. Tin, Group A, Group B, leh Group C exam-ah te phei chuan 50,000
atanga 1,00,000 thleng a hamthatna an hmuh theih dan tur an duang te hi a ropui ka tia. Hetah
hian Welfare Board member dinhmun hi kan la hrefiah tawk lo ani maithei e. A inziak lut thei
tan chuan hamthatna dawng tur hian inziah luh, member nih ve thuai thuai a tha hle awm e.
Mizoram Y outh Commission (MY C) hi Mizoram Youth Commission awm tawh ah chuan tuna
mi te hi an tha ber hial em aw ka ti a, anmahni kaltlang hian hna hmu an tam ta hle a. Kan zawt
chiang a, MYC kaltlanga hna hmu te hi:

Hotel Management-ah mi 283 in an hmu tawh.

MYC coaching hna a inziak tling coaching kal mek 99.

Spa therapist 29.

Andhra Pradesh-ah Air Conditioner company a thawk tur mi 8.
British Army-ah mi 6.

Al

A vaiin Mizo thalai 425 zet in MYC kaltlang hian hna an hmu a, tha ka tiin an hnathawh leh
zel na tur ah duhsakna ka hlan a ni.

Demand No. 7: Excise & Narcotics

Tawi te te in Pu Speaker, kan han lawr diat diat ang a. Excise Demand No. 7-ah budget punna
hi 5.4 a ni a. Kan sawi tawh ang khan kan sorkar hian Excise hi tihchak a tum hle niin a lang,
lirthei 21 lai tunhnai ah an neih belh a, Rangvamual ah a sen chi len te tihtawp alo ni ta a. Tin,
anmahni hi tlem mahse YMA te, MTP te, YLA te nena thawhdun in hma an la chak em em a,
No. 4 te pawh a vang ta hle maiin a to sawt hle. Tin, chumai ni lovin thawktu pawh 69 lai
lakbelh an nih hian he department hi kan mamawh em em bawk a, tihsak hi an phu hian ka hria
a, a aia nasa pawh hian vur zel ila a pawi awm lo e.

Demand No. 33: Land Resources, Soil & Water Conservation

Pu Lalthansanga Demand lamah han lut ve leh ta ila. Demand No. 33, Land Resources, Soil
and Water Conservation department hi kan lut ang a, he department hi 'Soil Department' ti tawh
mai ila, an sawi dan tlangpui a ni a. Tun hma in ka department ngaih ropui vak loh a nia, mahse,
hei Pu Lalthansanga'n an enkawl a tunhnu hian ka lo ngaihsak vak loh ang kha ni lovin,
department pawimawh tak a ni tih ka hria a, ka piangthar a ni mai awm mang e. Soil and Water
Conservation Department hian leilung luangral tur ven, Pollution Control te, tuihna tipung tura
hmalak te hi an thawk ber a. Hetia han ngaih mai chuan a ropui vak lo a, mahse Mizoram hian

he department hi kan mamawh hle a ni.

Kan leilung chunglang a hang tha lai luangral reng mai te, tuihna tlem tial tial te avanga
harsatna kan tawh te lakah min chhanhim tur hian he department hi a pawimawh takzet a ni tih
min ngaihtuah chhuahtir a ni. Tuihna tipung tur leh leilung luangral tur venna ni bawk siin, rem
hre takin kut hnathawk tute tana tangkai zawngin thlai thlan bik—rubber, areca nut, coffee leh
broom grass te hi leilung luangral tur veng theitu an nih avangin kut hnathawk tute tan eizawnna
tha a lo ni bawk nen, hei hi he department hian a buaipui a.

Chief Minister Rubber Mission Phase-I hi October 18, 2024-ah din a ni a. Kum nga chhungin
ram hectare 10,000 a zau ah rubber chin khah vek tur a ni, Mamit leh Kolasib District-ah.
Kolasib District-ah cluster thlan 19 kalpui mek a ni a, kum 2026 atangin district pakua-ah Chief
Minister Rubber Mission Phase-II kalpui leh a ni ang.

Pu Speaker, hun a tlem hle mai. Engpawh nise, kan sawiho mek Pu Lalthansanga leh Pu
Lalnghinglova demand hi tha ka ti a, lungrual taka min pass pui turin member zawng zawngte
ka sawm a ni e. Ka lawm e.

SPEAKER : Aw le, tunah chuan member zahawm tak Pu Larrain Lalpekliana ilo
sawm ang.

PU LORRAIN LALPEKLIANA CHINZAH: Pu Speaker, ka lawm e. Vawiinah kan
Minister, Pu Lalnghinglova Hmar leh Pu Lalthansanga te demand sawina hun tha tak min pek
avangin lawmthu ka sawi a ni. Ka tawng muang deuh a, ka kal deuh zung zung ang a. Nimin
lamah khan mike off-sak zingah ka tel a, vawiin chu min off-sak lo turah ngai ta ila. 'Mic Off'
tih kha ka lo hre mai lova, ka han hriat meuh chuan a lo tlai zo tawh a ni.

Demand No. 7: Excise & Narcotics

Pu Speaker, Financial Year 2026-2027-a budget allocation hi 3310.43 lakh a ni a, 5.44%-in a
pung a. Kan Minister kaihhruaina hnuaiah chak taka ruihhlo do kalpui zel niin 1.9.2025 khan
'Operation Jericho' puan a ni a. YMA, MTP leh YLA-te nen thawhhona tha tak neiin ruihhlo
do kawngah hma nasa takin kan sawn a. Kan district-ah phei chuan Lai Women Association te
telin an duty thin a, an chungah pawh lawmthu ka sawi a.

Tin, chhun leh zan pawh sawi lova department-te hmalakna a fakawm hle in ka hria a.
Department thuam chakna turin sorkarin lirthei thar 21 a pe tawh a. Hetianga sorkar duhsakna
hi Excise Department hnuaiah a la thleng ngai lovin ka hria a. Excise Department thawktu thar
69 lakna tur pawm a ni tawh a. Tin, Saitual, Khawzawl leh Hnahthial District-ah te department
hawn thar niin, kan sorkar hi ruihhlo do kawngah kan tih tak tak zia a lang chiang hle in ka hria
a. Lawngtlai District hi Myanmar leh Bangladesh nen kan inri a. Tin, Myanmar ram buai
avangin raltlan an tam hle a. Heng avang hian ruihhlo a lo lut nasa a, kan Excise Department-
te min thuam chak sak a. Operation Jericho-ah pawh a tul anga sum hman tur min ngaihtuahsak
zel turin ka han ngen bawk a ni.

Demand No. 22: Sports & Youth Services

Pu Speaker, he department hnuaiah hian Football Academy leh Hockey Academy kalpui a ni
hi lawmawm ka ti a. Tin, infiam mite mumal zawka chawimawina leh lawmpuina kalpui nan
'Incentive Cash Award Scheme 2025' duan thar niin, Non-Olympic Sports-ah pawh incentive
pek an ni bawk a. Sports leh Education Department-ten convergence tha taka an kalpui hi
kalphung thar tha tak niin, SSA nen tangkawp a 'Grassroots Sports Development Programme'

hnuaiah sorkar school naupang kum 6-14 inkar zirlai sang chuang discipline thlan bikah
training pek an ni a. Tin, 14.1.2025 khan 'Empowering Mizoram Sports' chu Handholding
Scheme hnuaiah tlangzarh a ni a.

Vision 2036 Olympic Games chu duan leh kalpui a ni bawk a. Infrastructure-ah ringawt innghat
lova hmathlir thui tak nei a kalpui a ni hi lawmawm ka ti takzet a ni. 26.4.2025 khan a vawikhat
nan Aizawl International Half-Marathon hlawhtling taka buatsaih a ni a. India ram state hrang
hrang leh ram pawn atangin participants mi 1,500 chuang an tel a ni.

Pu Speaker, 'Best Upcoming State for Promoting Sports and Physical Education Award' kan
dawng hi ropui ka ti a. Sports Minister leh department thawk tute an chhuanawm takzet a ni.
Mizoram State Sports Council thuam chak niin, council kaltlanga infiammi te leh trainer-te a
theih ang a chhawmdawl zel an ni hi lawmawm ka ti takzet a ni. PMKVY 4.0 Skill Training
hnuaiah sports leh skill training kal kawp tura ruahmanna thar kalpui a ni a. Nippon Sports
Science University, Tokyo atangin 25th December atang khan Sports Department te nen
training neih pui an ni bawk a ni.

Kan Minister hian Mampui khuaa District Sports Complex siam mek hi chak zawk a hmalak
leh sak zawh thuai a nih theih nan hma min lakpui se tiin ka ngen duh a. Tin, Lawngtlai College
Veng a sports school LADC hnena hlan a ni hi lawmthu ka sawi a. Chumi rual chuan kan
Minister hian terms and conditions min hrilh thei se. Lawngtlai Town chhungah Sports
Department hmalakna in astro turf hmun thumah phah a ni tawh a. Amaherawhchu, Tuichhak
lam, ka bial khaw 18 awmna-ah sawn pakhatmah kan la nei lova. Hei hian football infiamna
lamah hmasawnna a ti rualkhai lovin ka hria a. Kan Minister hian ka bialchhung Tuichhak area-
ah astro turf field min siamsak turin ka ngen a. Tin, volleyball court mamawhna pawh a sang
hle a ni. CYLA Field-ah hian MPL te pawh nikum lamah khelh a ni a. Tunah hian zan lamah
inkhelh a nih ve theih nan flood light kan mamawh em em a ni tih min hriatsak bawk se.

Demand No. 28: Lesde

Pu Speaker, LESDE budget allocation punna hi %331.14 lakh, 11.23% vel a ni a. He
Department hi lian lo tak ni chungin a pawimawh hle in ka hria. Mizote hi a hnam anga human
resource nei tha ber pawl kan ni a. Kan human resource-te India ram leh khawvel hmun hrang
hranga thawn chhuah tlak a Buatsaih leh an skill develop hi kan tih makmawh a ni in ka hria a,
a pawimawh hle a ni.

Tin, 'PMKVY Enhancing Skill Development Infrastructure on Northeast' leh 'SANKALP'
hnuaiah hmalakna hrang hrangte, tin, school hrang hranga skill labs din a ni te hian skill
development lamah bung thar min kaipui ngei ka ring a. India Skills Northeastern Region
Competition-ah hmarchhak states zinga champion nihna kan hauh kha thil chhinchhiah tlak tak

niin ka hria. Tin, 'LESDE Kut' buatsaih a ni kha a ropui ka ti a, chhunzawm zel tlak pawh niin
ka hria.

Pu Speaker, The Mizoram Building and Other Construction Workers Welfare Board kaltlang
a construction workers te hamthatna, children education assistance, medical assistance leh
tanpuina dang te ruahmansak niin 'Banakaih Scheme' hnuaiah heng mite tan loan ruahmansak
a ni lehzel hi lawmawm ka ti a. Tin, Mizoram Youth Commission kaltlanga thalai hna zawng
mekte tan coaching, workshop leh crash course hrang hrang buatsaih a ni hi kan thalai hna
zawng mek te tan a tangkaiin a hlu takzet a ni. Lawngtlai-a LESDE Office-ah hian staff an
indaihlo hle a. Ka hriatsual loh chuan IV Grade pahnih an awm a, hei hi kan Minister-in min
hriatsak se.

Demand No. 43: Tourism

Pu Speaker, kan Minister kaihhruaina hnuaiah tourism lamah hma kan sawn mek zel a.
Railways service kan neih hnu phei chuan India hmarchhak state zinga khualzin pun chakna
ber kan ni a. Tourism leh Hospitality Sector-ah nasa zawk a tan lakna tura 'Capacity Building
Programme' kalpui tura ruahmanna siam a ni hi a lawmawm hle a ni. Tourist-ten travel plan
mumal zawk an siam theihna tura tourism calendar chhawp chhuah nachang an hria hi
department-te an fakawm hle in ka hria a. Tin, potential kan neih thatna eco-tourism lamah
hma nasa zawk a kan lak a tul hle in ka hria.

Lawngtlai District-a Phawngpui National Park hi foreign leh India ram chhung hmun hrang
hrang atangin tlawh a hlawh hle a. Amaherawhchu, ei leh in, riahna mumal a awm lova. Tin,
he tlangah hian khawvel a sava vang 'Mount Victoria Babax' leh ramsa 'Sathar', 'Kelral' te an
awm a. Tin, a natural beauty te khawih buai lova eco-tourism lama hma lakna kalpui ni se tiin
ka ngen duh a.

Tin, Sangau Tourist Lodge hi privatised a ni a. Khualzin tam tak thlengtu ni mah se, a standard
hian basic standard a pha lo hle mai. Upgrade emaw siamthat tumna a awm em tih ka zawt duh
a. Tin, Phawngpui lawn chhohna Thaltlang khuaah hian tourist thlenna kan mamawh hle bawk
a ni.

Tin, Castle of Boinu (Beino) hian tlawhtu a ngah hle bawk a, tourism site-a develop turin
potential tha tak a nei a ni. Kan ngenna anga Kawrthindeng khua atanga approach road siam
tura ruahmanna siam a ni hi lawmthu ka sawi duh a. Rafting, hiking leh photography tana hmun
tha tak niin, kan Minister hian Phawngpui tlang leh Meilawng hi a hmun ngeiah min tlawhsak
in develop-na tur ruahmanna min siamsak se tiin ka request a ni. Tuipui ferry leh Paithar tlang
leh a bul hnaia tourist spot tha tak tak ka neihte hi develop tlak an ni a. Tin, Mizoram-a tourist
lodge sorkar enkawlte hi kum upa tawh tak tak an ni a, chei that, thuam that an ngai hle bawkin
ka hria.

Demand No. 33: Land Resources, Soil & Water Conservation

Pu Speaker, department hmalaknaa Chemphai leh Zamuang khua kuhva processing plant din
tura hmalak mek a ni leh December 25-a Rengdil khuaa kuhva kut hman a ni te kha lawmawm
ka ti a. Kan sorkar hnuaiah Myanmar lam atanga dan lo a kuhva tawlhluh nasa takin control a
ni a. CM Rubber Mission October 18, 2024-ah tlangzarh niin department hmalakna in hectare
3,025-ah rubber chin a ni tawh a. Tin, rubber leh kuhva chingtute tan link road 12 laihna atan
X800 lakh chuang hman a ni a, Lawngtlai district pawhin kan dawng a, lawmthu ka sawi a ni.

Demand No. 35: Fisheries

Pu Speaker, budget allocation punna hi 300.5% lai a ni a, department budget allocation pung
nasa ber zing a mi niin ka hria. Ram chhung sangha tharchhuah kawngah nasa takin hma kan
sawn ngei ka beisei a. Sangha dil-a eizawngtute tan technology leh hmanraw changkang zawk
nen fish farming an kalpui theihna tura hmalakna kawngah nasa takin a puih ngei ka ring. Tin,
PMMSY hnuaiah pawh beneficiary tam zawk cover a nih ngei ka beisei a. Thingtlang mite
eizawn nan sangha dil siam hi a tangkai hle a, thingtlang mite tamna district kan nih angin kan
Minister pawhin min duhsak turin ka ngen a ni.

Demand No. 36: Environment, Forests & Climate Change

Mizoram hi India ramngaw nei zau ber leh reserve forest area chhunga ramngaw pung state
kan ni a, kan ramngawte humhalhna turin scheme leh program hrang hrang chak taka
implement a ni hi lawmawm ka ti a. Phawngpui National Park leh Ngengpui Wildlife Sanctuary

hi kan district a awm, state enkawl anni a. Kangmei leh thil dang avangin harsatna kan tawk
thin a, hma min lakpui turin ka ngen bawk a ni.

Demand No. 41: Sericulture

A tawp berah chuan, Sericulture department hnuaiah 'Eri Silk Development Project' sustainable
livelihood through agriculture and augmentation of Muga culture kalpui mek niin, department
kaltlanga 'Development of rural Lai Autonomous District Council through agriculture' hnuaiah
LADC area-ah Eri farmers 100 awm mekin, LADC area-ah kuthnathawktute tan eizawnna tha
tak a siamsak hi lawmthu ka sawi a ni.

Pu Speaker, vawiina kan Minister Pu Lalnghinglova Hmar department Demand No. 7, 22, 28,
43 leh Pu Lalthansanga Department chan - Demand No. 33, 35, 36 leh 41 te hi tha ka ti a, pass
a nih ngei theih nan ka thlawp e. Ka lawm e.

SPEAKER : Awle, member zahawm tak Pu Lalrinsanga Ralte i lo sawm ang.

PU LALRINSANGA RALTE : Pu Speaker, ka lawm e. Vawiinah kan Minister
pahnih te demand kan han sawi leh thei a, a lawmawm hlein ka hria.

Demand No. 7: Excise & Narcotics Department

Pu Speaker, nikum BE aiin tun kumah hian 5.44%-in a pung chho a, a lawmawm hle mai.
Tunlaiah kan ramah ruihhlo nasa takin a hluar a, ruihhlo chi hrang hrang kan thalaiahte, kan
khawtlangah mi a tibuai nasa hle tawh mai a. Hetiang buaipui tur department sorkar-in Excise
department staff-te kan indaih lovin a lian lo hle mai a, chung buaipui tur kan tam si a. Heng
hmalak thei tura department-te thuam chak a ni chho zel hi a lawmawm in ka hria. Chutiang a
nih rual chuan tunah pawh hian staff-te lak belh leh a bungruate engemaw han neih belh mah
se, vawiinah hian an la indaih tak tak dawn lo tih hi a lang reng a. Chuvang chuan, sum te a
awm leh thei a nih chuan staff-te lak belh leh theih se, Excise Department hi tihlen chhoh deuh
deuh a ngai a, duhsak an phu hle a ni tih kha ka sawi duh a ni. Tin, hmanruaah pawh tunlai
changkanna mil zela hmanruate pawh an neih that ve loh chuan tunlaiah sual nasa tak a pung
kan tih rualin, a sual khawihtute pawh an fingin hmanrua pawh an nei tha chho viau a. Chung
ti let ve thei tur pawh chuan hmanrua tha tak takte pawh an neih a ngai hlein ka hria.

Demand No. 22: Sports & Youth Services

Sports Department hi Mizoram-ah chuan term hmasa leh tun term hian a lar zualin ka hria.
Amaherawhchu, kan BE hi a tlem thei riau mai a, chuti a nih rual chuan tun kumah hian nikum
BE aia 1.42%-a a pung hi a lawmawm in ka hria. Pu Speaker, sorkar hmasaah pawh khan kan
Sport Minister ni thin Pu Robert-a khan hma a la nasa khawp mai a, thethtawp chhuahin
Mizoram-ah sport infrastructure tha kan neih theihna tur khan ruahmanna nasa tak a siam a.
Tin, State Games a siam te kha a ropui hlein ka hria a, a zawngchhangthlak in ka hria. Tin,
State Sport Policy, 2019 a han duan chhuah a, Mizoram-in sport policy kan han neite kha a
ropui tak zetin ka hria. Chutiang chuan tunah hian ZPM sorkarah Pu Tetea, kan Minister
zahawm takin a rawn keng chho a, a ngaihna hria a ni a, vawiinah hian kan thalai infiam mite
pawh hian beiseina sang tak an nei chho zelin ka ring.

Chutiang a nih karah chuan SDRP kan tih, he ZPM sorkar-in kan ti ang tia kan lo intiamnaah
khan 'Zohnahthlak khawvel hmun hrang hranga awmte intawhkhawmna atan Zofa Olympic
kha kum 3 danah siam' kha kan intiam a ni a. Pu Speaker, kha kha vawiinah hian a
nghahhlelhawm tawh hlein ka hria. ZPM sorkar kum 3-na a ni chho ta a, tun kumah hian kan
siam ngei thei ang em tih kha ka’n zawt duh a. Zawhna leh chhanna-ah khan ka zawt a, siam a

nih loh tur leh siam tum a nih loh thu khan min chhang a. Amaherawhchu, kan inzawrhna buah
meuh kan intiam tawh a nih avang khan hun a la awm bawk a. Kan Finance Minister lamte
pawhin ruahmanna siamin sorkar hmasaa kan Sport Minister-ten State Games an lo siam theih
tawh khami han khum law law tur khan 'Zofa Olympic', khawvel hmun hrang hranga
zohnahthlak awmte tan khan siam ngei thei se a thain ka’n ring a, ka’n ngen a ni.

Chumi rual chuan Pu Speaker, term hmasa khan Vairengte-ah RD department khan Futsal
ground hi min siamsak a, amaherawhchu, duh angin kan zo felfai thei lo a. Kan Sport Minister
hian ruahmannate siam thei a nih chuan khu khu min han tihchangtlunsak ve thei deuh se tih
kha Sport department-ah chuan ka sawi ang a. Term hmasa khan opposition leh ruling lam
pawh khan kan Sport Minister kha kan han dil a, football leh volleyball te kha kan han la chhuak
thei thin kha a ni a. Khangte kha tun kumah hian, tun term-ah hian kan Sport department lamte
hian member-te bial han fan nikhua a han ken turte hi min ngaihtuahsak ve leh theite a nih
chuan a lawmawm ngawtin ka ring.

Demand No. 28: LESDE

A lawmawm khawpin ka hria a, BE pawh nikum BE aiin 11.19%-in a pung a ni a. He
department hi department pawimawh tak, kut hnathawk leh mi harsa zawkte tana an innghahna
bik ni hian ka hria. Pu Speaker, hei pawh hi han sawi ka duh chu, term hmasa lamte kha chuan
kan hriat a tlem nge ka hre lo a, Labor Employment Office tia hna neilote in-register-na ang
deuh chauh a kan hriat kha, term hmasa hei Pu Chhantea department chan kha a ni a, aniin
ruahmanna tam tak siamin hma nasa takin a la chho a, department pawimawh niin a function
tur ang leh thawh tur angte a thawk chho ta a. Khami hunlai pawh khan Labor Welfare Board-
a inziaklut thei turin nasa taka awareness neia khatianga hmalak kha a ni a.

Tin, he department hi a ropui ka ti a, Mizo mipuite tan hian. Sorkar hmasa Covid hunlai khan
kan harsa tlang em em a, kum 2 deuhthaw biakin dar a ri lo a, school dar a ri lo a, mi kan
inkhung thap a, kan harsa tlang a ni. Chutah chuan ration kan khulh theihna, kan buhfai lei
theihna tur a thlawn a buhfai kan dawn theihna turin LESDE department hian pawisa Covid
hunlai khan a rawn thawh a. A pawimawh in a lawmawm hlein ka hria a, chuvang chuan he
department hi a pawimawh a. Pu Speaker, hei aia nasa leh zuala awareness-te nei a he Labor
Worker Welfare Board-a member inziaklutte hamthatna, mirethei leh harsa zawkte tana
hamthatna tam tak awm hi a dawng tur dik tak ten an dawn theihna turin hei aia awareness tha
neih that hi a tul hle in ka’n hria. Chutiang tur pawh chuan tan nasa taka kan lak chhoh zel hi a
tul hle in ka hria.

Demand No. 43: Tourism

Nikum BE aia a punna hi 2.31% a niin ka hria a, a lawmawm hle in ka hria. Pu Speaker,
Tourism-ah hi chuan Mizoram Sorkar lo awm tawhah ka’n hriat ve ah chuan Tourism ngaihna
hria, a chang awm tak tak te’n an lo chang deuh fur tawh a. MNF atangin Pu Robert-a kha
Tourism chu a ngaihna a hre khawp mai, Tourism department enkawl kan ti a. ZPM-ah hian
Pu Tetea hi a tha viau bawkin ka’n hria. Tin, Pi Rinpuii, a hmaa changtu kha a ngaihna hre tak
ani bawk a. Vawiinah hian Tourism lamah harhtharna kan chang chho ta zel niin ka hria a, kan
ramin hlawkpuina kan neih ngei kan beisei a ni.

Tin, ka sawi thin a, khumi Serlui tuikhuah te, a bul velah Chawngkhupa Island kan tih te chei
hnum ngai nasa tak mai a awm a. Hei hi nakinah P&E Department te’n a privatise anga,
chhangtu an awm a, mimal engemaw company kuta a luh hian a chei theih zel dawn em chu ka
hre lo a. Amaherawhchu, kan ram tan khulai khu water sport vel han tihna tur te pawh chei rem
tak a nihna ah khuan hei hi min hriatsak se a tha in ka hria. Tin, Pu Speaker, han zawh hrim

hrim ka duh chu Anthurium Festival kha kan sawn daih mai a. Amaherawhchu, Dampa Inthlan
dawn khan Reiek-ah bawk Anthurium Festival dah leh kha kan intiam thar leh a ni a. Kha kha
kan intiamna ang ngei khan kaltlang zel thei ta se a thain ka’n ring a ni.

Demand No. 33: Land Resources, Soil & Water Conservation

Pu Speaker, hei hi a pawi ka ti khawp mai a, nikum BE ai a tun kum an BE tlakhniamna hi
18.37% a ni. He department hi ngatinge Mizoram-a kan Sorkar tupawh hian he department hi
kan ngaihpawimawh loh aw tih hi ka rilruah a awm thin. He department hi kut hnathawktute
hlawhtlinna leh hlawhchhamna innghat nasa ber pawl niin ka hria. Leilung leh kan lei tha luang
ral tur te enkawla venghimtu department, Agriculture leh Horti-te thahnem kan ngai a, hma
nasa taka kan lak ang chiaha lak ngaihna department niin ka hria. Helaiah hian a kawp a kim
lo a, a kal a kim tlat lo a. Agriculture leh Horti-ah chuan nasa takin hma kan la a, a tha, a
lawmawm e. Amaherawhchu, Soil Department kan ngaihthah chhung hi chuan ei leh bar a ni
emaw, thei, thlai ah emaw pawh hian kan hmasawn tur ang leh kan tharchhuah tur, kan
hlawhtlin tur ang hian kan thar lo palh ang tih hi ka hlau a ni. Tin, he department-in rubber-a
an hmalakna te hi tha ka ti a, department hi tihlen chhoh zel hi a tul hle niin ka’n hre bawk.
Tin, han sawi leh ka duh chu hmunphiah bawk ah khan sorkarin in rawn inrawlh ta lo hi kan
bial chu kan lawm hle mai. Kan bial ah chuan tunah rate a tha ta a. Nikum te kha chuan rate
mumal kan nei hleithei ta lo a. Kumin ah chuan min han thlah zalen a, hmunphiah rate tha takin
kan hralh thei ta, sorkarin inrawlh tak lo ah chuan tih kha ka sawi duh a ni.

Demand No. 35: Fisheries

Hetah hian nikum BE aia a punna hi 300% a niin ka hria a, a lawmawm hle in ka hria. Local
sangha-ah kan intodelh ngei theina tura hma kan lak theih ka’n ring a. Tin, sangha chi semah
hian kan fimkhur hle a tul in ka’n ring a, Fisheries atanga sangha chi kan han sem te, tin, luia
kan han chhuah te zawng zawng han ngaihtuah hi chuan kan lui te pawh hi sangha-in a khat
rum rum tawh tur khawpa tam hi niin ka ring a. Amaherawhchu, kan chi chhuah ah te fimkhur
ila. Sangha-a kan intodelhna tura ruahmanna tha kan neih a pawimawh hle in ka hria. A bikin
Serlui khu tuikhuah hmunpui a ni a, sangha hmunpui. Hengah hian duhsakna awm thei ang ang
te kan Minister-te’n min han hre ve se tih kha ka sawi duh a ni.

Demand No. 36 & 41: Forests & Sericulture

Pualréng Wildlife Sanctuary-te kan bialah a awm a, hengte hi chei that a ngai tawh a, enkawl
hnum a ngai hle mai a. Hengah te hian ruahmanna in rawn siam theih chuan a lawmawm in ka
ring. Demand No. 41: Sericulture-ah nikum BE aiin a tlahniam hi a pawi hle in ka hria. Pu
Speaker, Sericulture-ah pawh sawi tur a tam khawp mai. SDRP Bu ah, “Sericulture-a hmalakna
tur kan tih te pangang chi khawi leh sum chang thlai chin pawlh dan ruahmanna siam a ni ang”,
tih te hi siam a ni ta em? A cocoon rate siam lawk a ni anga, sorkarin a lei sak zel ang tia kan
intiamna te hi kan leisak ta zel em tih vawiinah hian min chhan theih chuan a lawmawm hle in
ka ring. Tin, “Sil pangang khawi duh te tan a chi leh note buaipuina hlawhtlin pui ngei turin
Bana Kaih Policy hman a ni ang”, tih te hi vawiina kan Hand-Holding (Bana Kaih Policy) ah
hian kan dah in chutiang hmang tawh te an awm em? Kan hlawhtlin pui chho em? Tin, cocoon
rate-te hi siam niin hetiang hian vawiinah hian kan ram, kan economy chawisang thei tur hian
hmalakna eng chen nge kal tawh tih te hriat a chakawm a. Kan bial ah pawh khuan pangang hi
kan vulh ve nual a, hengah te pawh hian kan Minister-ten min hriatsak thei a, ruahmanna,
pangang vulhtute tana hamthatna awm thei te duhsak taka kan bial te’n an en ve theihna turin
ka han sawi r1 a ni e. Pu Speaker, ka lawm e.

SPEAKER : Hmang dik hle mai. A lawmawm e. Member zahawm tak Lt. Col.
Clement Lalhmingthanga i lo sawm ang.

Day 14, 10" March 2026 (Tuesday)



LT. COL. CLEMENT LALHMINGTHANGA : Pu Speaker, ka lawm e. Pu
Speaker, vawiin chawhma lamah leh nimin lamah te khan vei lampanga kan member zahawm
takte thusawi atang khan a thenah hian "ZPM fel ber inti," "tha ber inti," tih tawngkam kha a
rawn ri leh zeuh thin a. Tuin nge chu chu tianga lo sawi ang le aw, tha ber inti leh fel ber inti
hi tumah hi an awm ka ring lo. Tin, keini te phei chu first timer, a vawi khat thutna a tam ber
kan ni lehnghal a. Keini ho te phei chu kan fel lohzia chu kan la ti tan ve chauh a ni a. Fel lo
inti chung chungin leh fel lo takin thil tha tih tumin theihtawp kan chhuah ve a ni e tih kha ka’n
sawi ve duh hrim hrim a ni.

Demand No. 22: Sports & Youth Services

Chuan Pu Speaker, kan Minister zahawm tak te pahnih demand sawi tan nan hian Demand No.
22, Sports & Youth Services atang hian tan ka’n tum ang a. Hetah hian kan Sports Minister,
Sports changtu Minister zahawm tak hianin he Sports budget hi a tam lo hle mai a. Heti chung
chung hianin tan nasa tak mai an la a. Tunah hian kan hriat angin India ram hian Olympic
Games, tun atanga kum 10, 2036-ah he inelna sang Olympics hi thlen tumin a inbuatsah a.
Chutah chuanin Mizoram thalaite, kan thalai te pawh hianin an participate ve theih ngei na tur
tiin kan Sports Minister hianin tan a la nasa a. Chutah chuanin challenging tak maiin 'Vision
2036 Olympic Games' tih, chumi tihhlawhtlin na tur atan chuanin 'Empowering Mizoram
Sports' (EMS), chumi ah chuan hma a la a.

Chu chu January 14, 2025 khanin kan Chief Minister zahawm takin hemi hi 'Bana Kaih
Scheme' hnuaiah a lo tlangzarh tawh a. Hemi atan hianin March 9, 2026 atang khanin EMS
hnuaiah khanin training lo conduct chhoh a ni a. Chutah chuanin Lengpui-ah boxing-te,
Kawnpui-ah badminton-te, Hmunpui-ah boxing tih te, heng hmun hrang hrangah te hian Mizo
thalaite’n kan tih theih zawng te training kalpui a ni a. Chutah chuanin heng sports discipline
hrang hrang India pawh ina khawvel hriata a lo tih theih, a lo inhman ve thinna, Mizote pawhina
kan tih theih sports discipline kha thlangin hengah hianin Olympic-te pawh kan participate ve
theih ngei na turin training-na kalpui mek a ni. Entirnan: Archery (thal kah), badminton, judo,
boxing, weightlifting, Tackwondo, leh wrestling tih angrengah te hian training kalpui a ni a.

Chumi 'Vision 2036-a Olympic'-a tel ve thei tur atana kan thalai te, chutah chuanin kum 8
atanga kum 15 upa te training lakpui an ni a. Chumi lai kum engvangin nge thlan a nih? Tun
atanga kum 10, 2036-ah chuan vawiina kum 8-te leh kum 15 lo ni te kha kum 18 leh kum 25-
te an lo ni tawh dawn a. Chutih hunlai period chu hemi Olympic thlen hunlai tur atana mihring
ah, rilru ah leh taksa ah pawh vanglai tak a nih dawn avangin khalai hun atana lo prepare lawk
na atan, khatiang kum zat kha ngaihtuahna thui tak nen kan Sports Minister hian training-na
kalpui a ni.

Tichuan, Sports & Youth Services Department hian hemi hnuaiah hian heng sports discipline
chi hrang hrang leh academy te enkawl mai piah lamah hian Bharat Scouts & Guides, Youth
Adventure, National Service Scheme (NSS), National Cadet Corps (NCC), leh Nehru Yuva
Kendra Sangathan (NYKS) te a enkawl tel bawk a ni. Chutiang zingah chuan NCC hi han sawi
lawk kan duh a, NCC group hi tunah Group Headquarter Brigadier-in a rawn awp, Aizawl-ah
kan nei ve dawn ta a. Hei hi lawmawm ka ti a, hemi atana keipawh hi ka service laiin 2017 leh
2019 kum tawp thleng khan NCC (20 NCC Mizoram Battalion) ka lo command a ni. Chumi
laia kan lo it em em thin mai, chutih lai chuanin Agartala lampang te, Assam a NCC Battalion
hrang hrang te, Mizoram-a mi zawng zawng te, chung ho control-tu headquarter chu Silchar-
ah a awm thin a, chu chu Group Headquarters tih a ni. Tah chuanin battalion 9—-10 vel zet kan
awm a ni. Chutiang chu Aizawl-ah hian neih ve theih hun kha kan nghakhlel thin a, chuta tan
chuan 2018 khan Ministry of Defence in battalion hawn belh thar na, 2 NCC Battalion Lunglei

hawnna tur atan sanction min rawn pe a.

Tah chuan min rawn approve sak tawh vek kha. 2018 khan MLA election kan nei a, khatih lai
khan election a hnaih tawh vangin NCC Headquarters sanction vek tawh hi kan state in kan
hawng thei lo ang ti khan sorkar khan a cho vak lo a. Amaherawhchu tuna kan tih loh chuan,
kan hawn loh chuan a lehpek hi a awm tawh ngai dawn lo a, Central-in thil a rawn tih vek vek
kan lo decline chuan a lehpek kan hmu tawh lo ang. A chhan chu NCC battalion hi thalai te
tana a that zia kan hre chiang a. A chhan chu hemi tang hian Central Service, Defence Service-
ah lut dawn sela, a officer atan pawh NCC °C’ Certificate a neih a, 'A' or 'B' Grade-a a pass
chuan UPSC-in a conduct entrance exam zawng zawng kha pass anga chhiar a ni. Chuvangin
direct in selection board an kaltlang daih dawn a, chumi a nih avang chuan kan thalai tam tak
ten Defence Officer-a luh theih na atana hei hi rahbi tha tak mai siamtu tur a nih avangin.
Amaherawhchu khatih lai khanin hawn an remti chiah lo deuh na chungin kan dil a, kan ngen
lui a. Khatih laia kan Chief Minister zahawm tak Pu Lalthanhawla Congress sorkar lai a ni a,
a ni khanin election te a hnai tawh bawk a, khang thil thar han hawn kha a lo hreh teh vak lo
bawk nen, tilui in kan hawng chho ta a. Chuta tanga rawn kal chho zel ah chuan tunah hian
khami a zarah khan Group Headquarters kan lo nei ta a.

Demand No. 28: Lesde

Tichuan, LESDE hnuaiah hian 'Mizoram State Skill & Entrepreneurship Development Mission'
tih hnuaiah hian heng mission te hi a awm a. Tichuan hemi atang hian thalai ten eizawnna an
lo neih theihna tur atan leh mahni ke a an lo din theih nan vocational training leh thiam thil chi
hrang hrang training a nih mai piah lamah, nakin an lo upat a kum 60 an lo pelh hnu thlenga an
pension, an mahni chhawmdawlna tur atana pension thleng hei hian a huam tel a. Hemi atang
hian 'Mizoram Y outh Commission' hemi hnuaia mi tho, hetah hian coaching centre district 5-
ah: Aizawl, Lunglei, Champhai, Kolasib leh Siaha-ah te hawn a ni a. Heta tang hian 'Mission
UPSC' tih a awm a, chutah chuan hemi atana prelims a tlingte tana lehkhazir zawm zel na tur
atana sorkarin a tanpuina zirna materials leh an lehkhabu te, leh an expenditure atan X 35,000
in a tanpui bawk a ni. Chumi avang chuan tunah hian NDL Khawbung, Aizawl Chanmari West
pawh hianin 'Super IAS Scheme' hnuaiah hian UPSC-ah hlawhtling takin tunah hian OTA-ah
training turin a awm mek a ni.

Tichuan hemi LESDE hnuaiah tho hian '"Mizoram Building and Other Construction Workers
Welfare Board' (MBOCWWB) a awm a. He project hnuaiah hian loan leh grant chi hrang hrang
a awm a, chu chu T 5,000 thleng hi grant, hmanrua chi hrang hrang leh raw materials te leina
tur atan grant a awm a. Tin, cheng nuai khat thleng hi grant, sumdawnna bul tan theihna tur
atan a awm bawk a. Tin, nuai 10 thleng a pung awmlo a loan lak theihna a awm bawk a ni.
Tichuan, chung mai piah lamah chuan LESDE hnuaiah tho hian 'Overseas Recruiting Agency',
hemi hi kan thalai ten ramdanga hnathawh theihna tur leh inhlawh theihna tur atana an kal
theihna tur atana 'Mizoram Council for Vocational Training' chuan 21st Dec, 2025 khan
Protector General of Emigrants atangin Overseas Recruiting Agency atan approval 1o hmu a,
heta tang hian thalai tam tak ten tun hma a kan thalai ram danga inhlawhfa a kal te leh hnathawk
te buaina an neih fo thin awm tawh lovin hemi kaltlang hianin hma an la thei tawh dawn a ni.

Demand No. 36: Environment, Forest & Climate Change

Hei hi ka bial lam bakah Zoram huap thil a ni tho a. 'Nature Learning Centre' ka bial chhungah
Champhai Zotlangah hian hawn a ni a, tah khianin Nature Learning Centre ah khian nungchate
leh thing leh mau leh Flora & Fauna, thlai leh hnim chi hrang hrang te heng ho zirnate, nungcha
ho zirna turte, heng hi an mahni hming sathliah mai lo in, an hming ringawt nilo an mahni hriat
theihna tur atan sample leh an replica te nen te hian dah vek a ni a. Khilaiah khian museum

anga hman a ni a, tah tang hianin zirlai te tana zirchhuah tur tam tak a awm a, khita tan khian
stargazing atan a telescope lianpui dah a ni bawk a. Khing khi zirlai te leh khilai tlawh tute ho
khianin hmang tangkai se, khita tang khianin kan ram thing leh mau chanchin te leh ransa chi
hrang hrang kan neih te kha a lem nen en tur a awm a ni. Chu chu a replica, an mahni ang lim
tam tak dah a ni a, khita tang khian thil tam tak a zirchhuah theih dawn a. Tin, chutah...

[A hun a pelh avangin microphone tihtawp sak a ni a.]

SPEAKER : Aw le, tunah chuan member zahawm tak Pi Prova Chakma ilo sawm
ang.
PI PROVA CHAKMA : Pu Speaker, ka lawm e. Hei vawiin niah hian Minister

zahawm tak tak te pahnih demand sawiho a ni leh dawn a, a lawmawm khawp mai.

Demand No. 22: Sports & Youth Services

Tun kan sorkar hian kan thalaite 2036 Olympic' target-in, 'Olympic potential phase-wise in
talent identification' neih a ni tih hi Governor’s Speech-ah kan lo ngaithla tawh a, kan lo hmu
tawh a. Khang talent te kha engzat nge an identify tawh tih te kha hriat a chakawm khawp mai.

Sports ka tih hian ka rilruah a rawn lang hmasa ber chu ka bial hi ka sawi lo thei lo a, a hma
pawhin ka lo sawi tawh thin a, khelmual kan mamawh takzet a ni. Amaherawhchu, sports kan
kal dawn reng rengin infrastructure ah hian kan kal loh chuan engtin nge sports-ah hian kan kal
theih ang tih te kha ka rilruah hian a lo awm a. Infrastucture, football emaw volleyball emaw
hmun thenkhatah chuan hmuh tur a tam tawh khawp mai. Aizawlah ringawt pawh hian artificial
turf phah tam lutuk kan mitin kan hmu ngei a. Amaherawhchu, thingtlangah, RD Block
Headquarter-ah te chuan pakhat tal hi chu neih kan phu lawm ni aw, tih ka rilruah a awm a.
Chu chu kan Sports Minister fel tak hian nikum te, nikum hmasa te pawh khan min chhang
tawh a. Football khelmual ka dil apiang hian, "Kan ngaihtuah dawn nia," tiin min chhang thin
a. Mahse, tun thleng hian a la ngaihtuah lo nge, Q/A-ah pawh hian, "Zirchian mek a la n1," tiin
min la chhang a. Eng thleng nge a zir dawn? Kum thumna a ni tawh dawn, a va zirchiang rei
ve aw! Chuvang chuan, Football emaw Volleyball ground emaw tal hi chu min han siamsak se
tih ka duh a ni. Keimahni bialah hi chuan talent tak tak nei te pawh an awm mai thei a, khelmual
kan neih loh avangin an la rawn langlo mai thei a ni. Khelmual kan neih chuan an rawn lang
ngei ngei ang tih hi ka sawi chiang duh a ni. A bik takin football, at least volleyball,
duhthusamah chuan football hi kan mamawh takzet a ni.

Governor’s speech-ah tho khan kan hmu a, 'Sports Incentive Award, 2005 and 2006' ah hian a
lang tlat lo va. 2004-2005 ah hian sports discipline 15 huap, infiammi 218 hnenah an lo pe tawh
a, official 41 hnenah an lo pe tawh a. 2005 leh 2006 hi engati nge an pek loh aw, tih kha ka
rilruah hian a rawn lang a. Olympic 2036 target a nih kha chuan infiammi te zingah inelna leh
incentive award a awm kha chuan competition a sang deuh hlek emawni chu aw, ka ti deuh a.
Chuvang chuan, khangte kha bawhzui ni se a tha khawp ang. Tin, sports-ah tho hian water
sports hi ka bial phei chu neihna tur dik tak niin ka hria a. Khangte kha min bawhzui sak thei
ang em aw? Tin, badminton kha chu indoor chhe te hi kan nei ve a. Amaherawhchu, thuam that
chu a ngai ve tho a. Badminton khelh nan hian tlai lamah chuan school emaw, official work
emaw avangin an khel thei lo va, zan lama khel tur hian current kan nei tha ngai si lo va.
Generator te keimah fund atang te khan ka lo leisak tawh nghe nghe a ni. Chuvang chuan,
Minister hian hengte hi min lo chhinchhiah sak se, nakinah engemaw hmalakna a awm takin
kan beisei ru deuh a nih chu.

Demand No. 28: LESDE

LESDE hi ka hre vak lo a. Amaherawhchu, MLA ka nih hnu hian LESDE hi a lo pawimawh
zia sorkar hmasa Pu Chhantea te khan 'Labour Welfare Worker Board'-ah te khan hma an lo
lak tawh thin te kha tunah hian kan Minister zahawm takin a chhunzawm a. Hmanniah pawh
khan kan bialah Pu TBCa bial ami accident-in a lo awm a, LESDE hnuaiah khan a lo register
avang khan zangnadawmna a lo hmu tih te kha a lawmawm ka ti a. Kan bial chauh nilovin
LESDE lampang hre vak hi an la awm lo va, awareness campaign department lam atangin nei
thei se a tha ngawt ang. LESDE ah hian in-register turin hun bik te hi a awm em? Kan hriat chu
Governor’s speech-ah te, Budget speech-ah te, Republic Day speech-ah te sorkar hmalakna te
hi kan hre ve thei chauh a ni. Chu chu keimahni MLA opposition pawh ni ila, engmah hi
hmalakna kan hre thin lo va. Department lam atangin min pek theih chuan a lawmawm khawp
ang.

Demand No. 43: Tourism

Tourism-ah pawh hian, demand 43, kan hma ami te pawhin an sawi tawh a. Pi Rinpuiin
Tourism Department a chan lai khan "Tourism Adopted Village'-ah khan min thlan tir a. Village
kan adopt-na angin engemaw kan dawng dawn emaw tih nakalaia, a reh vang vang a. Tunah
Minister Pu Tetea hian hmalakna engnge min neihpui ang tih te pawh kha hriat a chakawm
khawp mai. Tukin zingah khan Pu Speaker, nangman i rawn puanah khan Homestay kha nuai
5 theuhin ka pe dawn che u min ti a, eng angin nge min pek dawn? Ka bial mipuite chuan
Minister-in MLA te hnenah nuai 5 theuh a pe dawn ti ten, engmah kha a chiangin a sawi lang
si lo va, kha kha a tawpah wind up huna hian min sawisak se ka duh khawp mai.

Demand No. 33, 35, & 41: Soil, Fisheries, & Sericulture

Demand no. 33, land resources, soil & water conservation-ah hian, Ka hma a mite pawhin an
lo sawi tawh a. Soil-ah hian hmunphiah chungchang hi ka sawi lo thei lo; hmunphiah vangin
ka tling tawh ka tih kha. Chuvangin, hmunphiahah hian tun sorkar hi a inrawlh loh avangin
kuthnathawktute an hlawk hle a ni tih hi ka sawi duh a ni. Aleh pekah pawh hian inrawlh lo ula
ka duh khawp mai. Revenue hi a lut tam zawkin ka hria, permit inpeknaah khan revenue hi
department-ah khan a lut zawk a, mahse kuthnathawktute an hlawk a ni. An hlawk zawk na
chhan kha a ro ah khan 1 kg-ah a tlem ber ah 100-120 thleng khan an lo hralh tawh a, a hring
kha ¥35-40 te-in an lo hralh a ni.

Demand No. 35: Fisheries

Nikum lam khan Fisheries kha kan dawng ve a, a chi kha ka bialah khan. Mahse, an dawng
kim lo a ni, a thenin an dawng lo va, entry hnuah khan an haw ta mai a, board te, motor te kha
an rawn hire a, a tawpah chuan engmah dawng lovin an haw ta mai a. Kha kha department lam
hian min lo ngaihtuah se tih ka duh bawk a ni.

Demand No. 41: Sericulture

Sericulture hi tun hma Congress sorkar lai khan mulberry tree chiah hi an lo sem a. Mahse, a
khawina tur tih vel kha engmah kan la hmu lova, chuvang chuan kan la aware lo a hemi
chungchangah hian. Nidangah Sericulture Department-ah hian economic-a kan grow theih nan
hemi department-ah hian awareness te an lo neihpui a nih chuan a lawmawm ngawt ang. Chu
chu ka sawi theih tawk ni sela. Ka lawm e.

SPEAKER : A lawmawm e, tunah chuan member zahawm tak Pu Lalchhuanthanga i
lo sawm ang.

I sawi dik e, ka lo chhinchhiah e. Guidelines-ah khan MINISTER leh Heading te chauh

CAPITAL a hman tur tiin kan dah a, department hming (e.g., Labour, Employment, Skill
Development & Entrepreneurship) chu CAPITAL-a dah kher a ngai lo a ni.

PU LALCHHUANTHANGA : Pu Speaker, ka lawm e. Hei vawiinah kan
Minister-te demand sawi chakawm leh pawimawh tak tak te kan sawi mek a.

Demand No. 28: Labour, Employment, Skill Development & Entrepreneurship

He department hmalakna hi hmuh theihin a awm a, kum 2 chhung lek hian a lawmawm hle
mai. Ka bial chhunga Government Industrial Training Institute (ITI) hi ka bial chhunga thil
thleng pawh ni mah se, ram pum thalaite’n an chhawr tur thil a ni a, chu chu ka’n sawi duh a.
Term kalta khan ngaihsak a hlawh lo khawp mai a, Budget Session-ah demand sawi apiangin
ka au chhuahpui thin a, amaherawhchu bengkhawn a hlawh ngai lo a ni. Amaherawhchu, tun
sorkarah hian hmalakna chak tak mai a kal a, a building te, administrative building, academic
block, leh underground water tank siam nan leh cheithat nan khan X 25,00,00,000 ngawt mai
min rawn pe nghal a. Tunah khuan an thawk mup mup tawh a, hna 50% vel hi zawh a lo ni ta
a. Hei hi a pawimawh khawp mai, kan thalaite tunlai khawvel thiamna zir zel a, zirna eizawnna
atana intuitharna atana pawimawh tak a ni a. Tunah hian Ministry of Electronics & Information
Technology hnuaiah Artificial Intelligence (AI) Skilled Laboratory din mek a ni a. Bharat
Forge Private Limited, Pune te nena tangkawpin X 87,00,000 chuang manin Centre of
Excellence New Age Skilled Laboratory din mek a ni bawk a ni.

Tin, Toyota Kirloskar Private Limited te nena tangkawpin Toyota motor repair-na khawl te leh
hmanrua te bun a ni tawh a, tunah hian first batch training kalpui mek a ni. Tin, Ministry of
Environment & Forest, Government of India atangin Refrigerator and Air Conditioning (RAC)
Training Unit te pawh din chhoh mek an ni a, a lawmawm khawp mai.

Demand No. 43: Tourism

ZPM a lo sorkar a tourist ho an lo pung ta hluai hi a mak khawp mai a, a lawmawm hle mai.
Hotel te, homestay te, leh sorkar guest house-te pawh hi a indaih lo ta viau a, kan neih sa te
hian a dawl zo tawh lo a ni. Tourism hmalakna-in Tlangnuam leh a chhehvelah Tourist
Complex siam tiin a ni a, a lawmawm hle mai. 31st December sunset view programme te pawh
kan siam ve thei tawh dawn ni awm tak a ni.

Demand No. 22: Sports & Youth Services

Hei pawh hi ka bial chhunga thil thleng a ni a. /DEPUTY SPEAKER : Khawngaihin kan
inthlak lawk ang e aw.] Pu Deputy Speaker, ka lawm e. Mizoram-a kan neihchhun leh
awmchhun Aquatic Complex hi ka bial chhung ITI-ah khuan a awm a, swimming pool te,
diving hmun te pawh a awm a. Congress hunlai khan he complex hi manto taka siam a ni a,
amaherawhchu a enkawl man khu a hautak deuh nge ni, term kalta ah khan enkawl lovin a
awm a, hluihlawn a ni. Hei hi a uiawm kan ti a, kan MINISTER chak tak hian a ngaihven em
em a, amah nen hian tum 2 lai a hmunah kan zuk en nghe nghe a. Khulai hmun khu tunah hian
enkawl chhoh turin hmalak a ni a. Tourism department-te nena tangrualin hmalak a ni a, sum
pawh hi kan hmu thei mai dawn ni awm tak a ni, a lawmawm tak meuh meuhin ka hria.

Demand No. 7: Excise & Narcotics

Hei sorkar kum 2 lek chhung hian danglamna a thleng nasa ta em em mai a. Zan lama Zodin
Square leh Vanapa Hall vela ruihtheih thil ti te leh KS te inhawr tuau tuau thin kha tunah chuan
a awm tawh lo a, a reh deuh thuap tawh a ni. Tin, chumai bakah chuan Airport Road a 'senchi
lane' an tih mai Vaivakawn area-ah khuan a awm a. Khulai khu a tawp khawp mai a, khualzinte
hmubh atan pawh a zahpuiawm khawp a ni, tin, chubakah traffic lah khu a jam reng mai khulaiah

khuan. Khungte pawh khu tunah chuan thenfai a lo ni ta duak mai a, a lawmawm khawpin ka
hria. Excise leh Police Force te thawhrimna piah lamah kan NGO ten kan Excise department
te, kan sorkar te phur tak leh thahnemngai taka an thawhpuina avang liau liau a ni.

Demand No. 33: Land Resources, Soil & Water Conservation

He department hi department upa tawh tak ni mahsela department changtlung tak chu a ni lem
lo a ni. Engnge ni a din hmun tak hi ka zuk hre chiah lova, soil testing laboratory te hi eng chen
nge an neih, engtin nge an kal dan tih te pawh hi kan MINISTER hian wind-up naah min rawn
hrilh thei sela a lawmawm khawp ang. Hei tunah hian hmunphiah leh rubber plantation an
kalpui chho a, a lawmawm khawp mai. Hmunphiah te phei chu kan ram hnim tualto a ni a,
enkawl deuh chuan hlawk taka tharchhuah thei a ni a. Hei kan sorkarin tun hnaiah Chief
Minister Rubber Mission an kalpui hi a tha hle mai a. Rubber lam hi ka lo tui ve na lam, a huan
te pawh ka lo nei ve a. Rubber hi kan ram economics la siamtha tur a ni a, rubber hi a demand
a sang a, a rate a tha a, a rate hi a hniam ve ngai lo. Tin, a rate hi san lam panin a panchho zel
a ni. He Rubber Mission hi chu hriatreng tlak leh chhinchhiah tlak a la ni dawn a ni. Rubber
plantation hi sorkar atanga tanpuina beisei kher lovin, a theih fa te chuan in rubber plantation-
ah hian in tihhmubh thei ila a lawmawm khawpin ka hria.

Demand No. 41: Sericulture

‘Culture’ tih lampang hi kan ram tan hian a pawimawh a. Agriculture te, Horticulture te hengte
hi kan ram development na atana sulsutu pawimawh tak an ni a. Sericulture-ah hian potential
hi kan lo nei tha em em mai a, pangang chaw hi kan ramah hian a tha duh em em a. He hna hi
hna nem a ni a, tar chaklo deuh te leh hmeichhiate pawhin an thawh theih a ni a. Tin, a transport
te pawh hi a buaithlak loh a ni a, a zang a, chuvang chuan he Sericulture hmalakna hi tihlen
theih deuh dan te hi awm sela, a department-te pawh hian awareness zau zawk leh lian zawka
siam ni sela a lawmawm khawpin ka hria.

Demand No. 35: Fisheries

Fisheries hi kan ramah hian potential kan nei tha khawp mai a, kan ramah hian hectare 24,000
vel hi sangha chin theihna, sangha dil siam theihna a ni a. Chung zinga 20% vel lek hi kan
hman tangkai a ni. Chutihlai chuan kan mamawh 30% vel chauh hi kan la tharchhuak niin a
lang a, chuvangin sangha chinna lamah hian tan la leh ta ila. Kan state thenawm Tripura-ah
chuan hectare khatah hian qtl. 30-40 te an thar theih laiin keini-ah chuan qtl. 5-6 lek te kan thar
chhuak thei a. Hei hi a chhan chu, sangha chaw lampanga kan intodelh loh vang a ni a.
Chuvangin sangha chaw siam lamah hian tan la ta ila, tichuan, sangha-ah hian awlsam te hian
kan intodelh thei mai dawn lawm ni tih hi ka ngaihdan leh beisei dan a ni.

Tichuan, kan Minister-te pahnih demand hi a zat chu ka rawn sawi tawh lo mai anga, tha ka ti
a, ka support bawk a ni. Ka lawm e.

[Dy. Speaker-in Chair a la a]

DEPUTY SPEAKER : Tunge sawi leh ang le? Tunah Hachhek bialtu
MLA zahawmtak Pu Robert Romawia i lo sawm ang.

PU ROBERT ROMAWIA ROYTE : Pu Dy. Speaker, ka lawm e. I thut hun
laia ka sawi thin hi vannei ka inti hle mai. Kan free deuh lai kha ni sela, nang kha chuan i lo en
mai mai a, helai zawlah pawh hian insual bawp bawp mahsela ngawi reng khan i thu maiin ka
ring a, mahse tunah chuan kan strict ta bur mai si a. Mahse keini ang tan zalenna dar a ni thung
a, a rawn ri noh noh tawh lo thung a.

Pu Dy. Speaker, hmalakna hrang hrang chungchangah hetiangin ka rawn sawi duh a ni:

Demand No. 36: Environment, Forest & Climate Change

Forest Conservation Amendment Act, 2023 hi hnam tan leh ram tan a pawi a, ngun taka
ngaihtuah leh thiah ni se. He thil hi ngun taka ngaihtuah hian Mizote tana himna Article 371(G)
bawhchhiatna a nih piahlamah, Sixth Schedule palzutna leh bawhchhiatna te pawh a ni a.
Tunhnu hian Lengpui ram lak leh acquire chungchang lo ri nen hian a lo inzawm a ni ang a,
dawn thui deuh ten an ti pawh hi a awmna lai a awm em aw ka ti. Hemi chungchang hi Minister
zahawm tak takte leh MLA te pawhin public speech-ah an sawirik ka la hre miah lo a, a ruling
lam tan pawh hian sawi leh chhuanawm tak hi a lo ni lo a niang a tih hi ngaihtuahnaah a awm
a ni.

Demand No. 35: Fisheries

Sangha chi sem hi a te lutuk thin a, survival rate a tihniam em em a ni. Sangha chi sorkarin a
sem hi sorkarin sum senga a lei ta vek vek a nih chuan a aia lian size hian a sem theih lawm
ni? Tin, Hachhek bial hi sangha dil tamna hmun a ni a, sangha dil tanpuina sem dan en hian
Hachhek bial hi a phu tawk tanpuina dawng an awm lo deuh em aw tih tur niin ka hria, chu chu
ka sawirik leh zawk duh a ni.

Demand No. 33: Land Resources & Water Conservation

Kuhva hi Land Resources & Water Conservation Department hian a enkawl zel dawn a nih
chuan, kuhva lama expert leh mithiam hi he Department-ah hian kan dah luh ngei ngei a ngai
a. Soil Department-ah hian kuhva enkawl thiam expert-te officer level-ah te pawh hian
engemaw zah chu dahlut ang u hmiang tih kha ka rawtna a ni.

Demand No. 21: Agriculture/Marketing

Khawthlangah ka zuk zin a, Hmunphiah chungchang ka hmu a: sorkarin a lei kum khan X 27/-
te, 330/- a hralh thei kha an awm mang lo. Kumin erawh chuan sorkarin a lei lo va, 3 117/-
atanga X 122/- in kan kawtkaiah an hralh an ti a. Sorkar inrawlh loh hi a va tha em tih kha ka
tawn hriat leh ka hmuh ngei a ni a, video te pawhin kan la a ni.

Demand No. 22: Sports & Youth Services

I-League Club (Aizawl FC & Chanmari FC) tanpuina pek ni se. C. Thuamluaia Mual flood
light hmanhmawh ni se. Zobawk Academy umzui leh ni se. Kumin hian I-League Club ten
harsatna kan tawk nasa viau a, Bana-kaih programme hnuaia min tanpui hi kan lawm hle.
Mizoram football dinhmunah, Aizawl Football Club hi Table Topper an ni a, Chanmari
Football Club hi 3-na an ni bawk. RG Stadium-a phullem Lunglei atanga suan phei tur order
leh football field siamna tur nuai 200 sanction chungchang te hi ka sawi duh a. MOA President
ka nih angin kan sorkar leh Sports Minister hi tha takin kan tawiawm thin a, kan tawiawm zel
dawn a ni.

Demand No. 43: Tourism

Legal foundation (Acts/Policy) kalpui zel ni se. Unity Mall progress enchian ni se. Tourism
hian kan hunlai khan Acts, Policy, Rules, Regulations leh Guidelines tul zawng zawng kan
siam vek hman. Ekta Mall (Unity Mall) hi a progress tha tawk lova sawi a awm a, hei hi enchian
a van ngai em tih kha ka sawi duh a ni. Pu Dy. Speaker, ka lawm e.

Deputy Speaker : Hun bawhpelh lo zel hi chu a lawmawm e. A kaihhruaina thar

kan hman tak hnuah hi chuan kan camp chhuak boruak deuh ruihin ka hria. Tunge sawi leh ang
le? Pi Baryl Vanneihsangi, South III Bialtu MLA zahawm tak i lo sawm ang.

PI BARYL VANNEIHSANGI : Pu Dy. Speaker, ka lawm e. Hei House
kaihhruaina a zahawm sawt hle mai a. Chutih rual chuan Pu Dy. Speaker, kan member Pu
Laltea hruai sual hian kan awm deuh a, a hnuhnungah a "Lal" an ding a tia, kan ding hmasa
duh ta reng reng lo mai a, hun kan khawhral deuh a. A bum theih a kan awm hi chu member-
te kan inenfiah a ngai a, kan tang deuh to mai. [Interruption] (DY. SPEAKER .

Kha kha chu leader deuh te anih kha). Amah hian a awih ber lehnghal in ka hria a,
engpawhnise, kan ding zung zung zel tawh turah ngai ila, Speaker leh Dy. Speaker-te pawh an
zahawmin ka hria.

Pu Dy. Speaker, hmalakna hrang hrang chungchangah hetiangin ka rawn sawi duh a ni:

Demand No. 28: Labour, Employment, Skill Development & Entrepreneurship
Vawiinah kan thiante hian an rawn sawi uar viau turah ka ngai lai hian sawi uar a ni lova,
"phuahchawp" tih te, "kut phuahchawp" tih te hi lo ri leh nawk thin a social media platform-ah
te. Ram tana tha zawk tur khawvel kalphung in her danglam zelah changkanna te, changtlunna
te rawn her chhuak zelah hian tih ngai tam tak a sorkar angin, a department angin a la awm zel
ang. Ram hruaitute ber hian phuahchawp tia kan hmuh hniam deuh emaw kan ngai pawimawh
lo deuh emaw dawn anih chuan kan mipuite hi heng hmalakna te hi ngai pawimawh thei turin
kan phut ngam dawnin ka hre lova. Vawiinah he House zahawm takah hian credit inchuhna
ang deuh mai hi a ri fo mai a, hei hi ram hruaitute mental atan chuan a hniam deuhin ka hria a.
e NBOCWWB (Workers Welfare Board): Subject-V Committee chairman ka nih ve
lai pawh khan kan zir chiang nasa hle a. Vawiinah hian an zawm tha hle in ka hria.
Zirna leh hriselna lamah te, naupai an fate enkawl zelna lamah a hamthatna hi Mizo
mipuite chanvo a ni a. Awareness hi theihtawpin lo pe teh u. Hmang tangkaitu tur kan
tam poh leh he welfare board hi a changtlun mai dawn a ni.
e MYC: Kum 2 chhung lekin thalai tam takin hna an hmu a, an fakawm hle. MYC
Chairman leh a thawhpuite pawh lawmpuina kan hlan duh a ni. India Skills North East
Region Competition-ah pawh Mizoram an champion a, LESDE an fakawm hle.

Demand No. 43: Tourism

Capacity building leh awareness zawngin kan kal a, a lawmawm ka ti a. Mizote na tourism kan
lo chan dan, kan lo hmuh dan hi vun danglam deuh tawng hrang hmang deuh lokal a khatianga
kan tih khawm chauh hi tourism emaw kan tiin ka hria a. Vanneihthlak takin official-te,
Sialsuka kan VC-te thawhhona tha rah tha zarah Community Based Tourism-ah te lawmman
te kan dawng ve a ni.

Building chhawng tamtak te leh 5 star, 7 star te hi Mizoram-ah an rawn hmuh chak a niin ka
hre lo. Kan nun phung, kan culture, kan inthuamna, kan tradition lam hi tourist kan hipna tur
niin ka hria a. Banakaih hnuaiah District Level tour guide training program kan kalpui tan a,
heng te pawh hian rah tha a chhuah zel ka ring. Event Calendar kan nei hi a lawmawm a, lo
pung deuh deuh se ka ti hle.

Demand No. 36: Environment, Forest & Climate Change

Ramsa leh natural resources venhim humhalh kawngah hian kan ram tana hma hruaitu tur an
ni a, an pawimawh tak zet. Kan bial (Aizawl South-III)-ah hian Ramsial te, Saza, Sazuk, Sakhi,
Savawm, Sanghal, Hauhuk leh sava chi hrang hrang kan nei a. Chungte chu kan ngaipawimawh
tawk lovang tih kan hlauh avangin Wildlife Day-ah pawh khan awareness program kan hmang
a. Acceptance khaw 26-ah awareness min pekpui turin hma an la mek a, a lehpekah phei chuan

changtu Minister ngei hi kan zingah lo tel thei se kan duh hle. MPCB (Mizoram Pollution
Control Board) chungchangah, Air Quality Index (AQI) Mizoram kha kan hniam ang reng
khawp a, board hmalakna te kan thlawp zel a tha in ka hria.

Demand No. 41: Sericulture

Saitual District-in "Development on Mughal Culture based Livelihood Opportunities" tih hi an
nei a, cheng vaibelchhia 4.9 velin hand holding scheme leh KVI te nen tangkawp a kalpui a ni
a. Saitual District chauh loah pawh hian District hrang hrangah kalpui ni thei se la, cluster base-
in kal thei ila a production-ah te pawh kan chak lehzual in ka ring. Central Silk Board hmalakna
Mizoram P3 Mega Seed Station siam tum mek a ni a, Ministry level atangin nawr chak lehzual
ta ila.

Demand No. 35: Fisheries
Sangha chi sem hi a te lutuk thin a, survival rate a tihniam em em a ni. Sangha chi sorkarin a
sem hi sorkarin sum senga a lei ta vek vek a nih chuan a aia lian size hian a sem theih lawm
ni? District tin hian anmahni mamawh phuhruk thei turin Department-te hian target neiin
mumal takin kalpui zel sela.

Demand No. 33 Land Resources, Soil & Water Conservation

Waste land Atlas of India hian a tarlan danin Mizoram geographical area-ah hian kilometre 25
chu waste land a ni a, kumtin a pung zel a ni. Chuvangin non-waste land kan neih theihna tura
department-in hma an lak theihna turin thuam chak ni sela, mipuite pawhin thlawp tha ila.

Vawiina Demand pawimawh tak tak kan sawi te, Pu Lalthansanga leh Pu Lalnghinglova Hmar-
te Demand hi pass ngei turin ka thlawp a ni e, ka lawm e.

DEPUTY SPEAKER : Tunge sawi leh ang le? Sawi vat vat ang u, Pu Chatea’n
a sangha kha a la let leh mai tur a nia. Aw le. tunah Tuirial bialtu MLA zahawm tak Pu
K.Laldawngliana ilo sawm ang u.

PU K. LALDAWNGLIANA : Pu Deputy Speaker, ka lawm e. Vawiinah kan
Minister zahawm tak tak pahnih Demand kan han sawi leh thei hi ka lawm hle a ni. Pu
Lalnghinglova Hmar Department chan Excise, Sports, LESDE leh Tourism atang hian Budget
pumpui atanga han chhut khan 0.77% kha a chan a ni a.

Demand No. 7: Excise & Narcotics

Ruihhlo, zu leh damdawi kan man nasa hle a, thalai tam tak nun tikhawlotu atan kan man hi a
lawmawm. Amaherawhchu, hlawhtlinna tak tak chu man tur mumal kan neih loh hun hi a ni
ang. Kan man te hi an chhuak hma thei riau mai a, a hremna chungchang hi ennawn a tul em
aw? Ruihhlo leh zu man zat leh zu chhiah atanga 2024-25 chhunga X 5,386.90 lakh lak luh a
ni a, 2026 January 31 thleng khan X 5,585.55 lakh a tling tawh a, a punna hi X 198.65 lakh a ni.
Ruihhlo do kawngah hian a ti ve lo thalai rualte hi ngaihvenin zirtirna pek hi a pawimawh hle.

Demand No. 22: Sports & Youth Services

Mizoram Sports Policy 2019 leh Mizoram State Sports Council Act te hi a lawmawm a.
Academy hrang hrang result tha tak tak kan hmu thin a, amaherawhchu hostel-a naupang
fooding rate Rs. 350/- ni thin kha ZPM sorkar hnua tihhniam a ni em aw tih ka ngaihven a ni.
Kawnpui Boys Hockey Academy hostel building siamthat tumna a awm em? Kawnpui football
ground retaining wall nikum September atanga siam loh kha ngaihven sak turin ka duh. Vision
Olympic 2036 tan coach leh naupang thlanchhuah enkawlna ruahmanna a awm tawh em?

Discipline 16-ah chauh coach kan la nei a, discipline tam zawk chuan coach an la nei lo. NIS
pass lo tan coach nih theih loh dan te hi ngaihtuah a tul.

Demand No. 28: Lesde (MBOCW & Welfare Board)

Cess atanga lak, 2026 January 31 thlenga hmuh tawh chu ¥ 31,26,19,241 a ni a, a lut tam tawh
hle. Hei hi dan anga hman dik a ni em tih kan inenfiah a ngai. MY C-in coaching centre hrang
hrangah chak takin hma la se. IAS leh Central Service atana sponsorship te hi chhunzawm zel
a ni em? Thalai hnathawk tur engzatnge ram chhung leh ram pawnah thawn chhuah tawh tih
min feedback thei se a lawmawm ang.

Demand No. 43: Tourism

Mizoram Responsibility Tourism Policy kan rule te hi a lawmawm. Ka bial chhunga Khamrang
Village Tourism Project nuaih 800-na kha July 2025 atanga chhunzawm a ni hi a lawmawm.
Tourist Lodge engzatnge kan enkawl mek? Bial tinah X 5,00,000/- pek kan tiam kha Tourist
hmun tur select-te thuam mawi nan hman ni se. 2025 December 31-a Sakawrhmuituai tlanga
kumhlui thlah liamnaa nuai 10 hman ral a ni tlat mai a, kha hmun kha Sihphir ram nge Lungdai
ram tih leh he sum hman dan hi min hrilhfiah turin ka ngen a ni.

Pu Deputy Speaker, Pu Lalthansanga Department chan Forest, Soil & Water Conservation,
Fisheries-te, Sericulture-te enkawl hi Budget pumpui 1.31% a ni.

Demand No. 35: Fisheries

Sangha khawitute chi pek tih te, dil tih len te hi nasa zawka hmalak a tul. Department-in sangha
chhuahna hmun engzatnge kan neih leh cheng engzatnge kan sen? Ram pawn atanga sangha
lakluh leh kumin tharchhuah zat te hriat kan duh.

Demand No. 36: Environment, Forest & Climate Change

Kawnpui, ka bial chhunga Zotlang ngaw, 2024 November 22-a State Board for Wildlife
Committee-in Community Reserve Forest atana a tih kha final decision hmuh a ni lova, min lo
ngaihven sak leh ula.

Demand No. 41: Sericulture

Khuai khawi, pangang leh cocoon beneficiary engzatnge kan neih? Co-operation Department
hnuaia Seri-state level nen hian tang ho dan a awm em? Hmasawnna ropui tak Sericulture-ah
hian kal chho se ka ring a ni. Pu Dy. Speaker, ka lawm e.

DEPUTY SPEAKER : Tunge sawi leh ang? Opp. Leader kan ko mai dawn em
ni ang? Tunah Lunglei North bialtu, MLA zahawm tak Pu V. Malsawmtluanga i lo sawm ang.

PU V. MALSAWMTLUANGA : Pu Deputy Speaker, ka lawm e. Kan Minister
zahawm takte pahnih, Pu Lalnghinglova Hmar leh Pu Thansanga Demand sawi theihna hun
min pek avangin lawmthu ka sawi a ni.

Demand No. 7: Excise & Narcotics

Sorkarin ruihhlo ngaite tihtak zetin, hmangaihna nen a enkawl a. Drugs Awareness Campaign
vawi 49 kalpui niin, mi 6,500 chuang an tel tawh a, tisa leh thlarau lama hlawkpui an awm nual
a ni. Operation Jericho kan kalpui bakah lirthei thar 23 chuang kan lei te hian danglamna nasa
tak a thlen ngei ang. Ruihhlo mannaah hian court-ah convict an nihleh em tih te kan chhui zui
a tul a, Investigating Officer-te tan evidence tha nei turin hun thawl leh hna siam rem thiam a
tul. Force-te hmanraw tha lehzual zawka thuam chak zel a tul hle.

Demand No. 22: Sports & Youth Services

Vision Olympic 2036 thlir reng chunga kum 8-15 inkar Empowering Mizoram Sport kalpui a
ni hi a tha hle. Grassroot Sport Development Program kaltlanga kum 6-14 inkar mi 1,000
chuang thlan chhuah training kalpui a ni bawk. Sports Incentive Cash Award sem dan kalphung
thar hi a lawmawm a, hetiang hian sports hi politics khelh nan ni lovin, eizawnna tlak leh
ruihhlo laka fihlimna atan a tangkai em em a ni.

Coach-te intuai thar hna pawh Nippon Sport Science University, Tokyo atanga mi thiam Prof.
Masamitsu Ito ho a training neih a ni chu a hlu hle. Ka bial Mualthuam North-ah field puitling,
grass phah tumnaah hian hmalak sak ngei kan duh a, Haulawng-ah pawh field puitling neihna
tur leisak ka tum. Lunglei-ah open gym siam a nih theih nan Minister-ten min lo hriatsak se.

Demand No. 43: Tourism

Sorkar hmasa kum leh kan sorkar hnu kum han thlir khan tourist punna hi 139.5% lai a ni.
World Tourism Day denchhena Mizoram Tourism Excellent Award semte hian tourism sector-
a eizawngte an phur hle. Leitlangpui Music Festival tih chhunzawm zel a ni chu a hlu a, he
festival rawn chhuahna Serkawn khuaah hian parking tha tak leh hmunhma tha tak awm sa a
nih avangin, hmunpui atan hman ni se. Pangzawl khua tourist village-a min thlan sak avangin
lawmthu ka sawi bawk.

Demand No. 33: Land Resources, Soil & Water Conservation

Leilung luang ral tur leh tui hna punna tur hmalakna hi a pawimawh. Office building chhia te
thliar hrangin, SASCI hmangin Nuai 756 senga Kolasib leh Serchhip-a hma lakna te hi a
fakawm. Chief Minister Rubber Mission, kum 5 chhunga hectare 11,500-a rubber chin khah
tumna hi thil ropui tak a ni. Mausen-ah 6km-a rubber leh areca nut link road min laihsak
avangin lawmthu ka sawi a, Kuhva Processing Plant NEC atanga Nuai 743-a kalpui mek pawh
a hlu hle.

Demand No. 35: Fisheries

Lunglei District-ah ringawt pawh new construction 25 leh rearing pond 25 siam a ni a,
hmalakna a ropui hle. Common carp tui tir dan training-te, Vanva Group YMA-te nen sangha
humhalh kawnga hmalakna te a hlu hle. Hnahthial District-a ka bial khaw sarih-te hi District
Fishery Board-ah an telh theih nan Minister-te ka ngen bawk a ni.

Heng Demand - Nos. 7, 22, 28, 43, 33, 35, 36 leh 41-te hi he House zahawm takah hian pass
pui ngei turin ka support a ni. Pu Deputy Speaker, ka lawm e.

DEPUTY SPEAKER : Aw le, tunah Mamit bialtu MLA zahawm tak Pu H.
Lalzirliana i lo sawm ang.

PU H. LALZIRLIANA : Pu Deputy Speaker, kan dan thar hian mi a ti nguai a,
mut a ti chhuak duh deuhten ka hria a, a tha phian bawk sia. Vawiinah kan Minister zahawm
tak takte pahnih Demand sawi hona hun kan han nei leh hi a lawmawm ka ti khawp mai.

Demand No. 7: Excise & Narcotics

Excise Mizoram hian narcotics lam a buaipui zawk mah niin a lang a. Governor speech-ah
khan kum 2025 chhungin cheng vaibelchhia 1,047 man a ni a, case 4,915 register a ni. Drugs
avanga thi kum 20 chhunga tam ber (mi 118) kan neih kum a ni bawk. Operation Jericho kalpui
a ni hi lawmawm ka ti a, Hulhiap Centre leh Jordan Centre-te hi sorkar hmalakna kaihhnawih
an nih avangin sawi lan ka duh a ni. Rangvamual hi a free kuar tawh lo tih leh inkaihhruaina

hrang hrangah fimkhur a ngaihzia sawi ka duh bawk.

Demand No. 43: Tourism

Tourism budget a pung chak lova, nikum R.E. nen tehkhin khan building and structures-ah hian
hlawkna thliar hran awm hlein ka hria. India rama Tourist hub kan nihna turah culture leh
society experience-tu tur kan hip a pawimawh. Anthurium Festival, 31st December sunset,
Hnahsin kut, Kuhva kut, Eco-Tourism, Sports-Tourism, LESDE kut leh Leitlangpui Festival-
te hi a tha vek a, hei aia changkang leh fakawm zawkin kalpui zel ni se.

Demand No. 22: Sports & Youth Services
Infrastructure leh mihring develop hi kal kawp a ngai a, kan district-ah hian infrastructure kan
nei tha chho ve zel dawn a, kan lawm hle. Mamit multipurpose indoor stadium hawnnaah khan
bialtu MLA-te min telh ve avangin ka lawm a, amaherawhchu, foundation stone leh
inauguration plague-ah hian hmalatu hmasa te hming telh ve hi nakin zel atan a pawimawh a,
department-in min ngaihchan sak se ka duh.

Demand No. 28: Lesde

LESDE hi department pawimawh tak a ni a. Cess tling khawmte hi tangkai takin hman zel ni
se. [-League Club Mizoram-a awm pahnih (Chandmari FC leh Aizawl FC) te hi LESDE hian
sponsor ve se, state dang angin I-League club-te hi intluk tlangin sponsor thin se ka duh.

Demand No. 35: Fisheries

Fisheries budget 300% zetin a pung a, hei hi a pawimawh hle. Kan bialah hian sangha vulhna
kan ngah dawn a, Tuidai, Teirei leh Lau lui-te khuap a sangha intodelh hle kan tum. Sangha dil
satliah loah pawh dam-ah te pawh kan hmang dawn a, hmasawnna ropui tak a ni.

Demand No. 36: Environment, Forest & Climate Change

Dampa Tiger Forest Reserve nei ngat awm chhun kan ni a, District leh bial tan pawh ngaihtuah
leh tih changtlun zel a pawimawh. FCAA chungchang kan sawi chhuah leh thin chhan chu dan
pawimawh a nih avangin kan Minister-te leh adopt-tu-te hian hmun hrang hranga kan kalnaah
sawi lar ve se tih ka duh vang a ni.

Pu Deputy Speaker, Minister zahawm tak pahnih Demand hian hmasawnna kawng a sial a, ka
thlawp e. Ka lawm e.

DEPUTY SPEAKER : A tawp lama mi kha i sawi hmasa dawn emaw ka
ti a. Tunah Aizawl West-I bialtu MLA zahawm tak Pu TBC Lalvenchhunga ilo sawm ang.

PU TBC LALVENCHHUNGA Pu Deputy Speaker, ka lawm e. Vawiina kan
Demand hrang hrang thlir hona chu a ngaithnawm hle mai. I vei lama mite hian topic leh
department sawi hi an phur vak lo hlawmin ka hria a, mahse kan budget en hian lawmthu an
rawn sawi deuh zel mai a, a lawmawm hle a ni.

Demand No. 7: Excise & Narcotics:

Kan budget hi kum hnih chhungin a pung nasa em em a, senso pawh vaibelchhe 1,500 chuang
a ni tawh a, lirthei leh manpower lamah pawh hma kan sawn nasa hle. Amaherawhchu,
department hrang hrangah hian manpower problem a awm reng mai a, Mizoram mipui en hian
efficient zawka in-manage dan hi a awm lawm maw ni chu aw ka ti. Revenue source a tling
pha tawh lo a, prohibition piah lamah a control lam in-zirtir chhoh a tul a, revenue la lut miah
si lova sum senna ringawt department siam belh hi sorkar ang chuan kan ngaihtuah let tel ve a

Day 14, 10" March 2026 (Tuesday)



ngai a ni. Secretariat pawh 30 vela sawr zim theih hun a nghahhlelhawm hle.

Demand No. 22: Sports & Youth Services:

Infrastructure a pawimawh tluk zetin training, exposure leh management a pawimawh a. Assets
kan create-te hi liability-ah kan chhuah ni-in a lang a. PMJVK hnuaia sports-a kan hman 90%
chuangah hian zawh loh a la awm a, post-construction management ngaihtuah tel lova
infrastructure siam vak vak hi sorkar tan harsatna a ni. residential sports school-te hi tunge
enkawl tehlul ang? Sports bikah chauh ni lovin Higher Education, Polytechnic leh ITI hmun
hrang hranga monitoring pachhe em em hi siamthat a ngai a ni.

Demand No. 28: Lesde:

Skill development, start-up mission leh entrepreneurship-ah hian hmalakna tam tak a fakawm
em em a, convergence kan kalpui loh chuan a hlawhtling lo vang. Foreign remittance hian
Mizoram economy-ah thla tin vaibelchhe 35 vel kan contribute pha a, hetiang hian local
employment piah lamah hmalakna hi zauh lehzual a chakawm hle.

Demand No. 43: Tourism:

Tourism-ah hian investment kan ti hnem tawh a, Swadesh Darshan 1.0 leh 2.0 bakah SASCI
Part-II-ah vaibelchhe 250 chuang a awm a, Sairang water sports atan pawh vaibelchhe 15 kan
hmu thei a ni. Khawvel hmun hrang hrang ka tlawh tawhnaah tourist infrastructure awm miah
lohna hmun pawh a tam a, kan mihringin tourist kan khualchhawn dan tur leh kan rules leh
regulation-te hi kan in-siamthat chuan si loh chuan nghawng thalo kan neih ang tih ka hlau hle.

Demand No. 36: Environment, Forest & Climate Change

Climate change chungchangah hian Champhai Nature Conservancy-ah founding member zinga
mi ka ni a, water body rejuvenation leh conservation hrim hrim hi a lawmawm hle.
Amaherawhchu, natural conservation-ah hian sum leh pai zawnga tih kan tum tlat te, CAMPA
fund hmanna te hi a chak lehzuala hman dan ngaihtuah tha hle in ka hria. FCA chungchangah
hian dan bu chhung kut ken tel a hrilhfiahna chang hria ila chuan hma kan sawn kan ring a ni.

Demand No. 41: Sericulture

Hetiang department te ni a kan ngaih hi Central-ah chuan Line Ministry zawm tura ngah a ni
a, Administrative Reform kan sawi hian heng departmental subject-te hi thlir nawn fo a tul hle.
Pu Deputy Speaker, Minister zahawm tak Pu Lalnghinglova Hmar leh Pu Lalthansanga
Demand-te hi pass ngei turin ka rawn thlawp a ni. Ka lawm e.

DEPUTY SPEAKER : Aw le. Tunah Lawngtlai West Bialtu MLA zahawm tak
Pu C. Ngunlianchunga ilo sawm ang. \

PU C. NGUNLIANCHUNGA : Pu Deputy Speaker, lawmthu sawi nan hun
hmasa ka hmang ang.

Demand No. 28: Lesde

LESDE-ah hian District Facilitator Lawngtlai-a dah tura kan Minister-in a lo tiam tawh kha
hriselna harsatna avangin hna a la thawk thei chiah lova, DC office-ah a awm mek a. Lawngtlai-
ah LESDE hian office a neih tawh avangin leh peon pawh an neih avangin, DC office aiin
LESDE office-ah ngei hian dahin mipui dawr hnaah hian hlawk zawk se ka duh a ni.
Residential Sports School Lawngtlai-a sorkar hmasain a sak, District Council-a hlan tur leh
MoU an sign tawh chu a lawmawm hle. Academy Mampui-a nuai 5,000 man pawh District
Council kutah pe ta se tangkai zawkin an hmang thei ngei ang. Mizoram State Sports Council

kaltlanga sports hmasawnna ruhrel siamna turah PMJVK scheme atanga pathum leh Khelo
India atanga pahnih, vaibelchhe 33.74 sanction a nih laiin release X 69.99 ni tlat hian dik lohna
a awm niin a lang a, department-in lo enfiah se ka duh.

Demand No. 35: Fisheries

Fisheries-ah hian sangha intodelh kawnga hmalakna chu a lawmawm a. Party thliar lovin tui
mi dik takte thlan chhuah ni se, za a sawmthum (30%) party mi hmuh ni lovin, za a sawmsarih
(70%) hi chu tui mi tak ten hmu se intodelhna kan thleng thuai ngei ang.

Demand No. 7: Excise & Narcotics:

Excise & Narcotics-ah hian thawktu lak belh tur thuah leh salary punna thuah ka lawm a. Arms
& ammunition leina tura nuai khat dah hi a tlem em avangin RE lamah dah tam deuh se ka duh.
Ruihhlo zuarte hian mi nunna hmangin eizawng lo hram se, kan sipai lak thar turte pawh hian
thuam chak ve a ngai a, thawktute himna hi a pawimawh hle.

Demand No. 43: Tourism:

Tourism-ah hian Supplementary Demand-a Tuirial Airfield repair-na tur I 79.32 lakhs leh
Namaste Vietnam-a telna tur X 30 lakhs, Phuaibuang leh Sakawrtuichhun Tlanga sunset event-
a X 20 lakhs kan hman hi kan sum dinhmun enin insum deuh hlek a hun tawh em aw ka ti. Puk
sorkar kan nih chhung hian hnam culture leh tradition humhalhna atana kut neih tawh sa hman
chu tha mah se, huau huau lam aiin kan revenue kan din chhuah hun nghah deuh a tha lo maw?

Demand No. 36: Environment, Forest & Climate Change:

Environment, Forest & Climate Change-ah Ngengpui Wildlife Sanctuary-a sai pathum chiah
bang tawh humhalh leh enkawl hi a pawimawh a. Phawngpui National Park enkawlna tur pawh
dah ni se. Infrastructure vangin kan lui hnar leh ramngaw a chhe mek a, thangthar te tan awmna
tlak ram kan siam loh chuan a pawi hle dawn a ni. Research hrang hrangin Mizoram ramngaw
a chhiat lam a pan thu an tarlang a, department-in tan nasa lehzual la se ka duh a ni.

Pu Deputy Speaker, heng demand-te hi pass ngei turin ka support e. Ka lawm e.

DEPUTY SPEAKER : A lawmawm e. A senior pawhin hun a vawngdik thlap
mai. Ni e, kan han sawitlang a, kalphung hlui atangin kalphung thar kan han ti a. Ka veilama
mite hian kalphung thar hi hman hma an tuma an thlahlel lutuk nge ni a, kan rinna lamah pawh
‘lei thuam daha, van thuama kan inthuam hun tur chu’ an ti a; a inthlak chhung te kha chu
awm ve awm tak a ni a. Chuvangin, ka dinglama mite hian a inthlak chhung kha chu an hmang
ve turah ngai ila.

Awle. Tunah Champhai North bialtu MLA zahawm tak Pu Ginzalala ilo sawm ang u.

PU H. GINZALALA: Pu Deputy Speaker, ka lawm e. Hei kan House boruak hi a
zangkhai ta viau a, a lawmawm hle mai. Nimin lamah pawh lawmthu ka sawi kha a ni a,
Member zahawm takte pawh hian a thawventhlak thu an rawn sawi a. Hei a bik takin Pu Robert
kha a chhuak ta a ni maw? Ka thawveng huai mai, ka tan chuan zalenna dar a ni e, a rawn ti a.
Anni lam hian an tih theih chuan a lawmawm khawp ang. Keini tan chuan kan thawveng tak
tak a ni, Pu Deputy Speaker. Kan tan phei chuan zalenna dar mai ni lovin, zalenna darkhuang
vuak ang vel a ni tih kha ka han sawi duh a ni.

Demand No. 43: Tourism

Hmasa berin Tourism lam ka han sawi ang a. Culture, adventure, leh nature tourism ang
zawngin kan hotuten min kalpui an tum a, hei hi kan potential a ni. Vawiinah hian kan sawi

thin ang khan, branding kan tih ang thin hi kan phuah chhuah a hun tawh hle. India ramah
chuan "Incredible India" kan nei a, Malaysia-in "Malaysia, Truly Asia" tiin an hip a, Thailand-
in "Amazing Thailand" an ti bawk. Nikum khan Kerala-ah ka kal a, "God's Own Country" an
lo ti a ni. Chutiang deuh chuan Mizoram pawh hian kan phuah chhuah a tul hle. Entirnan, nature
lam a nih chuan "The Living Nature" tih te, "Eastern Jewels of India" tih ang chi te kan hotuten
an rawn phuah thiam hle dawn a, khatiang chi kan chher chhuah vat hi a tha in ka ring.

Demand No. 28: Lesde Lesde

Ka bial hi potential area awmna turu lutuk a ni a, ngaihpawimawh a ngai khawp mai. Informal
sector hi formal sector-ah leh hi a harsa viau maithei a, mahse kan tum tur a ni. Heng
unorganized sector-a mite, entirnan domestic worker, housekeeping, homebased worker,
driver, operator, technician, welder, leh street vendor-te hi kan la organize lo em em a, kan
organize hunah chuan Mizoram tan hmasawnna a ni ang. Kan economy siamtu tur chu service
sector a la ni dawn a, urbanization a san zel hian service sector hian hma a sawn zel a ni. Labour
grading tih ang chi te, heng domestic worker-te performance a zira grading pek dante,
monitoring system kan neih dante, leh performance base-a salary kan pek hunahte hian service
sector hian awmzia a nei ang.

Demand No. 22: Sports & Youth Services Sport

Ka bial hi Sipai pension te leh best player lo ni tawh te kan ni. Kei pawh hi ka thianpa Mamit
bialtu Pu Zira zarah football-ah certificate engemaw zat ka nei deuh ruih a, tournament-ah min
ziak lut ziah a, ka khel thiam vak lo chungin kan champion apiangin certificate kan dawng mai
a ni. Pu Deputy Speaker, theih phei chu ni se, i dang lam leh vei lam ami-te hi badminton
tournament organize ta ila, kan minister hian rawn organize sela, friendly match deuh hlekin
han innuai deuh hlek a chakawm a ni.

Demand No. 41: Sericulture/Handloom/Handicrafts:

Hmunphiah hi tun ai hian value addition zawngin kalpui ila ka ti. A pulunga hralh liam ringawt
lo deuhin, industry tenau han tiin, finish product ang zawng a hralh liam hi a hun tawh viau
em? MINISTER concern-in min chhan thei se a lawmawm hle ang. Hmasawnna kan tih hi hla
takah a awm lem lo, kan ke bulah hian hnaite-in a awm thin a ni.

Demand No. 35: Fisheries Fisheries

Fisheries lamah hian kan sorkar hlim khan ka vannei khawp mai a, PMMSY hi a tawp dawn
tepah ka nang fuh hlauh a. Delhi-ah ka tlanthla ve a, kan MINISTER-te kaihhruaina hnuaiah
leh department-in min buaipui khawp mai a, X 5,00,00,000 kan hai chhuak a. Chumi hmang
chuan Champhai leh a chhehvelah sangha dilah hma kan la nasa khawp mai. Cluster ang reng
deuhin Vawngzawl Zau-ah te leiletin sangha dil kan convert a ni.

DEMAND NO. 36: ENVIRONMENT, FOREST & CLIMATE CHANGE

Ngengpui Wildlife Sanctuary-a sai pathum chiah bang tawh humhalh leh enkawl hi a
pawimawh a. Phawngpui National Park enkawlna tur pawh dah ni se. Infrastructure vangin kan
lui hnar leh ramngaw a chhe mek a, thangthar te tan awmna tlak ram kan siam loh chuan a pawi
hle dawn a ni. Research hrang hrangin Mizoram ramngaw a chhiat lam a pan thu an tarlang a,
department-in tan nasa lehzual la se ka duh a ni. Karbon trading lam te, Murlen sanctuary leh
Lengteng sanctuary hmalak dan tur te hi kan thlen chin ka hre duh bawk.

Demand No. 33: Land Resources, Soil & Water Conservation Land Resource

He department hian rubber plantation lamah hma an la na khawp mai a, a ropui hle. Khawchhak
lam Champhai lamte pawh rawn hawi chho ve sela ka duh hle. Volleyball court pawh kan

bialah kan demand sup sup mai a, playground-te kan duh bawk. Murlen atanga Rabung kawng,
Forest Department enkawl, pastor bial fanna kawng pawh min ngaihpawimawh sak sela.

Demand No. 28: Labour/Technical Education, Iti

Hei hi ka sawi nawn leh teh ang, labour cess tling khawm hmanna tur kan ngah riau mai a,
capacity building program atan hman theih dan a awm lawm ni? Kan dah ringawt lai kha a dik
lo deuh awm mang e.

Pu Deputy Speaker, kan Minister pahnihte demand hi ka thlawp a, pass pui ngei ang u. Ka
lawm e.

DEPUTY SPEAKER : Tunge sawi leh ang le? Tunah Dampa bialtu MLA
zahawm tak, Dr. R. Lalthangliana i lo sawm ang.

DR. R. LALTHANGLIANA : Pu Deputy Speaker, ka lawm e. He House-ah ka
thutna a rei loh avangin lawmthu han sawi vak tur ka nei lo a. (Dy. SPEAKER

‘Pu Speaker’ I han ti nghal a.) E, Pu Deputy Speaker, ka’n kaisan tir lawk che a ni maw? A
lawmawm e.

Kan Sports Minister zahawm tak hian session leh hunah lawmthu sawina min siam se tih duh
ka nei a. Pakhatnaah chuan, Marpara-ah khuan tunlai tawngkam kan hman, artificial turf phah
ngei kha remchang deuh maia neih theihna tur kan nei niin ka hria. Tun ang budget session, a
lehpekah chuanin lawmthu sawi ve ka chak khawp mai. Chutih mek lai chuan Tourism Minister
a nihna angin thlenin awm reng reng lo, Silsury-ah khuanin thlenin chhete tal hi min han dah
sak thei ta se chuanin kut kan beng ring ngawtin ka ring a. Tin, chu bakah Marpara pawh hei
hi a tul a, kan hotute tun inthlanah te pawh in lo kalin ka ring a, riahna reng reng a awm lo a ni.
Hei hi kan rualawh a na hle a ni. Cheng tam tak a ngai lo, nuaih X20/30 vel a awm chuanin kan
ti thei maiin ka ring.

Tin, lawmthu sawi tur hi tam tak a awm a. Congress sorkar lai khanin Hnahthial leh Saitual-ah
artificial turf phah kha hma an lo la tan a, ADC atangin sum, Pu Zodintluanga (Mama) Minister
a nih lai khan a titha khawp mai. Amaherawhchu, zawh a nih hma khan a funding kha a tawp
ta a. 2018-a kan han sorkar lai khan keini kan bial te a lo ni bawk a, khatih hunlaia kan Sports
Minister Pu Robert-a hian theihtawpin tan a la a, NEC Fund ni lovin hmun dang atang khan
rang takin a zawh theihna, Saitual-ah leh Hnahthial-ah kan nei a, an chungah kan lawm hle a
ni. Tunah chuan official function pawh tha takin, chhuanawm takin Hnahthial-ah leh Saitual-
ah kan nei thei a ni.

Reiek hi chei tlak a niin ka hria a, a chei dan erawh chu ka sawi lo mai ang.

Demand No. 28: Lesde

Hemi department hi MNF Sorkar khan tih that ve deuh kan neih chu a hma zawng zawng kha
chuanin he department hi mumal takin a function lo a. Amaherawhchu, kan Minister, kan LOP
ni mek hian theihtawpin tan a la a, kan Sorkar khan tan kan la a, hnathawk thei-in kan siam ta
tak tak ta a. Chu chu vawiina kan Sorkar kal chho zelin tangkai taka in hmang thei te leh Labour
Welfare Fund-te pawh awmze nei tak maia kan han hmang thei te hi a lawmawm tak zet a ni.
Chutih mek lai chuan hemi demand tho-ah hian MYC (Mizoram Youth Commission) hi kum
2003 khan MNF Sorkar khan kan din chho a, tangkai takin tunah chuan kan hmang chho ta zel
te hi a lawmawm ka ti a, tun aia nasa lehzual hian kan hman tangkai chhoh zel hi ka duh hle a
ni.

Demand No. 36: Environment, Forest & Climate Change

Forest hi a pawimawh hle mai a, kan khawvel hi kan thlir zau deuh a that ka ring. Hemi Impact
of Global Warming, khawvel huap anga a scenario hrim hrim-ah hian khawvel hian hei hi chu
kan buaipui a tling tawh a ni. Tuna record-ah phei chuan, 2015 atanga 2024 kum chhung hi
warmest record a ni. NASA takin hei hian harsatna a siam ta a, climate-related disaster kan han
tih ang chi, tuilian te, heatwave nasa tak awm te kha a tam em em mai a. Chu chu 1980 atang
phei kha chuanin a let thumin a pung tawp mai a ni. Chuvang chuan hei hi khawvel mithiamte’n
an ngai thutak hle a ni.

Nungcha te hian an tuar nasa khawp mai a, species extinct an ti a, nungcha thi hi a nasa ta lutuk
a, a let sang khat vel a tamin tunah hian an thi tawh a ni. Hemi nungcha te hian hmun hla takah
an himna tur zawng khan nasa takin tunah hian an pem a ni. Chuvangchuan hei hi nasa taka
kan address ka duh a, kan Minister pawhin min hriatsak se ka duh khawp mai.

Dampa Tiger Reserve kha nia kan sawi ve lawk anga, ka hun lai khan Forest Minister ka nih
lai khan bio-diversity project kha kan hmu hlauh mai a, mahse hei a tawp ta daih mai a, pawi
ka ti khawp mai. Dampa Tiger kan han tih lai hian sakei hi ala awm tak tak em tih lai pawh hi
ngaihtuah tham a ni. Sial te pawh hi Lengpui lamah khan ala awm tak tak maw? Chuvangchuan
pawisa kha tam thei ang ber pek a tha khawp mai, kan sawipui ve teh ang. Phawngpui te pawh
kha a pawimawh, kan environment hi Mizoram mite-in kan protect a kan hum loh chuan khawi
atang mahin min rawn hum sak dawn lo a ni. Hei kan Dampa Tiger Reserve Forest te pawh
khu a that hle lai khuan kan ti chereu ta a, a pawi ka ti khawp mai. Hmazan lawk pawhin thing
an lo la teuh mai a, bag 40 lai an lo man a, hetiang ang chi hi thleng lo se a tha.

India ram luite pawh hi Ganges kan han tih te, Brahmaputra te pawh hi tun hma kha a ang tawh
lo. 2040 bawrah hi chuan lui lian tak tak hi a kang chat dawn a ni. Ngaihtuahna tak tak kan
neih a ngai a, kan lui pawimawh Tlawng kan han tih te leh a dang dang te pawh hi kan hriat
ang hian a kang chat hle tawh a ni. Chung avang chuan heng kan forest resource atang hian
medicinal plants te pawh siam ala tul dawn a, khang zawng zawng kan neih tehih na tur atan
khan Forest Conservation hi a pawimawh a ni.

A tawp berah chuan, Forest Conservation Amendment Act, 2023 Parliament-in a lo pass tawh
hnu kha MNF hi chuan Article 371 India Constitution a nih avangin kan ngai hlu khawp a ni.
Kan ram, kan hnam, kan leilung, kan hausakna kan engkim mai humna tur a ni tih kan hria a.
Hei hi chu 2025-ah in lo pass tawh na a, hei hi chu a tawp thleng hian tha kan tih loh thu hi kan
la sawi zel dawn a, engtik hunah emaw chuan hei hi Pathian leh mipui zarah sorkarna te kan
chelh a ro kan rel leh a nih chuan hei hi chu nasa takin a that loh zia hria hian kan la hmachhawn
dawn a ni. Het hi hnam pawi khawihna, kan ram pawi khawihna thil tak tak a ni tih hi Pu
Deputy Speaker, a tawp khar nan kan sawi leh duh a ni. Ka lawm e.

DEPUTY SPEAKER : Tunge sawi leh ang le?
[Interruption]
(PU C. NGUNLIANCHUNGA : Pu Deputy Speaker, nichina Sai ka sawi kha hei

information chiang zawk ka dawng a, ka’n report leh lawk ang a. Nichin khan ka lo sawi dik
lo va. Hei message ka dawng a, ka va zawt a, ka hriat dan kha a lo thing deuh hlek a ni. A tuai
7, a pachal 1 a awm mek a ni. Tin, Mara ramah hian nufa Phura ramah a awm bawk a, khang
kha Mizoram-a Sai kan neih a ni a, humhalh a tha khawp mai. Nichina ‘pathum’ka tih kha ka
lo hre thing deuh hlek a, ka lo belh zawk a nih chu, Pu Deputy Speaker. Ka lawm e.)

DEPUTY SPEAKER : Tunah Hrangturzo bialtu Pu Lalmuanpuia Punte ilo
sawm ang.

PU LALMUANPUIA PUNTE : Pu Deputy Speaker, ka lawm e. I veilam mite
hriat hi chu a thing deuh zel vek a ni.

Demand No. 7: Excise & Narcotics

Kumina an budget 2026-27 hi T 3,10,00,000-in a pung a, a punna hi 5.44% a ni. Excise
Department Minister hi a tang hle a, department pawh an tang hle tih hi ka sawi hmasa duh.
An department hi ngaihsak loh rei a lo ni tawh si a, an pachhe nasa hle. Nichin a Lunglei South
bialtu Pu Papuia thusawi kha a dik a ni, an zavai hian Police motor pawh an zat lo. Operation
Jericho an tih, ruihhlo donaah an tang tak tak a, a lawmawm takzet. Minister tang bawk a,
lirthei 21 leh thawktu thar 69 an la thar a, hlimawm khawp mai. Mizo thalai ruihhlo lamah an
tlan nasa thin kha, tunah chuan tlem tial tial hian a zuih chho ve hrim hrim. District thar kan
neih, Saitual, Khawzawl leh Hnahthialah office te an han hawng thar a, a lawmawm tak zet a
ni.

Demand No. 22: Sports & Youth Services

Sports Minister hi sports lam hruaitu a ni bawk a, Sports Person Incentive Award Scheme,
2025 te a rawn duang chho a, a lawmawm hle. Education Department, Samagra te nen tang
tlangin grass root sports development programme-ah sikul naupang 1000 chuang an training
tir a, Vision 2036 Olympic Games te kalpuiin theih tawp an chhuah a, a lawmawm.

East Lungdarah phullem (artificial turf) min phah sak dawn a, a lawmawm khawp mai.
Tuichang ralah khitiang khi kan la nei ngai lova, East Lungdar khi a rem tha bawk a ni. Volley
ball court leh Open Gym te min pe tel dawn bawk a, a lawmawm hle. Hnahthialah Boxing Hall
te an siam dawn bawk a, kan Sports Minister hi a tang hle mai.

Demand No. 28: Lesde

Hemi demand-ah hian MYC (Mizoram Youth Commission) hi MNF sorkar din a ni, an ti a, a
dik chiah. MZP President ka nih laia MZP-in kan demand tawh kha a ni a, nasa takin kan nawr
a, a hnuah khan an rawn din ta a, MNF thluak chu a ni lem lo. Mizoram Building & Other
Construction Worker Welfare Board-in hamthatna tam tak an rawn pe chho, member fate
children education assistant-ah distinction-a pass chin tan % 20,000 pek tura an han ruahman te
hi a lawmawm khawp mai.

Demand No. 43: Tourism

Sorkar hmasa term chhungah khan Sakawrhmuituai ropeway leh skywalk velah bill pek chhuah
chungchangah ti ti a awm reng thin a, Minister hian nakinah min rawn hrilhfiah thei ang em?
Vawiinah MLA zawng zawng homestay khaw pakhatah theuh min han pe leh nghal a, a
lawmawm khawp mai.

Tourism leh khualzin hi fimkhur deuh a ngai. Rel lo lutah hian tourist an rawn pung thut a,
Home Department te nen tangruala umzui leh enzui deuh a ngai. Kutdawh an rawn pung huk
ang tih a hlauhawm a, Social Welfare Minister hova kutdawh khapna kan pass te kha fimkhur
zui a ngai em em a ni. Sikkim hi tourism-ah an tha ber an ti thin a, hnamdang rawn lut tur hi
uluk deuh hleka monitor a ngai. Tourist attraction hi duan thiam a ngai, keimahni ina thil thar
kan tihchhuah leh kan culture la nunna deuh khua an hmu chak zawk a ni.

Demand No. 36: Environment, Forest & Climate Change

Biate Forest Rest House thlangah khian Anganwadi Centre a awm a. Khawtlangin an phal a, a
bul kawng awlah Forest Department-in Anganwadi building an sak sak theih chuan, khi khi
hma min rawn lak sak se kan Minister hian ka duh khawp mai. Pu Deputy Speaker, kan Minister
pahnih te demand hi ka thlawp a, pass ngei a nih theih nan ka rawn ngen pui a ni e. Ka lawm
e.
DEPUTY SPEAKER : Pu Hramo hi a awm lo em ni? A la sawilo awmchhun
deuh a ni a. A sawi dawn lo maw? Ani thusawi hi central a zuk hawlh pha deuh a sin maw le.
A nih leh Opp. Leader Pu Lalchhandama Ralte ilo sawm ang u.

PU LALCHHANDAMA RALTE, OPP. LEADER : Pu Deputy Speaker, ka
lawm e. Hei vawiinah kan Minister pahnihte demand kan sawi tur hi budget atangin kan en
vang vang a. Pu Lalthansanga chan hi kan budget pumpui atangin 1.31% a ni a, Pu
Lalnghinglova Hmar chan hi 0.84% a ni. A pahniha belhkhawm hi 2.15% a ni a, Minister dang
zawng zawng mimal chan ang belhkhawm ang vel an ni. Department ang hian Minister pahnih
chan department pariat a ni a, a sum zawnga teh ngawt chi a ni lo. An department-ah hian CSS
an ngah a, Minister capacity atanga han en a, sum leh pai leh ram development atan pawh thil
tam tak tih theihna hmun a nih avangin sawi tur hi a tam viau lawi.

Demand No. 7: Excise & Narcotics

He Department hi revenue expenditure 99.98% vel a ni a, capital expenditure 0.02% vel a ni.
Budget a rawn lang lawmawm em em chu Anti-Narcotics Activities tura sub-head 06-ah nuai
40 dah a ni a, thil thar deuh hlek niin ka hria. Wages kha kuminah X 27,21,000-in tihpun a ni
a, ground level staff a support tha viau turah ka ngai. Chutih rual erawh chuan, training bikah
B.E-ah % 10,000 chauh dah a ni a, heti zat sipai kan training-na tur atan chuan a beitham deuh
hle. R.E lamah duhsak an tul dawn hlein ka hria. Excise Force kan lak thar tur 60 chuang te
hian service hlu tak an rawn keng dawn a, DP&AR lam hotuten Excise Department thuamchak
hi ngai pawimawh se ka duh.

Hmar lam Darlawn side-ah hian inter-state kawngpui thar a tlang ta a, ruihhlo nasa taka lo lut
thei ang a lan avangin Look North deuhin thawh hona kan pek ve a ngai. MLTP Act hnuaiah
red card kan pe dawn a, engzat nge kan neih tak hriat a chakawm.

Demand No. 22: Sports & Youth Services

Infrastructure asset-ah 0 (zero) tawp mai kha a mak ka ti. Sport infrastructure hi dap chawpin
kan zawng dawn nge, CSS fund-ah kan innghat dawn? Award and Prizes-ah B.E-ah nuai 100
chauh dah a ni a, kuminah pawh nuai 243, R.E-ah nuai 341.42 kan hmang a, kan daih lo em
em dawn tih chiang sa a ni.

North area-ah phullem phah a ngai a, sorkar hmasain Darlawn-ah nuai 200 a dah a,
amaherawhchu phullem phah pakhatmah a la awm lo. Opposition bial leh ruling bial inang
tlanga en dawn an tih kha a inang lo deuhin ka hria. NCC Group Headquarter kan nei ta hi
lawmawm ka ti khawp mai. NSS, Scouts & Guides te nen zirlai hun chhoah self-discipline atan
ngaih pawimawh a tul hle.

Demand No. 28: LESDE

He department-ah hian major head-ah capital expenditure tur ka hmu mumal lo. Kum kal mek
R.E-ah ¥ 2,05,85,000 a awm a, Budget management en uluk a tul khawp mai. Hand Holding
Policy-ah hian LESDE bikah hian engnge kan la pek loh? CESS an nei a, mahni-in an inkhai
thei ang a kan ti nge ka hrethiam lo. Skill development-ah nasa zawka kal a tul a, ITI training
te promote a, PUM, kawtchhuah tih ang chi programme lian pui pui kan siam thin kha

chhunzawm zel se ka duh. Welfare Board scheme-ah kan kut kan zen thuk lutuk chuan harsatna
hmachhawn palh a hlauhawm avangin fimkhur a ngai hle.

Demand No. 43: Tourism:

Advertising and Publicity-ah % 20,000 chauh kan dah a, kum kaltaah X 20,50,000 kan dah thin
kha a mak hle. Training atan X 30,000 chauh dah a ni a, mikhual kan nei pun zel avangin
thawktute leh thalai rualte training-na atan a tlem hle. Tourist safety kan ngaihpawimawh a tul
a, public transport enkawltute training neihpui se a tha ang.

Demand No. 33: Land Resources, Soil & Water Conservation

Minor head Rubber Nursery and Plantation-ah R.E-ah nuai 1364 hman a ni a, kumin B.E-ah
kan dah tawh lo. Chief Minister Rubber Mission target acre 1000 te kha sub-sume lo em ni?
Kuhva tam te tanpuina emaw, thlai lu man nei thei dawn em tih te ka zawt tel duh a ni.

Demand No. 36: Environment, Forest & Climate Change Wages-ah R.E-ah 2026-27 ah
1652 lakhs-ah a pung chho a, a punna chhan hriat a chakawm. Aizawl khawpui polution
dinhmun enge ni tih te min hrilh thei se a lawmawm hle ang.

Demand No. 41: Sericulture

Pangang vulh kawngah kan thangchak lo a, farmer an tam lo. Sorkar hian area bik bawh huk
lam nei ila, target neiha beihpui thlak hi a tha em le? Khuai khawi dinhmun leh hamthatna pek
theih te hriatchian a tul hle.

Pu Speaker, he ram tan a Department theuhah a tangkai ngei ang tih ka ring a, Minister-te
duhsakna nen an Demand hi pass pui atan ka thlawp a ni e. Ka lawm e.

SPEAKER : A lawmawm e. Hei dar 6 a ri chu a ni mai a, engtin nge kan chhunzawm
law law dawn nge ?

PU LALDUHOMA, CHIEF MINISTER : Pu Speaker kei hian han sawi ve leh ta ila; kan
Minister-te pahnih hian zanriah eikhamah wind up se a tha mai lo maw?

[House Leader rawtna angin Minister pahnihte chu zanriah eikhamah wind-up tura koh an ni
dawn a ni.]

SPEAKER : Aw le. Kan House Leader 1 sawm ang aw.

PU LALDUHOMA, CHIEF MINISTER : Pu Speaker, FCAA kha kan sawi ri leh thin a,
chuvangin han sawi ve lawk ka duh a.

Sorkar hmasaa kan dodalna lungrual taka kan pass tum khan Rules of Procedure and Conduct
of Business-a kan Rules 137-in a phut angin, heta resolution kan pass reng reng hi chu sorkar-
ah thlen tur a ni a.

Tichuan, Assembly atang hian Chief Secretary-ah thlen a ni a, Lok Sabha ah thlen a ni bawk a.
Chief Secretary-a thlen a nih tawh kha chuan sorkar khan a bawhzui ve tur kha a ni a.
Amaherawhchu, an bawhzui ta hauh lo mai a, mipui hriata duhlo viau awm anga lang, a takah
chuan duh site pawh an ang a, tihkhan resolution pass-ah a tawp ta ringawt a, bawhzuina
engmah a awm lo a. Chuvang chuan, sorkar khan a ngaipawimawh lem lo ti ta ila a sual tamin
ka ring lo a. A hnu ah helaiah lungrual takin kan pass leh a, kan lungrual khawp mai, khami ni
khan; ‘remti lo in awm em?”’ tihah pawh khan

[Point of Order]

(Pu Lalchhandama Ralte: Pu Speaker, hlim takin kan awm dawn emaw kan ti a, kan hotupa
ber hian tai a nei deuh zel mai hi chu a zialo. FCAA 2013 (Adopt) ni khan kan lungrual lo e;
khami ni khan kan sawi a. Amaherawhchu, kan pass-na ah khan keini khan ‘remti titu kan ni
ve lo a ni’ tih kan sawi tawh kha. Chuvang chuan, a presentation hrim hrima kal dan ah khan
keini pawh hotute inrawn hman lo kan nih avangin kan hawi hai tih kha kan hre tawh a. Sorkar-
in tha zawk turah kan ngai tiin kal mai se. Khami ni lova he House boruak nuam tak hi...)

Chutia kan in tih buai zel dawn chuanin a ngaiah bawk kan lut leh ang a...
[Interruption]

(Pu Lalchhandama Ralte: nia kan chak viau a nia, a ngaia luh leh kha) Pu Speaker, member
engemaw zat khan FCAA kha an rawn sawi a, sorkar kha an rawn dem viau a ni, chungah
chuan thil awmzia kha sawifiah ve a ngai a. Heta kan pass ni khan kan lungrual a ni. Remti lo
in awm em in awm chuan remti lo ti rawh u i tia,pakhat pawhin “remti lo” an ti lo a ni. A video
hmuh theih vek in a la awm a ni. Kan lungrual a ni MLA te hi chu mahse an Party hotute khan
an lo hau ta si a.)

(Pu Robert Romawia Royte : Pu Speaker, ‘remti’ tih kha an awm miah loh kha, a
opposition lam atangin.)

Remti lo kha chuan ‘remti lo’ tih tur a ni a; an ti tlat lo mai a. ‘Remti’ tih kha inzawh hmasak
zawk a ni a. Remti lo in awm chuan, ‘remti lo ti rawh u’ tih kha a ni a; an ti tlat lo a nih kha.
Kha kha chu a video ah a chiang khawp mai.

(Pu C. Ngunlianchunga : Pu Speaker, kha kha helaiah kan debate a, keini pawh
khan, hei Pu Beia-te nen kan sawi a, kan remti lo a. ‘Remti in awm em? remtiin ‘remti’ti rawh
ule’atia, ‘remti’an ti a, keini kha kan ngawi a ni; kan abstain a ni. Kan pawmpui tihna pawh
a ni lo va, kan ngawi a ni. Pu Dy. Speaker, ‘lungrual takin kan pass’ tih lai kha chu
engpawhnise, helai hi chu ball ah hian hmang lo ila. Tin, khatih lai khan kan Chief Minister
zahawm takin a sawi chu, ‘kan han ti phawt ang a, a tha lo a nih chuan kan thlir nawn leh ang
chu. Mipuite pawh kan rawn ang a’, a ti kha a ni a. Proceedings en tur pawh a awm ang.
Chuvang chuan, kan remti lo. Pu Speaker, ‘remti’kan ti lo, kha laiah khan kan ngawi a ni.)

Khatia duh duh kan sawi leh mai chuan, kan ruling kha kan bawhchhe hle mai a.

SPEAKER : Hemi chungchang hi ka’n sawi ve teh ang. Helaia tangin ‘remti in awm
chuan, remti ti ula’ ka ti a, remti’ tih kha a thawm hak a ni. Amaherawhchu, funge remti
tilo/tunge remti tih laia kha chu hriat a har ta a. Tin, remti lo kan awm chuan ‘remti lo’ti ang u
ti khan kan rawn leh che u a, ‘remti lo’ ti kha chu kan awm lo a ni. Amaherawchu, kan debate-
ah erawh kha chuan eng emaw zawnga han ti deuh kha kan awm tho mai. Amaherawhchu, a
tawpa finfiahna ah khan ‘remti lo’ tih kha chu kan awm lo a ni; kha kha chu phat chi a ni lo
ang. Engpawh nise, kan House Leader i lo ngaithla zel ang aw.

PU LALDUHOMA, CHIEF MINISTER : Tun hnu ah chuan, ‘remti lo in awm em?’
an tih reng rengin, remti lo chuan ‘remti lo’ tih zel ni sela kan buai lo deuh tawh ang.

Tin, ‘min thawng thut a; a ruka ralin min thlim’ tih kha sawifiah a ngai bawk a ni. Session neih
dawn hma ni hian a tuka Business tur hi inpek zel a ni a, August 27, 2026 ah khan khami ni a
mi tur kha, a hma ni August 27, 2025 tlai dar 5:00 ah Legislative Assembly website-ah khung
ani a, MLA zawng zawng awmna WhatsApp group-ah dar 4:00 ah dah a ni bawk a. Tichuan,
he Resolution copy hi Bulletin Part II (No. 101) Ni 19.8.2025 hmangin August 20, 2025
(Nilaini) ah Bulletin-ah a Resolution copy hi thun thlap a ni bawk a, Assembly website-ah
pawh dah nghal a ni bawk a. Session neih hma karkhatah khan resolution copy kha a awm vek
tawh a ni.

Kan inthawng thut lo. Chuvangin, thudik hi sawi tur a ni a, sawi nawn tawh lo pawh a tha
khawp ang a, diklo hi chu. Karkhat chhung inbuatsaihna hun kan nei a, an lo inbuatsaih lo a
nih kha chuan, kha kha chu thudang a ni a. Resolution-ah reng reng hian a Rules te, a Act te, a
connected document-te ‘min pe tel ngai lo’ tih sawi a ni bawk a, pek tel a ni ngai lo a ni, heng
document-te hi; a Resolution copy chiah kha circulate a ni thin a. Chuvang chuan, a inzir duh
tan chuan public domain-ah a awm a, Members’ reference section, Library-ah a awm bawk a,
website atanga download theih a ni bawk a; khatiang kha thil awmzia a ni a. A ruk a ral, inpuah
chahna hun pawh awm miah lo, inthawng thut anga kan inpuh kha chu thil kan hresual deuh
pawh a ni ang e.

Tin, khami hma zan khan List of Business kha kan dawng tlai a ni. Kan dawn tlai nachhan chu
Question Balloting tih lai khan kan zinga pakhat hian chhanna awm pawh chhanna awmlo
pawh in ballot vek tur a ni tiin thu a lo va pe tlat mai a. Tichuan chhanna la awmlo pawh kha
an ballot tel ta a. Chhanna la awm lo helai a tuka pharh ngawt thu kha a awm silo va. A
Department concern ah khan chhanna rawn pe vat rawh u an ti ta a. Tichuan, intih chawp a nih
tak avang khan a rawn thleng tlai ta a. A rawn thlen hnuah khan copy 50 siama mahni in theuha
min rawn pek leh kha a ngai ta a, a tlai ta a ni. Chuvangin, khami zana kan tlai nachhan pawh
kha eng dang a ni lova, question and answer hi a chhanna awm chiah hi ballot a ni thin a, khatia
thu lo pe kan awm avang khanin a buai ta a ni ber e.

Demand No. 36: Forest

Forest chungchangah hian kan sawi belh duh chu, Chief Minister Bangla compound ah khian
in hei kalphung tharah hianin ramsa te pawh an rawn ngampa ta em em mai a. Sazaw hi a khat
tawkin a rawn lang deuh reng mai a, tin Sahuai a note hi kan veranda bul maiah hian a awm
tlat mai a. Sahuai hi ka man tawh nghe nghe a, a hlauhawm viau mai a kut lawnga man chuan.
Chu chu Wildlife ho kan hrilh a, Sahuan lamah kan thawn phei ta a. Tin Sanghar te pawh a
awm a ni. Tiang chuan khilai compound zim te ah pawh khian han khawih loh hi chuan ramsa
hi an lo ngampa chak khawp mai a, kan khawpui chhungah te pawh hian ramsa te tlangnel tak
a an lo luh hun hi chu a lo awm mai kan beisei a ni.

Demand No. 41: Sericulture

Sericulture hi kam hnih khat te tein kan sawi lawr a nga. Kan India President hlui Dr. APJ
Abdul Kalam an helai hmuna min address tum khan, “Sericulture hi uar rawh u, Mizoram hi
potential area-a khat a ni. Hetah ringawt hian in population tam deuh hi in accommodate thei a
ni, eizawnna nghet in nei thei a ni”, tih kha min hrilh a, a lawmawm khawp mai a. Tunah pawh
hian Sericulture hi uar zel kan tum a. Tin, kan ram sik leh sa leh kan thingtlang lo neih thlak
thleng na atan te pawh a tha a. Chuvang chuan kan uar a, tunah chuan Cocoon rate pawh zaah
11 (11%) in kan tihpun sak tawh a, tun hma ai khan a hlawk ve tawh a. Tin, Abuhchium hi
Indian Army hianin an duh em em mai a, supply tham kha kan la nei lova. Supply tham phei
chu nei ilangin an duh hle a ni, Sipai ration atan hian an hmang a ni awm e.

Demand No. 33: Soil & Water Conservation

Soil ah hian kan pakai ang, kan BE hi nikum nena compare hian a tla hniam ta tih a ni a. A
tlakhniamna chhan chu handholding lam atangin heichu kan kalpui vang a ni. Chief Minister
Rubber Mission ah hian handholding atan hian kan seng hnem tawh khawp mai a. Tunah pawh
hianin thlan ve siloh, ching chak lutuk lo lo vat lui hi chhungkaw 20 vel an awm a. Pu Chate-a
mangang hianin iti leh hram mai ang hi a ti a, an vah thlawn ngawt kan ui si a chu chu kan han
ti leh a. Kan duh aia tam tunah pawh hianin rubber ching tur hi kan accommodate tawh a, link
road laihna tur pawh kan dah a ni. A hlawkna chu tun atanga kum 7-8 velah kan hmu dawn
chauh a, thil tha tak a ni a, uvar zel kan tum a. A bik takin Mamit District ah hei hi an in
concentrate a ni, potential area an nih miau avangin.

Tin, hmunphiah hi sorkar a inrawlh avanga a rate hi tha ani a, sorkar hi inrawlh lo ta ilangin a
rate hi a hniam viau mai thei ani. Mahse, sorkarin a minimum rate kan nei miauva, an lei loh
chuan sorkarin ZOHANCO kaltlangin kan lei dawn tih khaan hria a. Kha khan a rate tlahniam
tur a veng a, ‘sorkar inrawlh tawh suh u,’ te kha kan inti a, kan inrawlh zel ang, kan inrawlh
loh chuan Sawhthing te pawh a rate a tlahniam thin, ¥50 aia hniam hian an hralh dawn lo tih hi
lo an vah lai pawh hian an chiang a ni, a rate hre sain an thawk a ni, kha kha sorkar inrawlh a
pawimawhna a ni a.

Demand No. 35: Fisheries

Fisheries ah hian han kal leh ila, hei kan ram hi a pian zia hi chhim leh hmar zawngin tiang
dung a inkhawh a, a inkarah lui a luang a, a inkhan deuh zel a. Mak deuh mai chu Chhimluang
hian phai zawl hi a hruai zel a, hmar luangah hi chuan leilet tur hi a vang em em a.
Chhimluangah hian Nghavang hi a awm a, kan Nghavang hi a rem tep tawh a ni. Hmar luangah
hianin Nghatun hi a lo awm ve leh thung a. YMA tena an han humhalh hi chuan sangha hi a
pung chak em em mai a. Chutiang zawngte chuan kan kal chhohte pawh a tha viauin a rinawm
a, kan ramah hian kan ram sangha ngei mai hi tihpun a har hauh lo a ni. Tichuan helaiah hi
chuan khawtlang hruaitute nen kan tan tlan a ngai a ni.

Tin, potential hi kan la ngah em em a, kan ngaihthlak tawh ang khan sangha ah hian kan
mamawh 20% chauh hi kan la thar chhuak a ni a, thawnchhuah tham neihna tur potential area
kan nei a ni a. Tin, phai ram atanga kan lakluh hi chemical te nena hetia han tih deuh hi a nih
avangin hengte pawh hi video ah te pawh hian kan hmu a, Phai Sangha ei hi chu kan hreh ta
viau mai a, mahse, kan lei lo thei lova. Heng han test na tur te pawh hi tunhmaah khan
Thenzawlah daih khanin Food testing Laboratory tur an lo sa teuh mai a, concrete building 6-
7 vel a awm a, tisa angin a ram ta ringawt mai a, a uthawm khawp mai a, khatiang han test
zung zungna tur kha a ni a. Tichuan kumin pawh hian a budget pawh hi an tipung nasa a ni,
Fisheries bik hi. Ka rilruah chuan hei a Minister nen pawh hian kan sawi dun tawh a. Rubber
mission ang hian Blue mission hi kan kalpui thei angem aw, kan ti a, kan chak khawp mai a.
Kan dinhmun kan han enchiang ang a, chuta tang chuan tithei dawna kan inhriat chuanin tih
leh mai pawh hi kan tum deuh a. Sangha ah hian kan term ral hma hian intodelh thei tur hian
kan inbuatsaih thei mai awm mange tih hi kan rilruah a awm a, a feed lam te tih tam a, tih
tlawm te a ngai thung anga, sum tam tak chu kan seng dawn a ni.

Tin, Fisheries Department hrim hrim hi Mizorama kan department neih upa berte zinga mi a ni
a, opposition kan nih lai pawh khan ka lo dinpui tawh thin a. “Fisheries Department hi a tluchhe
tep a, collapse tep a ni, post fill up hi in tih vat loh chuanin, a feeder post awm mang lo a tam
lutuk tawh”, kan ti a, chu chu vawiinah kan member te pawh khan inrawn sawi hlawm a. A dik
khawp mai a, hetia sangha a intodelh kan tum chho dawn a nih chuan hei hi ngaihsak a ngai a,
kan DP&AR lam te leh kan Finance Department te pawhin Fisheries Department bik post ruak

tam lutuk, post a lo ruak a, kaisang tur pawhina a zawm theih loh khawpa chhang khat hetianga
lo awm hi kan ngaihsak tlan deuh hlek a ngai ang tih kha lo hre tlang ila, a that ka ring a.

Tin, Bee keeping hi kan kal kawp pui a, rubber hnai theih tawh huanah hianin Bee keeping hi
kal kawp pui zel kan tum a ni. A hnai theih hma kha chuan awmzia a nei lova, tin, MKVI te
hian anti bawk a. Tin, a khawizu processing pawh hi hmun engemaw zatah tunah hianin kan
buatsaih mek a ni.

Demand No. 22: Sports & Youth Services

Kan ngaihthlak tawh ang khan NCC group centre kan nei dawn a, hei an Brigadier pawh hi a
phur khawp mai a, mi rawn hmu zing tawh khawp mai a, tun Republic Day ah khan kan Mizo
naupang te kha an lo zu kal ve a, an zuk titha em em mai a, hmanniah Lok Bawanah lawmman
te kan han sem pui a, an ti tha khawp mai a. NCC leh Scout & Guide hi kan uar a ngai khawp
mai, hemi pahnih rawn train chhuak te hi chu a tlangpuithuin ruihhlo ah hian an fihlim tlat a
ni. Discipline a tha a, an fit a Uniform ha lam chi reng rengah hian nakinah an tan luh kha kan
ngaihthlak tawh ang khan kan awlsam bik a a tha hle a. Hman deuhhlek khan Allahabad
khawpuiah UP Chief Minister Pu Yogi nen India President hnen atangin Scout & Guide ah
hian lawmman sang ber kan zuk dawng dun nghe nghe a. Khami ni khan a sing tel an lo
kalkhawm a. Mizoram atang khan contingent kha kan awm miah lo mai a, kei khan lawmman
ka dawng bawk si a, a hrilhhai thlak ang reng khawp mai a. Chuvang chuan NCC leh Scouts
& Guides hi uar zel ila a tha ang a.

Tin, Sainik School te hi a relevant chiah lo naa kan sawi kai duh a. An Principal mang ang hian
vawithum mi rawn hmu tawh a, seat hi kan hnawhkhat zo lo a ni, mizo naupangin, a that tehlun
nen ngaihsak nachang kan hre lo. Tichuanin Mizo ina kan daih loh kha chuanin pawn lam
atangin vai naupang an rawn lut thin a, hei hi a pawi em em mai a, hengte pawh hi nu leh pa te
pawh hian awareness nei ilangin a thain ka ring a. NCC lamah hian Education Department te
nena rualkhai taka kal tlan a Department pakhat ang deuh thawa kalpui ngai a ni.

Demand No. 7: Excise & Narcotics

Excise ah hian Home Department te leh Excise Department te, Social Welfare te convergence
a kan kal tlanna pawimawh tak a ni a. Tunah hian kan kaldan hi a tha viau mai a. A manpower
hi indaih lo viau mah ila, kawng leh lamah chuan NGO kan nei tha a. Kan NGO-te hi kan
Excise-te an ni mai a, kan police-te an ni mai a. Heng hian man power min rawn provide nasa
a. An chungah hian kan lawm tak zet zet a. Tichuan, tun hnaiah hian kan Central YMA-ten
CAT-te pawh an han dinthar leh a, Aizawl khawpui hi Zone-10-ah thenin, ngawrh takin an han
duty leh ta a. Chumi a nih avang chuan ruihhlo pawh hei a tlem ta a. A man pawh a to ta a. Tin,
Assam Rifles-te, BSF-te, RAW-te, SIB-te, khang nen khan Army-te nen kan tang tlang vek a.
Committee kan din a, chutah chuan ka Chair a. A khat tawkin Review Meeting kan nei a,
Intelligence-te pawh ka in share thin a ni. Tin, kan LOP in a sawi khilai Unity Bridge lai vel
atanga drugs lo lut, Manipur lam atanga lo lut hi kan hria a. Champhai lamah khian kan
Operation Jericho hi a effective avangin, Vervek leh Sakawrdai lam atang khian a lo lut tan ve
tih kan hria a. Kan Police-te pawhin Outpost hawn belh zai te an rel a. Khilai Unity Bridge-ah
khian motor tam tak a rualin a lo thleng thin a.

Hmanni ah khita duty Police Constable pakhatin WhatsApp-ah an harsatna min rawn hrilh a,
ka lawm khawp mai a. “Khatia motor 4-5 an lo tihdin a an check khanin zunram thiarna a awm
loh avangin kan inthlahrung a, kan check that theihloh phah a ni”, a rawn ti a. Kan Home
Minister nen kan han sawi dun vat a, tunah hian a rang thei ang berin inthiar velna te pawh
tihnghal kan tum mek a, khilai lethlawn hi kan ven ngun hle a ngai a ni.

Demand No. 28: Lesde

LESDE-ah hian han kai leh ta ila, hei ‘Rahbi Chhertu’ tih an rawn tichhuak hi a tha hle mai a.
Tah hian, hemi an member-a inziak lut te leh an fate tan hian Coaching class kalna hi
X1,00,000/- thlenga tanpuina dawn theihna an han siam a. Foreign-a kal tur te pawh hei
Coaching-te mimalin an lo pe a, an buai an buai a ni, anmahni sum an sen a ngai a. Tunah
chuan Sorkar-in khatiang Skilled training lampang reng reng a thil ngaichi ang kha, Coaching
pe in 1,00,000/- thlengin an tanpui thei ta a. Hei India ram khawpuia kan han zin zeuh zeuh
na ah hian, hotel lian kan han thlen na ah hian, Mizo nula leh tlangval hi an lo awm deuh zel a
ni. 10-te 20-te an lo awm deuh zel. Hmanni Coimbatore-a kan zuk kal te pawh khan, 20 an lo
awm a ni, kan thlenn ah khan, meeting-te a hranpa te in ka neih pui a. Kan darhzau ve tawh
viau mai a. Hei hi thil tangkai tak a ni dawn a. Helaia All India Service leh Central Service pui
pui kan han tling phalo a nih pawhin, eizawnna tur leh hna dang hi a tam em em a. Henga kan
luh tam theihna tur hi anih avangin hei hi a tha hle in ka hria a.

Tin, heng EMRS a zirtirtu turte MRB-a hnathawk tur Mizo-te hi kan tling hleitheilo reng mai
a. Union Finance Minister hnenah relaxation min pe turin ka zuk dil ngawt a, zak chung
chungin. “Kan ngaihtuah mek” a rawn ti a. Heng mai mai ah pawh hian kan tling theilo va,
hnam dang an rawn tam tual tual a, transfer an dil leh a tikhan an chhuak leh a, vacancy a siam
leh a. Tin MRB-ah te phei chuanin tual chhung mi tawng thiam a ngai ngawih ngawih a indawr
turin, hengah te hian kan tling hleitheilo hi chu kan thalai te an tan angai in ka hria.

Tin, LESDE leh Handholding-hi kan kalkawp tir dawn a, hei thil thar a ni a. Handholding a
kan tih ang chiah hian, Labour cess tlingkhawm atang hian kalpui ve kan tum a. Labour cess
hi a thahnem em em mai a. Pawisa in pe tlem intih te pawh kha a dik a, mahse an hausa a ni
LESDE hi. Tunah hian hman bang hi cess-ah ringawt hian 376,00,00,000/- vel an la nei a ni.
A hmanna hi kan mamawh ta a, a dan hi kan ti danglam thiang silo a. A hmanna lama khan a
daih bawk si lova. Chuvangchuan Handholding hnuaiah a tihdan 1 zawng teh ang kan ti a. A
Minister-in remhre takin ruahmanna a rawn siam ta a, tah chuan sumdawnna bul tan duhtu,
eizawnna chi hrang hrang Handholding-in a sawi ang chi reng reng eizawnna tan duhtu te tan
hianin material lei nan ¥50,000/- thleng a thlawnin pek a ni dawn a.

Tin, eizawnna bul tan nan, a bultanna tur a thlawnin X1,00,000/- thleng an pe thei dawn bawk
a. Kan handholding scheme pangngai ai khan hemi hnuaia mi te hian pawisa an dawng hnem
dawn a ni. Tin, 310,00,000/- thleng loan, a pung awmlo, chu chu a laktheih dawn bawk a. Kha
khan kan Handholding hnuaia kan hmalakna hi nasa takin a rawn puibawm dawn a, a lawmawm
hle mai a. Hemi atan hian 340,00,00,000/- tunah hianin dah a ni a. A tam thei ang ber hi
member-ah hian lo inziak lut se la, heng hamthatna awm te hi handholding aia tha mah LESDE
hnuaiah hian dil theih a awm a ni, member-te leh an chhungkaw tan chuan, tih hi hria ilangin,
mipui pawhin heihi lo bengvar se ka duh hle a ni.

Tin, India Skills Northeast Region Competition-ah khan an lo zuk champion hlauh mai bawk
a. A lawmawm hle a ni. Heng hianin Skill lama kan develop chak zia min entir a. Tin, CSR
pawh a dawng tha ber te zinga mi an ni. Tin, hetianga sumdawnna kan ti tak tak dawn anih
chuan tawng kan thiam a ngai a. English bakah Hindi ka thiam a ngai a, vai kan dawr dawn
chuan. KMMTTP hi alo tlang tep tawh bawk a. Hei hian ASEAN Countries zawng zawng nen
a inpawhna a rawn siam dawn avangin Kawl tawng kan thiam a ngai a ni. Tunah pawh khian
Zochachhuah velah chuan Kawl tawng an hmang nasa tawh mai a ni. Chu lovah chuan
Mandarin hian an biak theih deuh vek bawk a. Mandarin leh Kawl tawng hi kan thiam a ngai
hle dawn a. Hei, Rail station-te a lo chhuak a, hemi kawngpui, Kaladan Transport Project hi a
lo chhuah chuan a ai nasa in, kan tan opening a lo awm dawn. Tah chuan tawng kan thiam loh

chuan kan indawr thei dawn lo.

Demand No. 43: Tourism

Tourism-ah hian tun hma kha a sawi loh theih loh a, ropeway leh skywalk, tourist circuit atan
khan scheme lianpui mai min lo siamsak, kan han chan ta hi a pawi ngawih ngawih a, khami
hnuaiah khan Rawpuichhip te, Tuirial Airfield-te, Khawhpawp te, Hmuifang te,
Sakawrhmuituai te, Muthi te, Durtlang te, Chaltlang te, hmun 8 circuit atan khan min rawn
siam sak a, vaibelchhe tam tak an rawn ruahman a ni. Chu chu 27th March 2017-ah khan an
rawn sanction daih tawh a ni, a rei hle a ni, kum 7 chhungin kha project a kha zo turin min ti a.
Amaherawchu khatih laia zirna te khan kan zo thei ta lo a, chuvang chuan 22nd Dec., 2023 ah
khan an rawn foreclosed ta a, a tawl ta ringawt mai a, kha tih laia a physical achievement a kha
23% chauh a ni a, mahse pawisa kha financial achievement kha 53% an lo pe tawh si a ni,
hnathawh awm si lo a pawisa in pek tawk tawk a nih avang khan min rawn tihtawp sak ta a ni
a, Congress Sorkar khan %¥31,02,00,000/- hnathawk mang si lo khan contractor hnenah an lo
release a ni. MNF Sorkar khan 2019 April ni 1-ah %3,17,79,037 an lo release leh bawk a, “cheng
khat mah kan pe ve lo” an ti chung khan bank transaction-te chu dawtsawi theih ni hek lo.

[Point of Order]

(Pu Robert Romawia Royte : Pu Speaker, kha lai kha miin thudik kan hriat a tha in ka
hria a. MNF Sorkar khan 33,17,79,037 kha keima hriat ngeiin, keimahin uluk taka ka en, keima
approve-in kan release a, kha kan release kha work-done (hnathawh base) a ni a, skywalk leh
ropeway-ah erawh chuan pakhatmah kan release lo. Z52,00,000/- skywalk-ah rawn bill tel an
tum a, keimah leh ka officer-te’n kan awih lo a, Mutthi, Tuirial leh Hmuifang tan 33,17,79,037
kan release a, kan release lai khan an hnathawh zawng zawng pawh a sum khan a daih loh
avangin kan release thei lo zawk a ni.)

Pu Speaker, ni e, ‘cheng khat mah kan release ve lo’ tih kha sawi tawh loh a that dawn chu.
[Interruption]

(Pu Robert Romawia Royte : Skywalk leh Ropeway-ah chuan cheng khat mah kan
release lo.)

Pu Speaker, khatia min chhan zel dawn chuan a dik lo ang a? Hei hi kan kal dan tur a ni lo.
[Speaker-in member dangte lo insum deuh turin a ngen a.]

Tichuan, department hian thawh loh hlawh an lo pek tawh cheng vaibelchhe 50.66 hi contractor
hnenah an thing let leh a, contractor hian pek a tum si lo a, a rawn thing let ve a, ‘vaibelchhe
63.45 hi in ba zawk a ni’ a rawn ti ve ta tlat mai a ni. Chu chu helai a sawifel theih mai chi
pawh a ni lo a, 3rd Feb. 2022 ah khan Lok Ayukta-ah complain a lut a, tunah hian chhui mek
a ni a, kha kha chu ama kawng a rawn zawh chho mai turah i ngai ang.

Hei tourism-ah hianin 2025-2026 kumin January thla thleng hianin tlawhtu hi Nuai 8 chuang
kan hmu hman a ni, an pung chak hle mai a, kum hmasa aia a punna kha 52% a ni a, tun
December thlaah ringawt khan mi Nuai 1,33,520 in min rawn tlawh a ni, thla khat chhung
ringawtin. Kumin December lo thleng leh tur Krismas vuakvetah hian October thla atang chuan
kan hotel leh Home Stay zawng zawng te kha a full leh vek dawn tih a hriat sa reng a, chuvang
chuan kan lo in rin lawk a ngai a, bial tinah mikhual thlenna tur Minister hian Homestay tihna

Day 14, 10" March 2026 (Tuesday)



turte kha a buatsaihsak mek bawk a, ban a kaih scheme atanga kan ruahman a ni.

Tichuan, tourist-ten min hmuh dan hi a pawimawh em em dawn a, kan inchiahpiah dawn a,
min hmuh dan hi tun thleng hi chuan hei facebook-lamahte a mawi thei ang berin, a nuam thei
ang berin, tlawh chakawm thei ang berin min han chhuah hi a lawmawm em em mai a,
amaherawhchu, tun Pathianni zanah khan Zarkawt Biak In-ah kan Upa in thu a sawi a, chumi
a thusawi chu ka rilruah a lut viau a ni, “Rail station-ah vai chhungkua pakhat phurh driver-
te’n phurh an han inchuh tak tak mai a, awm ngaihna thlawt hi an hre lo a” a ti ani, khatiangte
kha an hawn tur a nih chuan a dik dawn lo a, tin a sawi leh pakhat chu, “taxi driver thenkhat
chuan, chuan man an chawi tam theihna turin kawng hla zawkah a hla zawngin, hruai kual an
ching”, tih a sawi bawk a ni, hei hi pulpit atanga kan Upa in a sawi a ni, a zia lo ka ti khawp
mai a, chuvang chuan kan za vai hian railway station-ah te, Airport-ah te, khawlaiah te kan
khawpui ah te, khawi lai ah pawh hianin hnam dang hmuh a mawi, Kristian ram ni awm reng
a kan lan hi a tul ngawih ngawih mai a, hei hi chu kohhrante leh kan NGO zawng zawng nena
kan sawi uar a, kan inzirtir a ngai hle in ka hria a, tunah rih hi chuan kan silent city-te hi an
vawrhdarh nasa em em, kan nghahloh dawrte an vawrhdarh nasa em em, tlawmngaihna tihte
pawh hi an hre ta viau a ni.

Kan Prime Minister ngei pawhin hmanni a lehkha min rawn thawnah khan Mizo tlawmngaihna
ropui a tihzia a rawn ziak ve teuh mai a ni. Kan tlawmngaihnate hi kan zuar thei ta a ni. Tin,
kan incheinate pawh hi zahpui lo ilangin, heng kan incheina ang chi te reng reng hi hmasanga
kan pi leh puten an lo design kha a ni a, an sanzia chu vawiin thleng hian a la mawi a ni. Kan
Prime Minister Pu Modi-a’n a Israel Prime Minister-a biak tum khan Mizo Ngotekherh kawr
ngat a ha a ni, chuvang chuanin kan Central lam hruaitute pawh hian mi hi an duhsak a, Mizo
incheina te thlengin min vawrh darh sak ve te hi a lawmawm em em a. Tin, kan chawhmeh te
pawh hi zahpui lo ang u. Kan bai te pawh hi a tih lar theih a ni. Tungrung bai te, Khasi ho ta
chaw eikhawmna apiangah kan chhawp ringawt mai, kan saum te ngati nge kan tih lar ve loh,
kan bekang te, Mizo chawhmeh siamahte pawh hian sum tam tak kan la lut thei dawn tih hi a
chiang a.

Tin, hei kumin atang hian Tourism calendar kan han nei ve dawn ta a. A hma chuan kan nei
lova, eng tik hunah nge kan neih ang kan ti a kan rel chawp mai mai a. Tunah chuan India ram
mite khawvel hmun danga mite pawhin Mizoram an lo kal dawn in engtik huna kal tur nge,
engtik hunah nge kut a awm dawn tih engkim an rawn hre thei ta te hi a lawmawm a. Hei hian
nasa takin Tourism hi a ti pung dawn tihna a ni.

Tin, a tawp berah kan sawi duh chu, Pu Speaker, “kan fel ber, kan fing ber in ti thin”, a tih hi
an sawi zinga, “kan fel ber kan tha ber”, chu kan ti ngai lova. Amaherawhchu, “that zawk kan
tum” tih erawhchu kan sawi, kan campaign lai pawhin. Kan that zawk chuan loh te chuan eng
nge awmzia nei ang kan ti a ni. Chuvangin, sorkar hmasa te aia that zawk hi kan tum a. Kan
tum zel dawn tih hi a tawp nan ka sawi duh a ni. Ka lawm e.

SPEAKER : Dar 6:30 a pel a. Zanriah ei chawlh kan nei ang a. Kan lutkhawm
leh ah kan minister zahawm tak takte pahnihin windup-na te an la nei dawn a, an Demand te
pass kan tum dawn nia. Dar 7:30 PM ah i lutkhawm leh dawn nia.

[Recess]

[Dar 7:30 pm]

SPEAKER : Tunah chuan, Minister zahawmtak Pu Lalnghinglova Hmar, kan sawi
hona te windup-a, sawifiah ngai a tihte sawifiah turin leh a Demand te House a pass rawn dil
nghal turin i lo sawm ang u.

PU LALNGHINGLOVA HMAR, MINISTER : Pu Speaker, ka lawm e. Heti zat
hi ka keng a, a chhah tha khawp mai a. Kan Department enkawlah hian a budget ang zawngin
pawisa a tam lutuk lo a, amaherawhchu a sawi tur lam hi a tam ve thung a. Chuvang chuan kan
sawi rei lo lutuk lo mai thei a ni. Kan thusawi te, zawhnate leh an hriat duh te kha theih ang
angin han react kan tum dawn a, chu chuan 10-20 minutes bawr vel la ta se, Department
pakhatah minute 10 zel a lak pawn darkar 1 a nih a ngai dawn a. Chuvang chuan darkar khat
ka pelh atangin kan chhiar tan mai dawn nia. Hei politics-ah chuan in rorelna ni a mi tur ang
deuh mahni chanchin sawi hi a ni deuh a. Chuvang chuanin kan chanchin hi kan sawi chho
dawn a, kan thil tih te, a ngaihthlak dan te pawh kan lo thiam ang a.

[Pu R. Rohmingliana]

A rawn sawiah khan zu bill atang bawkin a rawn tan leh a. Kan Bill pass kha chutiang lam
hawi chu a ni reng reng lova, Wine leh Beer zawrh phalna kha a ni mai a, anmahni lo pass tawh
kha a ni nghe nghe a. Zu chhia (tax) engzat nge tihah 2025-26 ah hian %5,58,500/- kan dawng
tawh a. Army Act, 1915 hnuaiah hian Mizorama army kan tih ho te, Para Military Force, CRPF,
BSF ho te hian zu an lak luhna leh an hralhna atangin chhiah an pe ve thin a. A tam kum phei
chu 2019-20 te khan %2,72,00,000/- daih a ni a, tunlai chuan kan hmu tlem zawk mah mah a
ni. Reiek Rifle Shooting Range chungchangah khanin dawrna te pawh a lo kal tawh a, kan hriat
hma thil a nih avangin kan sawi vek thei lova. An demand ang zat sum leh pai pek mai tur neih
loh avangin dawrna kha a la hlawhtling lo niin chhanna min rawn pe a ni. LESDE leh Labour
Welfare Board chungchang chu nakinah a khai khawmnaah ka rawn sawi mai dawn a. Tourism
Village chungchangah chuan bial tinah khaw pakhat theuh kan thlang thei kan ti a, home stay
dah vek kan tum a. Amaherawhchu, home stay dah remchan lohna khua te thlang kan awm
bawk avangin, in duh chuan in thlak thei ang tiin a khua a kha duhthlanna siam fel hnuah min
rawn hriattir mai dawn nia.

[Pu Jeje Lalpekhlua]

Olympic dream chungchang a sawi kha tuna Empowering Mizoram Sports (EMS) hnuaia mi
hi a ni a. Nakina mi tur pawh ka’n chhang nghal mai ang a, a dang ho khanin an sawi nual a.
Vaibelchhe 2 leh Nuai 50 dah a ni a, kan hmang tangkai chho hle mai. Tunah hian training
kalpui tawh a ni a, khua kha ka’n chhiar thla den den a, opposition bial lam hi an bengvar zawk
mahin ka hria. In khua, in inhnuai a mite khan an thlang deuh char char tawh a ni. Tichuan
pawisa hi an indaih dawn lo hle in kan hria a, rei lo te kan han kalpui tan a, online a dil vek a
ni a, kan tidarh tawh a. Tah chuan kan han dil leh a, vbc 2 leh nuai 50 bawk hi tunah hian a in
chiah mek a, kan hmuh ngei pawh kan in beisei a. Bana kaih atangin sports lama Olympic
dream, nakinah kan sawifiah dawn nia. Chung chu kalpui kan tum a ni. Pu Jeje-an Darzo-ah
hian kan ti ve thei ang em tourism lam thil a ti a. Darzo ho hian an khua lo tih than tak han tih
larsak chak em em maite pawh kan nei a, sum awm dan a zirin kan ngaihtuah chho dawn a nia.

[Pu Ramthanmawia]

Kan project muan chhan te, eng vang nge tihte kha zawhna kha a nei nual a. A thente kha chu
April-ah in rawn dil leh dawn nia tih thu leh hla kan neih sa te, khulam atanga kan dawn sa te
pawh a awm a. Engpawh nise, a ziakin khami bik kha Pu Ramthanmawia’n kan project muan
chhan a tih ho kha kan pe dawn nia. Ani hi a cool deuh dap reng a, tun tum chu a tang ulh
deuhin ka hria a Pu Speaker, mi hi a hau deuh reng mai a, a inhmeh lo khawpin ka hria. Pu
Ruata khan sawhthing tih bawr velah khan khilam khi a sawi na deuh niin ka hria a, chuvang

nge ni min hau deuh reng mai tunlai chu.

[Pu Lalramliana Papuia]

‘Ruihhlo ti lo, ruihhlo mantu’ tih kha. Hmanni khan Nilaini a ni ta em Holi khan, khilaiah kan
han kal a. CTI Sesawngah Excise department a passing out parade kan han hmanpui a. Chutah
chuan Pu Lalmuanpuia Punte, Adviser to CM hian thu a sawi a, minute 2 pawh a sawi tling lo
maithei. Chuta a sawi chu ‘Excise Amite kha dan ang thlapin, duhsakna tel lovin, ruling party
in nih leh nih loh lam pawh ngaihtuah lovin a tha tha kan lak in ni a, chuvangin tha takin thawk
ang che u, ka lawm ¢’ a ti a. Chu chuan a fun kim hlein ka hria a. Chutah pawh chuan kan sawi
a ni, kan do lamah kan tang thei lo kan ti a. Pu Speaker, zep thu a cheng lo, a lu lamah hi chuan
kan tha viau a, keimah tel lovin, Excise department-a ka thawhpuite ruihhloah pawh an fihlim
tha tlang thawkhat a. Amaherawhchu, tlema zu bula han khawsa ta reng chu ven ngai deuh,
puih ngai deuh hi chu kan nei a, zep thu a cheng lo a. Engpawh nise, kan infuih ve reng a ni.
Turf ground kha a dil belh chiah lo a, a dil belh thawi thuak a, volleyball court kha chiang
deuha a dil belh chu a ni a. Volleyball court chinah khan Pu Papuia kha kan han commit ang a,
a dawt leh kha chu ngaihtuah thatah kan la ti ang a, a sum awm dan zelin.

[Pu T. Lalhlimpuia]

Sazaikawn basketball court a tih chungchang kha, Sazaikawn-ah indoor stadium, a hunlai
Mizoram a Indoor stadium tha ber pawl congress sorkar lai khan an lo sa zo a. Tichuan, hman
chhunzawm lohin a awm a, a tlabal a. Tawng mawi lo ni lo se, ruihhlo ngai tawmna te a lo ni
a, a ruk theih zawng zawng an ru zo a, a chung rangva a tla tan a. Tichuan, an lo leng a
basketball lamte leh amah MLA ngei pawh a lo kal a, a thawm that theih dan a awm em, siam
that theih dan a awm em tiin. Chu chu kan theihtawpin kan siam tha a, tunah chuan hman
theihin kan peih a. Lunglei District Basketball Association ten an enkawl tawh a, chu chu a
rawn sawi lan kha a ni a. Hauruang-a hockey field chungchang kha chu PMJVK hnuaiah Pu
Papuia bial Salem veng, Lunglei-ah dah tura tih a ni a. Amaherawhchu, a hmun an han lai a, a
leng ta lo a, tih ngaihna a awm lo a. A hmaa a free land nia an ngaihah te khan LSC kha an lo
neih thluah avangin sawn kan dil a. Heihi Ministry of Minority Affairs lamah kan thawn mek
a, an phal a nih chuan a rang lamin Hauruang-ah hian sawn phei pawh kan duh em em a ni.
LESDE-a Welfare Board sum neih zat chungchangte kha a zawt a nakinah kan sawifiah ang a.

[Dr. K. Beichhua]

Dr. K. Beichhua thil sawi hi a ngathnawm khawp mai a. A dotu aiin a zuartu lam hian hmanrua
an nei tha a tihte hi a nih pawh a ni tawh hial maithei a, ruihhlo chungchangah tan lak tlan a
ngai hle a ni. Nichinah khan ka chhang tawh a, Bana kaih hnuaiah Vision Olympic neiin kan
kalpui a, chu chu Pu Speaker, a rei loh nan khami bik kha ka’n sawifiah nghal law law ang a.
Kan kalpui danah chuan Empowering Mizoram Sports hi discipline 8 kan kalpui dawn a. Mizo-
in kan lawm ni lo, India-in Olympic medal a hnaihna ber leh Olympic-a kan tel theih remchanna
ber, Mizote pawh kan thatna si, India pawh a ziaawm ve viauna sport kan thlang a ni. Football
te kan thlang lova, popular sport volley ball te kan thlang lova basket ball te. A chhan chu India
khan Olympic ah beisei a nei lo a ni, 2036 Olympic a lo thleng ang a, India in a thleng thei tak
tak a nih chuan Olympian pakhat mah kan produce loh chuan kan zak dawn Pu Speaker. Heti
zat sports infra-ah kan inseng a, heti zat hi sports ah kan sawi ve a, amaherawhchu Olympian,
medal pawh kan la sawi ngam lo a nia Pu Speaker, pakhat tal. India ram atang phei chuan Pu
C. Lalremsanga leh NI. Lalremsiami Hmar chiah hi Olympic khel phak kan la nei a, chu chu
Sports a kan dinhmun a ni.

Discipline thenkhata kan san avang hian mi tam takin sports a sang viau angin kan insawi a, a
dik chiah lova Pu Speaker. Sports Minister sawi loh tur pawh a ni maithei a, chuvang chuan

training a pawimawh a ni, talent identification a pawimawh a ni, a bulthut atangin a ni tiin tan
kan la ta a. Thenkhat chuan in a langsar nghal bawk si lova, in muang in chuti khati min ti a.

Amaherawhchu Pu Speaker, Mizo infiammi pakhat tal, pahnih pawh kan sawi ngam lo pakhat
tal Olympic ah kan tel ve a nih chuan kan dream hi a hlawhtlingah kan ngai ang a, medal pawh
ka sawi ngam chhuang lo a ni. Chu chu kan dinhmun dik tak hi a ni a, chuvangin sports hi chu
a ruh lang deuha sawi a ngaih changte hi a awmin ka hria a. Chungah chuan discipline pariat
thlan a ni a, chungte chu archery, boxing, badminton a ni a, tackwondo, hockey, weight lifting,
wrestling, judo te an ni a. Tichuan, chungte chu Empowering Mizoram Sports hnuaiah hian
coaching a dil theih ta a ni, tah chuan dil man engmah a awm lova, amaherawhchu sorkarin a
tih vek a tha kan ti lova, PPP mode in sorkar leh khawtlang kan tangkawp ang kan ti a.
Khawtlangin kan coach te tan an kal man leh an ei man an tum ve ang kan ti a ni. A nih loh
chuan sorkar pek vek a nih chuan coach te an inthlahdah ang a.

Tichuan coach te chu thingtlangah an va kal ang a, chutah chuan Pu Speaker, an va thlen chuan
ni 15 training turin kan ti a, 45 hours of coaching, zing lamah darkar khat, tlai lamah darkar
hnih. Tichuan, chung coach te chuanin nikhatah cheng sangkhat an hlawh dawn a ni. Chu chu
employment a generate bawk a, coach te banah kan kai bawk a ni. Tichuan, tunah hian
discipline thlan bik pariat hnuai atang hian training pawh an nei tawh a. Nichina kan member
ten an sawi ang khan hei bakah hian kan coach, kan elite coach te tan Nipon Sports Science
University atangin, hemite hianin Olympic hnuhnung berah khan gold medalist panga an nei a
ni, Japan-ah Tokyo atangin, India in gold medal bial kan neih laiin. Chuta an Professor tha chu
kan chah lut a, professor Ito-an December thla khan kan Elite coach-te training a rawn pe tawh
a, coach education ah leh talent identification leh grassroot training ah kan han invest phawt
ang a, chu chuan rah tha a chhuah theih kan inbeisei a. A nih loh chuan Pu Speaker, kan tih dan
ngai renga kan tih chuan result pawh a ngai reng dawn, kan kalna kawng ngai reng kan zawh
chuan kan thlenna a ngai reng dawn a. Chuvangin sports-ah bung thar i kai ang kan ti a, mipui
kut benna chi, pun khawmna chi leh engemaw han lawm chiam chi kha a ni lova, kan tuan chu
a muang deuh mai thei a.

Amaherawhchu, kan kal dan kan thlak loh chuan National Games-ah Pu Speaker, a hnuhnung
2/3 kha en ila, India ramah, Olympic a gold medal pakhat pawh la awm lohna ramah, National
Games-ah 27 na te, 28 na te kan ni a, a zahthlak em em a ni, kan dinhmun a tha lo. Chumi
siamthat tum chuan hma kan la a, chuvang chuanin he Empowering Mizoram Sports hi Pu
Speaker, sawi rei ka chak hle mai a, amaherawhchu ka duh tawk dawn ang a. Hemi bik hi khua
zawng zawngin rawn dil rawh se. Ka ziah danah chuan thingtlang thleng phak a ni hei hi,
thingtlang tan Pu Jejea’n a sawi zo tawh, Aizawl a lokal pawh a harsa a, chuvangin an khuaah
kan coach tha te an kal dawn. A dil theihna Apps a awm vek a, phone no. kan dah vek a, Pu
Speaker, eptu pawh kan thliar lo Mizoram a nih chuan an kal mai ang. Chutiang tur chuan
pawisa dah a ni a, tunah hian min pek belh leh dawn a kan dil belh leh mek a ni.

Tichuanin, ka duh tawk ang e, khami bikah kha chuanin Pu Beichhua ka’n react na kha a ni a.
‘Tourism sector-ah khan duh aiin pawisa a la tlem deuh e’, a rawn tih pawh kha a dik a.
Amaherawhchu, Union Budget-ah pawh hianin 0.05% chiah hi Tourism hian a chang a, keiniah
hian 0.07% a ni a, Union Budget ai chuan kan chang u hret a ni. Engpawh nise, Pu RM Chakma
sawi Tourist Village kha kalpui zel kan tum a, nichina kan puan tawh kha chung zing a mi chu
ani.

[Dr. Lorrain Lalpekliana]
Lawngtlai ah ruihhlo a sawi kha, nia, Lawngtlai hi kan tihchak a ngai khawp mai. YLA te an

tang em em a, a Excise Department lam kan indaih tawk lova, indaih loh sawi hi kan phal lo
ani a, keini department ah hian, amaherawhchu a nihna tak a ni a Tichuan LADC hnena kan
inhlanna Residential School khami Lawngtlai ami kha, a thil hrang hrang a awm a. LADC ah
kan hlan vek a pakhatna ah chuan. Pahnihna ah chuan saw laia Lawngtlai District Football
Association leh CYLA in an hman duh hun ah a man chawi lova an hman theihna tur dan kan
ziak tel a. Tin, Lawngtlai District Football Association te, Badminton a tel in ka hria a,
volleyball association te leh engemaw ho in a office an neih ve theihna tur kha kan inremna ah
kan ziak tel a. A bak chu a hman dan, a in hlan chhawn dan chungchang te a ni a , chhiar vek
tawh lo mai ang hun kan neih loh avangin. Tichuan, a rawn vei Dr. Lorrain an a rawn vei keini
pawhin a kan vei chu sawlaia Lungmawi, Castle of Beino saw a ni a, Meilong tih te pawh a ni
a. SASCI atang khan kan Chief Minister ruahmanna in a panna tur pawh Lawngtlai District
lam atang a a panna tur a hi sum dah a ni a kawng siamna turin. Tin, Phawngpui tlang te pawh
min rawn enpui se a ti a, tun thal ah hian kan en hman angem ka hre lova, kan hman lo a nih
pawhin kumin chhungin Beino leh Phawngpui hi Pathian zarah kan dam anih chuan rawn en
ngei kan tum dawn a ni a hmunabh, tih hi kan sawi chiang nghal duh bawk a ni.

[Pu Lalrinsanga Ralte]

Zofa Olympic chungchang kha a hma pawh khan a zawt tawh a, a vei khawp mai a. ‘SDRP ah
in dah si a’ ati a, a tha khawp mai a. Tih theih atan a duhthusam a nia. Amaherawhchu, Zofa
Olympic ai mahin hringfa olympic kha kan vision chu a ni ta zawk a tun ah rih chuan, 2036
mihring zawng zawng in tel kan duhna kha lam pang kha kan hawi ta si a, Zofa Olympic pawh
hun leh sum te a awm chuan tih loh tur phei chu kan la rel lo a, amaherawhchu tuna kan hawi
lam chu Olympic pangngai zawk a kha ala ni rih a. Engpawh nise min rawn point out sak a kha
a lawmawm hrim hrim a ni.

Tichuan, Serlui Tourist potential neih that zia a sawi a, a lawmawm a, kan hria a vawihnih lai
kan chai tawh a. Amaherawhchu sawichhuah vek atana tha lo zawk te pawh a awm deuh a,
zawhna a awm si a, ngati nge tih kha a hlauhawm a. Forest clearance ah engemaw fel tawk lo
a awm avangin development thil engemaw tih dawnin khulai ah khuan harsatna a awm thei
palh ange tih avangin tlemin an lo kal kan deuh thin a ni a. A clearance leh thil dang te kan nei
fel anih chuan potential a nei tha a ni khulai hmun khu chuan. A hralh theihin kan ring a,
vawihnih lai mai screen lian a en in Tourism Department in uluk deuhin kan lo en tawh a,
khulai khu chu a itawm khawp mai.

[Lt. Col. Lalhmingthanga]

Pu Speaker, NCC Group Headquarters chungchang bik a chauh kha ka’n react ang a. NCC
Group Headquarters kan nei hi kan lawm hle mai a, a awl lo a ni. A chhan chu a civil staff a hi
State sawrkar tum tur a ni a, tah chuan NCC hotuten kan Chief Minister an bia a, anin “Hei an
thil rawn ken hi a tha riau mai a , pawisa kan nei si lova, tha in ti em, kan ti hram dawn em ni”,
a ti a keini lam pawn tih hram kan duh a, Tichuan a staff hlawh turte, Finance lam leh Sports
Deptt. lam nen Education pawh an tel in ka hria ,CM in min ko khawm a. Meeting chhawng
kan neih chuan a buaithlak a tia DP&AR pawh an tel bawk a. Vawiin ah hian i final teh ang u
tiin a office ah min ko khawm, a tichuan hei hi kan sual thlu ta a ni. Pu Speaker, NCC Group
Headquarter, kan nei ve ta mai hi alawmawm hle mai a, sum sen belh tur awm mahse a hlawkna
hi kan Mizo thalai ten an chhawr dawn a. Tichuan, Brigadier in thutchilh in, tun ah hian January
ni 30 khan hawn a ni ta a, NCC Group Headquarter nei state kan lo ni ve ta a, hei hi keini tan
chuan achievement lawmawm tak a ni.

[Pi Prova Chakmal]
Khelmual chungchang a ni a. ‘Khelmual chu kan pe ang’ tih kha kan tiamna a ni a. Pu Speaker

thil hi ka tiam ngai lo tluk a ni a; kei chuan kan tiam chu tih hlawhtlin ka duh a. Amaherawhchu,
artificial turf kha kan tiam lem lo va, khelmual chu ‘kan term chhungin kan pe ang’ tiin
assurance ka’n pe nawn leh duh a.

‘Incentive cash award kha ngati nge a va awm lo ve’ tih kha, incentive cash award hi kumin
ami hian nakum ah an dawng ang; kumin ah hian nikum amiin an dawng ang, chuti zel chuan
a kal chho dawn a ni. Chu chu ni ta se,

Welfare Board Awareness Campaign: Hei hi ka sawi hual a ni a, nakin ah ka rawn react mai
ang a. Welfare Board hian awareness campaign a mamawh a, kan tih mek a ni a, kan la ti tawk
lo a kan ti zel bawk ang a. Pu Speaker, sawi nghal law law ang theihnghilh a hlauhawm a.
Engvangin nge LESDE in in awm lohn a tur ni awm tak in sponsor, a chang leh inkhel, a chang
leh event lian tham te, eng eng emaw kan tih chuan, miin Welfare Board-a kan hamthatna neih
te hi hria se kan duh a ni. Pu Speaker, mi, Indian citizen, kum 60 hnuailam, a kumkhata ni 90
a inhlawh theih chin chu Mizoram Building and Other Construction Workers Welfare Board
hnuaiah hian an inziak lut thei a ni. Tichuan, chumite chuan hamthatna thahnem tak an nei a,
nakinah kan la sawi ang a. Chu chu kan hre silo lai hi a ni a. Kan hriattheihna atan entirnan, Pu
Speaker, Coca Cola hi khawvela thil in chi ah chuan a lar ber a, an la in advertise reng. A chhan
chu mi an tuihal apiangin hre chhuak nghal se an duh a ni. Nike leh Adidas an lar em em tawh,
an la in advertise reng chhan chu miin thawmhnaw an duh chuan hre chhuak nghal se an duh a
ni.

Chuvang chuan TV-ah te, Youtube-ah te event hrang hrangah kan la tizel dawn a. He
multimedia campaign na atan hian sum pawh thahnem tham tak kan dah a. Hemi hmang event
hrang hrangte kan la rawn sponsor dawn chauh. Tuna kan intilar fe emaw kan tih pawh hian
miin min la hre lova. Chuvang chuan Pi Prova sawi awareness campaign hi liantakin kan la
tizel dawn a. Mi zawng zawngin loh theih loh a an hriat nan. An in ziahluh duh leh duh loh chu
an thu a ni ang a. Hriat erawh chu an right a ni, hriattir hi kan mawhphurhna a ni bawk a ni.
Chu chu department leh board pawhin kan tum a ni.

[Pu Lalchhuanthanga]

ITI tih changtlun chungchang a sawi a. Pu Speaker, Pu Chhuana hi kan fak ange. ITI khu a vei
tak tak a ni, a mawiah mai ni lo, vawi tam tak min sawipui tawh a. Aquatic Centre nen khuan
a bial chhung hi a vei em em mai a. Kan ti changtlung mek. ITI ah crore 25 in a building kan
sa a, a chhehvel tihchang tlunna leh a chhung vel kan thuamna zawng zawng hi sawi sen a ni
lova, hun kan neih chuan nakinah kan sawi ang a. Aquatic Complex pawh sports-ah pawisa a
awm mai lo. Mahse hmundang atangin a remchan dan kan siam a, kan develop dawn tih chin
erawh chu assurance kan pe ang e.

[Pu Robert Romawia]

I-League Club kan tih thin kha Indian Football League tiha thlak a ni tawh a. Tah chuan Bana-
Kaih atangin Aizawl Football Club leh Chanmari Football Club te nuai 25 sawrkarin
registration fee an pek a ngai a, a hautak em em a. An zinna travel subsidy awm thin a awm ta
lova, a hautak a. Chutih rual chuan, Mizo thalaite eizawnna siamtu an nih bawk avangin,
chhungkaw tam tak ei bel a nih avangin Finance Minister, Chief Minister ni bawk kan sawipui
a. E, a tha alawm, kan tihtur a nih chu chungte chu tiin min pe a. A chungah kan lawm takzet
ani.

Tichuan, Pu Speaker, ka’ sawi tel duh lai chu, a thil rawn sawi ah khan. Hemi Indian Football
League hi, tunah hian All India Football Federation ah hian League Committee-ah hian

Chairman ka la ni nghe nghe a keimah hi. Amaherawhchu, thildang avang hian ka active thei
ta chiah lova. Kuminah, tun season ah hian Mizo thalaite an tam berin ka ring a. Nikumah pawh
a tam ber, ISL-ah khan kan tam ber lo nangin kan khelh zat minute ah chuan kan tam ber a, a
khelmual chhunga lut tak takah chuan kan tam ber tihna a ni a. Kumin chu Indian Football
League leh ISL-ah hian India ramah player kan thawh hnem berin kan ring a, chhungkaw tam
tak ei bel a ni.

Tichuan, Pu Speaker, ka’n sawi duh lai chu kha, zana inkhelh theihna Thuamluaia Mual
chungchang kha a sawi a. A sawi ngun ta khawp mai, session vawi thum kan nei tawh a, a
vawithum sawina a ni tawhin ka hria a. He thil hi a tak takah chuan SASCI hnuai a mi a ni a.
Administrative Approval nuai 860 a awm a, amaherawhchu, Expenditure Sanction nuai 457
chiah kan hmuh tak avangin a then hetah tih a, a then hetah tih khan a eng tluan tling thei dawn
lova. Lunglei lamah chuan infrastructure kan din hnem tawh alawm, Champhai lamabh i ti phawt
ang kan ti a. Champhai a Chhangphut Field kan chhi eng hmasa a. Tichuan, hemi atan hian
PMJVK-ah project kan dil a, SLEC pawhin min approve tawh a. Khu lama kan nawr tlang
theih hun hunah Thuamluaia Mual pawh hi tih en ve kan tum dawn a. Zana inkhelh hian hun a
heh lova tih bakah khan a ground sem zaina a ni a. Hemi broadcast quality an tih, TV-a chhuah
leh tur hi chuan a hautak em em mai a, a senso a sang a. Amaherawhchu, chutiang nilo training
purpose atan hian light man to lutuk lova tih hi an lo uar tawh a, main stadium lo ah chuan.
Chungte pawh chu Pu Speaker, introduce ve kan han tum ang a. A hmasaber atan Joint YMA
Field, khulai Vaivakawn ah khuan tunah hian light man to pui ni lo kha grass kan phah ruala
han tih chhin te pawh kan tum a. A hlawhtlon chuan hmundangah te pawh kan la ti ve ang chu.

[Pi Baryl Vanneihsangi]

LESDE Kut chanchin kha a rawn sawi a. A lawmawm khawp mai a Pu Speaker, nakinah ka
rawn sawi zau ang. Tichuan ‘Rahbi Chhertu’ tih te, ‘Eizawnna Kailawn’ tih te kha a sawi a.
Tourism chungchang thiam takin a sawi a. Amah hian a pawm dawn nge ka hrelo a, MLA
zahawm tak a ni tawh a. Tourism Ambassador-ah hian min tan sak sela kan duh nghal mai a.
Heti hian kan sawm nghal ange nangmah kaltlangin Pu Speaker. A chhan chu Mizoram ah
tourists kan ngah tulh tulh a, ani hi a sawm khawm tu ah min tan sak se kan duh khawp mai.
Pu Jeje-a pawh hi tunhma in a lo tang tawh thin ania.

[Pu K. Laldawngliana]

“Ruihhlo man loh hi a hlawhtlinna tur zawk a ni”’, a tih kha a dik khawp mai a. Nakinah chuan
kan la thleng thei mahna, tunah erawh chuan kan ram dinhmun kan ngaihtuahin man tur a la
tam si a. Kan inhup fe kan tih pawhin a pawp a la tam si a; international border zawng zawng
hi en ta ila. Chuvang chuan tan tlan a ngai a. Tichuan, zu zawrh phana eng zat nge in la pek
atia. Kan pek pawh ka hre lo a zu zawrh phalna hi chu. Amaherawhchu Pu Speaker, kan pe a
nih chuan a hmaa an pek sa pahnih Champhai Winery, Tlangsam Winery leh Hnahlan Winery
bakah kha chuan B.Ch Grape tih a niin ka hria, a hming kha, a ziak ka’n en ta mai lo a,
Champhai. Chu chu kan pek belh chu a ni ta mai a. Chuvang chuan an pek kha pakhat in kan
chhunzawm chauh a ni tunah rih chuan.

Amaherawhchu Pu Speaker, ka sawi duh chu grape wine chungchang leh beer chungchang kha
ania kan pass chu. Zu a ni lo tih hi kan sawi nawn leh duh a. Hetiang mai mai khel loh hi Pu
Speaker a tha ka ti khawp mai a. Engemaw thiam chan tumna neuh neuh lutuk hi chu Rorelna
In ah hi chuan tih loh atan a tha zawk mange aw pawh kan ti a. Engpawh nise, kan kal pel ang.
A dawt leh ah hianin tleirawl ti ve lote tana ngaihsak chungchang te kha an sawi a. Social
Welfare subject a ni chungin Excise hian Awareness Campaign hi kan kalpui tha thawkhat a.
Home Department, Police lam pawh hianin kan kalpui ve bawk a. Sawi tur a tam hle mai. Ka

Day 14, 10" March 2026 (Tuesday)



kal pel tawh mai ang. A dawt leh ah hian Vision Olympic atan enkawl tu tur an awm tawh em
tih te kha kan kalpui mek tawh zawk a. Training-te pawh a chhawngin kan nei chho tawh a,
coach-te. Neih belh zel tumna a awm em tih kha Pu Speaker, a theih ang angin sum awm dan
a zirin kan tih belh zel anga. “Cess hmanna kha kan lo thlir reng a ni”, a ti a. A lawmawm hle
mai a. Hei hi kan duhthusam a ni a.

Tunhma in LESDE hi hming dang deuh a put thin lai te pawhin tawng mawi lo ni lo se
department mualpho a lo ni zeuh tawh thin a. Chuvang chuan lang tlang leh tha taka kalpui hi
Pu Speaker kan duh dan a ni a. Min venpuitu ah lo tang zel se. Kan kal sual dawn anih phei
chuanin, a flag lo vai tu ah te pawh tang se kan inven tlanna tur a ni. Ka sawi ang khan, pawisa
a tam chuan thil hi kal fel lo awm palh thei a ni. Tupawh kha thlemna ah kan inven zo lo palh
thei a, inven tawn hi a tha kan ti takzet a ni. Tichuan Tourist Lodge engzat nge kan enkawl tih
kha a zawt a. 37 kan enkawl mek a, 30 hi kan outsource mek a. A neih belh chiam lam ai mahin
potential area, strategic location-ah chuan neih belh pawi kan ti lo a. Amaherawhchu, a awmsa
thuam that a, a theih ang ang privatise hi kan duh dan a ni.

[Pu V. Malsawmtluanga]

Leitlangpui Music Festival hi Serkawn ah a tih dan a awm em a tih kha Pu Speaker, ka’n assure
duh chu ama ho in ani kan zui anga, kan la en ang a. A tha a nih chuanin tih theih loh thu a
awm hauh lo a. Amaherawhchu, a hmunhma te a ho in kan en phawt ang chu tiin kan han ngen
a ni. Tichuan Pu Speaker, a dawt leh ah chuanin ‘Mualthuam North-ah khanin MLA Fund leh
fund dang awm atangin ground kan lai a. Hei hi a chei puitlin dan ah tan min lak pui thei em’
a ti a. Kan theih chin tur hi huai deuha sawi ka duh chiah lo a. Amaherawhchu, theihtawp kan
lo chhuah ang tih chin erawh chu ka’n sawi ang e.

[Pu H. Lalzirliana]

Foundation stone lay chungchangah kha, ni e, kan thiam loh a ni a. A hunlaia kan lo sawm loh
palh vang a ni. Ka hriatchhuah veleh program ka en a, “Bialtu a tel 10”, ka ti a. “Sawm nghal a
ngai”, kan ti a. Tichuan, kan sawm a. A thil sawi pakhat foundation stone lay kha chu kan lo
siamtha leh ang Pu Speaker. Bialtu MLA hming hi chiang takin kan ziak dawn a ni chutah
chuan. Langsar deuhin kan lo ziak ang e. Chanmari FC-in LESDE-ah sponsor an nei a, Aizawl
FC-in an la nei lo a tih kha, Chanmari hian an dil a, Aizawl FC hian an dil lo a, chuvang chu a
nih mai ka ringa pakhatna ah chuan.

Pahnihna ah chuan, Chanmari pawh hi engmah inbiak felna lehkha kan la nei lo a, anticipation
in an kawrah Jersey chhut a ngaih tawh si avangin, chu chu a ni. A amount pawh sawi fel a la
ni lo a, chutiang tak chu a ni. Engpawh nise kha nichin a kan sawi chiah Mizoram Building &
Other Construction Workers Welfare Board te min tih lar sak thei dawn chuan, anmahni in an
dil a nih te chuan, a theih a. Mi dil lo na na na kan lo sponsor thei che u em? Va tih thu kha chu
Pu Speaker a awm chiah lo a. Chuvang chuan in a dil te kha hreh lo se, kan pek theih chinah
chuanin theih tawp kan lo chhuah ang e.

[Pu TBC Lalvenchhunga]

Revenue source kha a sawi a Pu Speaker, a ni hi a sawi huai ngam deuh a ni a. Excise hi
Revenue lak luh na tur lam a ni a, inhlawhah a kal ral deuh vek mai a, a la ti deuh a, amaherawh
chu engemaw zat chu kan la lut ve a. Zu zawrh lai te khan a lut tam a tunah chuan a lut tam ta
rih lo a, comment thui a chakawm khawp mai a, amaherawhchu insum theihna kha neih a ngai
si a, kan duh tawk mai ang a. A dawt leh ah chuan, tourist infrastructure awm lo zawnga kal a
tih te pawh kha a dik a, amaherawhchu a basic amenity hi chu kan neih ve a ngai a. A sak belh
bum bum vek lo deuh a kal te pawh a tha a, chutih rual chuan sak belh leh chei that a miin an

tlawh duh zawk tur hmun hma te pawh hi ala awm ve bawk a. Tichuan hetah hian in a sawi a
chu, keimahni lam inpeih a tul thu a hi, kumin ah hianin Tourism in kan thupui chu awareness
leh capacity building a ni, sensitization a ni.

Pu Speaker, chiang deuhin kan sawi duh chu nangmah kaltlangin. Tourist hi an lo lut a, kan la
lawm em em a ni. Nakin lawkah chuan kan lawm lo mai thei, tourist zing zinga mi in mi an
pawngsual emaw, an che mawi lo emaw, tin, keini nen buaina a chhuak emaw, chutah chuanin
engemaw avangin kan buai ang a, mi tam takin eizawnna turin tourism thil ah an lo invest tawh
si ang a, hotel, homestay, motor leh thil chi hrang hrang ah. Tah chuan enge maw a chhuak
palh ang tih hi kan hlau em em a. A tak takah chuan tourist influx rawn awm a pawh hi
department chuanin hlauthawng dep dep chungin, hlim siin kan lo dawngsawng a ni.

Tichuan Council of Churches in Mizoram nen meeting kan nei tawh a, session zawh veleh hian,
kar leh lehpek a ni ang chu, tah chuan Synod nen meeting kan nei leh dawn a. Chumi zawhah
civil society lam, hei YMA te, MHIP te, zirlai pawlte kan la meeting pui dawn a. Kan zavaiin
kan in hawn tlan angaia, chutih rual chuan kan tih tur, tih loh turte, heng ang lo kal te lo
dawnsawn dan te, tah chuan eng role nge kan play tlan ang tih te. Pu Speaker, tunah chuan kan
la lawm a, amaherawhchu nakin ah chuan mi eizawnna mai mai ti a, hnawk kan tih chin hi a
thlen kan hlau em em a ni. Chutah chuan kan tan tlan te pawh a ngai a, chuvangin tang tlan
turin kan han in sawm a, nangmah kaltlangin. Tourism industry hi Pu Speaker, mi mal ngaihdan
nise, Mizoram tana industry lian ber ni thei ah ka ngai kei chuan. Hei aia lian hi kan nei thei
mai in ka ring lo a, amaherawhchu kan lo dawn sawn thiam a ngai dawn a. Nakin ah Tourism
in sum a generate dan te sawi kan la tum dawn a, ala hma dar 8:00 PM chauh ala ni. Tawi
deuhin sawi ka rawn tum dawn a ni.

[Pu C. Ngunlianchunga]

A then chuan min fak viau a, a chang leh min hau deuh a, ‘huau huau in ti nasa’ a ti a, ka sawi
chak tawh khawp mai a. Hei hi ka lawm hle mai a Pu Speaker. Amah deuh chiahin min han
sawipui a. A hma pawh khan ka sawi tawh a, mi thenkhat in sawiselna an awm khan, avan
lawmawm e aw, kan thil tih min hriatpui a nih hi, ka ti a. “Ni tla te chu kan en reng a, X 10
lakhs sen angai lo Sakawrhmuituai ah khan’ a ti a, Pu Speaker Sakawrhmuituai ah khanin
Skywalk awm ta miah lo ah khan Congress khanin X 249 lakhs an lo seng ania. Keini chuanin
% 10 khan mi an hlim a ni. Pu Dawngte Lungdai lam bialtu khan in a sawi kha, ‘M1 kha tam
deuh, thahnem deuh an kal’, a tih kha. Nichin khan ka’n chhang lo a Pu Speaker, Sihphir lam
area ah a nia, kan han tih ni.

Tichuan hetiang hi a tam thei ang ber siam kan duh. A chhan chu Mizoram a mawi a, a nuam
kan ti a. Amaherawhchu mi in an kal chhan kha siam kan duh a ni. Sum kan neih chuanin siam
zel pawh kan duh a. Hemi avanga Sihphir in dawr a an hlawkna te, taxi leh an auto lo hlawk
ve na te, a hmunah khan Sihphir dawr kan siamtir a, a chhungah carnival kha Sihphir chauhin
an siam a, tichuan community based tourism a ni a. Tin, ¥ 10 lakhs zinga X 3 lakhs kha
Sakawrhmuituai Development Committee hnenah a sum faiin kan hlan bawk a, tichuan an ni
ho nen kan ti ho a, kumin ah pawh tih kan tum a ni. Pu Speaker, kan tum dan chuan December
31-ah, kum khata ni tla hnuhnung ber hi Mizo te chuan Aizawl khawpui tlang mawi leh nuam
em em, Sakawrhmuituai tlang atangin a hu hovin an thlah liam thin, an ti ang a. Chumi en tura
vai leh sap an lo kal hlan hi, hei hi kan vision a ni Pu Speaker, kan theih pawh kan ring. Chuvang
chuanin, theih tawp chhuahin kan bei dawn a.

Chumai chu ni lovin Swadesh Darshan atanga kan pawisa lo lut atangin, ka dawt chiaha

khaikhawm tur Pu Chatea bial hi a ni a. Sakawrhmuituai tlang leh a chhehvel cheina atan hian
sum thahnem tak kan dah a, tithhlawhtlin ngei pawh kan duh a, theih tawp chhuah ang a.

Sakawrhmuituaiah kumin chu December ni 31-ah programme lo siam lo ula Pu Speaker, kan
zavaiin i kal teh ang u. Tichuanin, ni tla tur kha kan han thlir liam ang a, a nuam dawn a nia.
Hetiang zelin hmun dangah pawh event, Mizoram mawina leh a hming thanna te hi event
hmangin kan tilar ang a, thlalak leh video a darh ang a, chu chu tourist-in an hmu ang a, tlawh
an chak zel dawn a ni. Chu chu kan rilrua awm dan a nih avangin, a huau huau ti zawnga kan
ngai a nih chuanin, huau huau tha mi a ni a. Winter Festival te kha huau huau tha mi a ni a, mi
2,50,000 bawr velin an chhim a.

Tichuan, pawisa chevel kha vaibelchhe li bawr vel an hmu chhuak a, dawr 145 vel atanga an
hralhna a ni a. Social media reach ringawt hi 8.2 million a ni a. Chuvangin, Mizoram kha a tha
zawngin tih lan chho zel kan duh a. A tlaran zawng ni lova, a sum thawkchhuak zawng,
Mizoram mawina phochhuak zawng, Mizoram chanchin a duhawm zawnga phochhuak thei
event siam zel hi chu kan duh a. Engpawhnise, kan thlir dan a inang vek lo chungin tawp san
mai kan tum lo va, kuminah pawh December ni 31-ah tih leh kan tum. Chutih rual chuan Pu
Speaker, kan tih danah hian bana kaih tho a ni hei hi. An khua te kha banah kan kai a. Tlaizawng
Paradise siamin Phuaibuang ho kan ti a. Chuan, kum hnih kan ti phawt ang a, a kum lehah
chuan tun ang hian kan ti vek tawh lo ang a. A khuain anmahni lo intodelh ve tum se, tlema
zawng support kan pe ang a, khawdangah kal kan tum a ni. Pu Speaker, han puang ta nghal
mai ila, kan tumna pakhat chu nichina Pu Jejea sawi Darzo te kha a ni a. Tin, Pu Muanpuia bial
Biate-ah te pawh khian han kal kan tum a ni. Biate tlawh chhan kha siam kan tum a ni. Chu
chu hemi a idea hi chu a ni a, sawi lanna remchang a ni a, min lo hriatpuitu Pu C.
Ngunlianchunga chungah pawh lawmthu kan sawi nghal bawk a ni.

[Pu H. Ginzalala]

Ani hi a tui em em mai a, zep tur a awm lo va, tourism avanga a hlawkna teltu chhungkua te
pawh mimalin an ni bawk a. Tin, a nachang a hriat vang te pawh a ni bawk a. Theme kha a
sawi a, ‘Mystical Mizoram’ tih hi sorkar hmasa, a hmasa leh nge ni lai atanga an lo neih tawh
kha a ni a, tidanglam chuang lovin kan theme chu a la ni ta zel a. Ani sawi Forest Department
tinzawn pawh tourism ni rawh se, han tih te kha chu kan sawi ngam loh a ni a, sawi zel rawh
se Pu Ginzalala khan Pu Speaker. (SPEAKER : Ngawi teh aw, Congress hun lai
khanin ‘Magnetic Mizoram’ tih pawh kha a awm tawh lo maw?) Aw, ‘Magnetic Mizoram’ tih
kha a awm tawh a, ‘Mystical Mizoram’ tih a awm tawh bawk a. Tichuan, tuna keini kalpuia hi
chu ‘CAN Tourism’ kan ti a, Culture, Adventure leh Nature, chumi pathum chu a ni.

[Dr. R. Lalthangliana]

Member zahawm takina a sawi, Marpara turf phah kha chu kan la commit ngam lo deuh ti ila
a tawk mai awm e. Riahna kha a sawi a, Tourist Lodge sak belh zel hi kan policy lo deuh hlek
ani a. A chhan chu, riak reng tur an awm loh chuan, hmanniah ka sawi tawh a Pu Speaker, a
thawktu pathum/pali kan dah a ngai a, an hlawh leh a mikhual thleng kha a inmil loh chuan
sorkar a tla ran a, outsource zel a privatise kan duh avangin homestay pawh hi kan han kal pui
a ni a. Engpawh nise, a thahnemngaihna kha a fakawm khawp mai. Hnahthial grass phah
chungchangah khan Pu Jejea’n lawmthu a la sawi lo kha a ti a, kan zu en zauh a, a harsa ve
bawk a ni Pu Jejea tan chuan. Kum 2021, December-a hawn daih tawh kha a ni a. Amah Pu
Thangtea hi khatih laia saw lam pang MLA kha a ni a. Chuvang chuanin, a kar a hla hret tawh
a ni. Chuvangin a rawn sawi chhuak lo mai mai a nih ka ring a. Reiek chungchang kha Pu
Speaker, Dampa bial chhung a ni a, Anthurium Festival pawh kan ti leh dawn a. Kumtin a
hmun nghetah kan nei ang a, 1st week of October-ah, hei hnamdang vai kan tih mai ten an
hmelhriat a nih avangin, ‘Engtikah nge in tih leh dawn’, an ti a. Convergence kan uar a Pu
Speaker, kan Minister zahawm tak Horticulture changtu Pu C. Lalsawivunga ho hian.
Horticulture nen convergence in Anthurium Festival tha tak hi Reiek ah kumin ah kan ti leh

Day 14, 10" March 2026 (Tuesday)



dawn a ni. Tin, Leitlangpui pawh kha a kal dawn tho bawk a ni Pu Speaker.

Tichuan, Reiek bikah khan potential an neih thu a sawi a. Kum 2006 hnuah Reiek ah engzat
nge sum lut tawh tih kha ka’n zawh tir a, nuai hlir 3526.57 a lo lut tawh a Reiek atan hian, a lo
lut hnem tawh khawp mai a. Tuna Pu Speaker, kan kal danah hi chuan PPP in kan kal dawn a,
nakin a mi tur ka’n sawi nghal mai ang a ti hian a rem nghal a. Tuna Swadesh Darshan a kan
pawisa hmuh hote hi chu a khawtlang nen kan indawr zel a ni. Keipawh ka kal ve zel a kan
indawrna ah. Tichuan hei hi kan din dawn a, revenue sharing a ni dawn a, zaa chuti zat in
khuain in nei ang a, in enkawl bawk ang a. Zaa chuti zat chu sorkar ah in chhunglut bawk ang.
PPP in kan kal ang a, nangni leh keini kan tangkawp ang a, ownership erawh chu khawtlangin
in nei zel ang tiin. Chu chu Pu Speaker, tuna kan kal dan a ni a. Engpawhnise Reiek
chungchangah hian tun tumah pawh hian kan cheithat tur zingah Tourism Department a ka
thawhpuiten an thlang tel nghe nghe a, chu chu ka puanna remchang ni se, tin; Ailawng lam
pawh tih tel kan tum a ni.

[Pu Lalmuanpuia Punte]

Kutdawh chungchang kha hei nakinah kan sawi dawn a. Sairang ah khuan Excise Station
phalna kan dawng tawh a, chumai chu ni lo in a mihring lak phalna pawh vawiin khan kan
dawng lehnghal bawk a, kan lawm hle mai Pu Speaker. A kutdawh ven lai tak kha chu Excise
lam ni lo in Home lampang a ni maithei a, kha kha chu kan duhtawk ang a. A bial a kan thil tih
tur avanga lawmthu sawina te kha a sawi a. Pu Muanpuia hi pa duham lo a ni a, pa chuhhelh
lo a ni a, chuvang chu a ni maithei malsawmna a dawng hlauh dawn a ni.

[Pu Lalchhandama Ralte, Opp. Leader]

Hmar lam tlangdung ruihhlo chungchang kha kan House Leader khan a sawi tawh a. Hei hi
meeting ah tum 2 a niin ka hria kan sawi tawh a, khilai Vervek chungchang te leh khilam atanga
a lo tlak thlak dan kha keini hian hmun hma kan nei lo va, police te duty na hmun zawk a ni a.
Home Department kan chai hunah te pawh Home Minister in a react thei turah beisei ta ila a.
‘Red card engzat nge in pek tawh’ a tih kha, kan la pe lo a ni, Pu Speaker.

NCC Chungchang

NCC chungchangah khan kan member-ten min fakpui a, kan lawm hle mai. Kan Chief
Minister-in NCC hi uar lehzual turin min ti a; self-discipline thlenna leh ruihhlo do nan a tha
em em a ni. Chhungkaw inrelbawlna ten a zir loh avanga discipline pawh dawng mang lo te
awm mah se, NCC hian mi a chher chhuak tha thin. Kan budget neih ang zelin theih tawp
chhuahin uvar kan tum a, School Education leh Higher Education Department bakah CM nen
pawh kan pathumin kan sawi tawh a, formal deuha kalpui vat kan tum dawn a ni.

DEMAND NO. 7: EXCISE & NARCOTICS

Ruihhlo do kawngah hian awareness campaign leh seminar vawi 49 nei tawhin mi 6,500
chuangin an tel a. Heng zawng zawngah hian YMA, YLA leh MTP te thawhpuina kan dawng
nasa hle. Excise Department passing out parade neih tum khan YMA hotute ngenna ang zelin,
Narcotics lam tihchak nan thingtlang thlengin kan thawkho tha hle a ni.

CADS pawh zone 10-ah inthenin Aizawl khawpui an tuam mek a, Excise nen kan tangkawp
hle bawk. Ruihhlo hi chu a bo duak mai dawn lo tih kan hria, mahse theihtawp i1 chhuah tlang
zel ang u. Duty lai pawha buaina chhuak fo thin hi a har ve khawp mai a, nimin thleng pawhin
report kan dawng reng a ni.

DEMAND NO. 22: SPORTS & YOUTH SERVICES
Sports budget hi X 38 lakh bawr velin (1.42%) a pung a, kan lawm hle.

1.

Incentive Cash Award: Inthlan dawn a kan intiam angin, non-Olympic sports (arm
wrestling, body building, muaythai, leh power lifting) telh vek tura rel a ni a. Tunah
hian chung discipline-te hnena pawisa kan sem chhuah belhkhawm chu X 22,76,000/-
ani.

Grassroot Sports Development Programme (GSDP): School Education Department-
in nuai 92 min pe a, Mizoram State Sports Council nen tangkawpin kum 6-14 inkar
naupang sang chuang training tir mek a ni.

Tuipuiral & Tuichangral Games: Heng games te hi ban kaih a ni a, an discipline zinga
EMS kaihhnawih te kan pui a. Talent nei tha te chu Vision 2036 tan train chhoh zel tum
ani.

Award & Recognition: International Centre, New Delhi-a Confederation of Sports and
Recreation Industries-te chuan Mizoram hi "Best upcoming state promoting sports &
physical education" atan min thlang a, kan lawm hle.

Army Recruitment: Assam Regiment-ah sport quota a awm a, tunah hian Agniveer
Registration tih mek a ni a, April 1 thleng dil theih a ni. Mizo thalai te tan he hun tha hi
hriattir kan duh hle.

Fellowship & Convergence: Mizoram State Sports Fellowship (National level training
kal turte tan) kan planning-ah kan thehlut a. Chutiang bawkin, LESDE nen tangkawpin
Mizoram State Sports Council chu PMKVY hnuaiah Training Centre ah kan pawm a,
Sports Nutritionist, Strength & Conditioning Coach, leh Swimming Instructor training
theihna a awm tawh.

Infrastructure leh Vision: Approval kan neih tawh (SASCI leh thildang) zawng zawng
belhkhawm chu Cr. 128.152 a ni. Infra lamah kan sorkar hian hma a sawn hle a, amaherawhchu,
kan duhthusamah chuan infiammi te merit leh human resource development lam hi kan uar hle
dawn a ni. National Games-ah te kan dinhmun hi a sang zel kan duh a, chumi atan chuan tan
kan la zel ang. A dawt lehah chuan LESDE chungchang ka sawi dawn a ni.

DEMAND NO. 28: LABOUR, EMPLOYMENT, SKILL DEVELOPMENT &
ENTREPRENEURSHIP
LESDE hi department thang chho thei tak a ni a, a Budget-ah 11.23% hmasawnna a awm.

1.

Mizoram Skills & Entrepreneurship Development Mission (MSEDM): Kum 2018-
a din, mahse kalpui hman loh kha tihnun leh a ni a, Cr. 2 dah a ni.

Welfare Board: Hnathawkna vanga inhliamna thleng (disability) ah %1,00,000,
innethnaah 10,000 leh nau neihnaah (maternity) ¥10,000-ah tihpun a ni. Tin,
distinction a pass-te tan 220,000 leh course hrang hrang zirna atan tanpuina
(Educational Assistance) tihpun a ni.

Eizawnna Kailawn: Trade 23-ah training kalpuiin, beneficiary 2,400 tan start-up
bungrua (350,000 man hu) sem tum a ni.

Overseas Employment: Mizoram Council for Vocational Training (LESDE hnuaia mi)
chu Ministry of External Affairs in a pawmpui ta a. Kum 2025 chhungin Japan-ah Mizo
thalai 42 thawn chhuah tawh niin, belhkhawm mi 179 ram pawnah (Japan, Singapore,
Brunei, Turkey) hna thawk turin thawn chhuah an ni.

ITI Tihchangtlunna: ITI-ah Artificial Intelligence (Al Skill-Lab), Automation Drone
Technician, Welding Simulator, leh 3D Printing zirte dah tum a ni. Finance Minister
hnen atangin hmanrua leina tur Nuai 200 hmuh a ni bawk.

DEMAND NO. 43: TOURISM
Tourism hian thawm lian tak a nei a, khualzin lo lut pawh 52%-in an pung (mi 2,01,187).

1. Economic Impact: Khualzin lo luten Mizoram economy-ah vaibelchhe 240 vel an thun
a, hei hi hotel, taxi, leh dawr hrang hrang vir kualna a ni.

2. Project & SASCI: Project hrang hrangah vaibelchhe 651 hna thawh mek a ni a, SASCI
part II atangin Cr. 250 dawh kan ni. SASCI loan hi leiba ang a lan mahse, a takah chuan
grant ang a ni a, kum 50 hnuah chuan inflation avangin a value hi a lang tawh dawn lo.

3. Event-Based Promotion: Mizoram mawina phochhuak turin tourism calendar siam a
ni a, event hrang hrang hmangin khualzin hip zel tum a ni.

Pu Speaker, kan department te hi sorkar project puitlinna atan leh mimal eizawnna tthhmasawn
nan tan kan la zel dawn a ni.

Tichuan, Pu Speaker, tha taka min lo ngaihthlak avangin lawmthu ka sawi a, nang leh member
zawng zawng chungah. Chuvang chuan heng ka Demand te hi he House in a min pawmpui
turin ka rawn ngen e: -

Demand No. Purpose Amount
7 Excise & Narcotics 60,19,08,000.00
22 Sports & Youth Services 27,77,29,000.00
Labour, Employment, Skill Development &
43 Tourism 11,93,64,000.00
TOTAL 1,32,69,90,000.00
Ka lawm e.
SPEAKER : Aw le, kan Minister zahawm tak ten an han sawi a, tunah pawh khan kan

han ngaithla a. Excise & Narcotics, Sports & Youth Services, Labour, Employment, Skill
Development & Entrepreneurship leh Tourism Department te changtu hnen atangin Department
hmalakna te kan ngaithla a. Tunah Minister zahawm tak Pu Lalnghinglova Hmar hian heng a
demand te hi House-ah pass arawn dil ta a: -

Demand No. Purpose Amount
7 Excise & Narcotics 60,19,08,000.00
22 Sports & Youth Services 27,77,29,000.00
Labour, Employment, Skill Development &
28 Entrepreneurship 32,79,89,000.00
43 Tourism 11,93,64,000.00
TOTAL 1,32,69,90,000.00,

Remti apiangin, ‘remti’ ti ula; remti lo kan awm chuan ‘remti lo’ ti ula.

[House-in pass a remti a]

Minister zahawm tak Pu Lalnghinglova Hmar Demand chu House in lungrual takin a pass ta a
ni. (Pu Lalnghinglova Hmar, Minister : Pu Speaker, ka lawm e.)

Hei kan member zahawm tak leh Kolasib bialtu, kan Deputy Speaker ni bawk Pu Lalfamkima
hian ‘ka bialah Olympian a awm manah a pualin thu kam hnih-khat sawi a remchang em?’ a ti
a, min dil a. Engnge House ngaihdan le?

[House-in a remti a.]

DEPUTY SPEAKER : Pu Speaker ka lawm e. Ka sawi ngai lo a, ka
microphone hi ka kuai thlep thin a, kan kuai ding ang e. Lalnu Estheri angin tun hun hi a ni
dawn lawm ni tiin min lo phalsak a, ka lawm a.

Pu Tetea han sawi kha ka lo ngaithla a, a lawmawm ka ti a. A awh tak mai Olympian kha kan
kawl reng tawh a, a chawimawi chiah a ni kan bak tawh ni. Chuvangin, a pualin field pawh kha
kan han beisei a, Diakkawn ah field awm sa vek Diakkawn GSA in an phal tawh a, phalna
pawh a hnenah pawh a thleng tawhin ka hria, an thehlut tawh a; Hockey Mizoram te nen pawh
khan an sawi ho tawh a ni a. Chu chu hetianga kan Olympian ni tawh sa te Tokyo Olympic a
an khel kha a ni a. 4-na kha an ni a, medal an la pha lo chiah a. Kha kha Olympian kan neih sa
kha kan chawimawi chuan tuna Olympian kan chher turte hi an phur leh zual dawn a.

Chuvang chuan, hemi hi a chu field awm sa vek tawh a ni a. Hei hi chu olympian chherna atan
kawng tangkai tak niin ka hre pakhat a, chu chu hun chep tak karah ka rawn sawi a. Helam hi
chu Opp. Leader pawhin, “He lam hi chuan kan support che u,” a ti a, a lawmawm a. Khalam
kha chu a chiang sa turah kan ngai deuh mai a. Chuvangin, zanin hi chu tlai deuh mabh ila a hlu
riauin ka hria. Ka lawm e.

SPEAKER : A lawmawm e. Aw le, tunah chuan Minister zahawm tak Pu
Lalthansanga, kan sawihona te kha wind up turin kan sawm ve leh ang a. Sawifiah ngai a tihte
han sawifiah sela, Demand te House-ah pass rawn dil turin ilo sawm ang u.

PU LALTHANSANGA, MINISTER : Pu Speaker, ka lawm e. Ka hma ami kha
dik tak chuan a tha ropui mai si a, keini lah hi a chang a khat thei si a. A hmasain ka demand
ka rawn sawi hmasa ang a, min sawipuitu Fisheries-ah hian mi 14, Soil-ah hian 9, Sericulture-
ah 11, Forest-ah mi 12 ka theih ang angin ka rawn react tum ang.

DEMAND NO. 33: LAND RESOURCES, SOIL & WATER CONSERVATION

Hei hi Department upa tawh tak a ni a, Forests Department atanga bifurcate a ni a, chutianga
inrelbawl chho chu a ni. Soil department hnathawh hi pakhat khan a rawn sawi thuak a, eng
tak hi nge a thawh han sawi hmasak ka duh a. Lei chung lang hang luang ral tur ven chu a hna
deuh ber leh tuihna tihpun leh kan ram leilung chhe zel tur veng tura Soil Department hi ding
a ni tih kha ka sawi duh a. A hmalakna tlangpui chu engineering measure-ah hian hma a la nasa
a. Chumi engineering measure a hmalakah chuan contour bund kan tihte, terrace te,
percolation-te, water harvesting tank-te, spill way leh drop structure-te hmang khan kan ram
monsoon ram a nih avangin ruahtui tam tak, hetia vawi leh khata luangral hum hum tur lo veng
tur atan an ti thin a, chutiang chuan hma an la thin a ni.

Tin, biological measure kan ti leh a, hei hi thing phun lampang a ni a. Rubber plantation te,
arecanut plantation te, coffee plantation te, broom grass plantation heng ho hian lei luangral tur
kha a veng thin a ni. Anni hi a tlangpuiin soil lampanga hriatna thuk tak nei an ni a, an hmalakna
avangte hian tuihna awm tawh lohna te pawh hi tuihna a rawn piang veleh a ni. Chuvang chuan,
an dinhmun hi kan hriatpui tlan hi a tha hlein ka hria a.

He Department ka han enkawl ve atang hian an dinhmunte kan han thlir a, an lo tlabal angreng
viau a. Chung an dinhmun tlabal viaute chu kan han siam tha a. He department hi he sorkarah
hian Pathian in a malsawm a nih ka ring a. Rubber Board of India President, Tripura-a a lo kal
khan Mizoram a lo kal a chak a, tichuan khuta tangin by road in lo chho in min rawn hmu a,
Chief Minister an hmu leh a. Chuta Chief Minister an hmuh a an han sawi dunah chuan Tripura-
a Chief Minister Rubber Mission ang hi Mizoram-ah hian kal pui ve a va tha ve tiin an sawi
dun a, chumi eng atang chuan Rubber Mission chu kal pui tan a ni.

Chief Minister’s Rubber Mission: hi fail thiang lo a nih avangin Phase-I kha kan han kal pui
a. Phase-I kha hectare 1,000-ah kan han ti a, tichuan chawpchilh tak maiin nikum khan kan han
ti a. Chumiah chuan kan department phei chuan a hlawhtling lovang an ti a. Kan Secretary in
“February thla chawhma lam ala nih hi chuan lovah hian a la kang tha duh e”, tiin a sawi a, risk
kan han la ta a. Tahchuan, hectare 1,000-ah chuanin a chi nuai 4 leh sing 5 kan han phun ta a,
a chi lakna a hlat em avangin thi pawh a awm ta deuh nual a, mortality rate a sang angreng a,
tunah khuan replace ngai chu a awm deuh nual dawn niin a lang a.

Chuvang chuan, kumin Phase-II atan chuan hemi cluster hnai deuh hlekah hian a seedling hmun
hi awm se la nursery a tha ang e kan ti a, chutiang chuan hmun tam takah chutiang chu kan han
kal pui chho a ni a. Kuminah pawh chutiang chuan kan han ti chho mek zel a. Heng hi kan
kalpui chhoh fuh theih chuan Mizoram-ah eizawnna ngialnghet leh permanent farming
chhungkaw tam takin an lo nei dawn a. Phase-II ah phei hi chuan hectare 2,575 plus kan Chief
Minister zahawm takin a sawi, lo vat tawh si ho khatiang kha hectare sawm li dawn emaw an
la awm a ni.

Chutiang chu Phase-II ah hian kan kalpui dawn a ni a. Tichuan Phase-I kha NABARD RIDF
atanga kan hmuh a ni a. Tun ah hian NABARD RIDF atangin hectare 1,200 kan hmu dawn a,
handholding atang hian hectare 1,375+40 vel chutiang chu hectare 1,400 chuang kan ti dawn
bawk a, chung belhkhawm zawng zawng chu X82.57 crore vel a tling dawn a ni. Chutiang
chuan kuminah hma kan han la chho a, heng hi kumin a kan han tih leh theih chuan chhungkaw
khat in hectare khat ang zel a nih chuan chhungkaw 3,600 dawn vel chu hemi mission-ah hian
eizawnna ngial nghet lo nei tur an lo ni chho ta a ni.

Tin, chumi rual chuan soil hian coffee-te a la chho zel a, coffee hi soil department in a ken tel
anih avangin coffee chinna tur pawh hian Khawzawl leh Champhai district-ah khian survey
kan nei tawh a. Chhungkaw 200, 300 dawnin coffee an chin duh thu te kan hria a, hemi ah hian
Indian Coffee Board te nen tangkawp in hmalak chhoh tum mek a ni a. Tun ah hian uluk takin
survey kalpui mek a ni bawk.

Mizoram pum ah hian rubber chin theihna hi Hectare 50,000 vel kan nei a, mahse tun sawrkar
chhung hian hectare 11,500 hi kan target a ni a. Tuna kan chin tawh zawng hi 26% pawh a la
tling mang lo a ni. Chuvang chuan hetianga ching duh kan tih te pawh hi pilot project first
phase-ah an awm lo emaw second phase-ah an la awm lo emaw leh kan bial ten an duhna an
rawn thlen a, MLA te hnenah te khatianga an rawn tih pawh kha kan la kalpui zel dawn, 11,500
chin kan tum a ni a. Chuvang chuan lo vui mai lovin in mamawh na te leh duhna te hria in hemi

mission hi kan kalpui zel dawn a ni.

Tin, Chief Minister’s Rubber Mission hi kum li chhung kan enpui dawn a. Chumi ah chuan
condition kan siam a. Kan tihdanah chuan an hralh thiang lo a ni, an hlawhtlinpui ngei ngei tur
ani. A fail thiang lo tih kha he Chief Minister Rubber Mission hi kan hrilh fo dan a ni a. Kan
progress partner te zingah ti tha lo deuh an awm pawhin action na takin lak kan tum a ni.

Kuhva: Tin, Mizoram-ah kuhva hi kan buaipui viau a, khawthlang-ah phei chuan hmanni lawk
pawh khan kuhva kutpui te kan nei a. Kuhva Enhancement of Economic Value of existing
Arecanut Plantation in Kolasib and Mamit of Mizoram Project NEC hnuai ah Kuhva
Processing Unit hi Chemphai-ah leh Zamuang-ah kan kalpui mek a. He hna hi tunah hi chuan
75% vel zawh a ni tawh a. Hemi hi kan zawh theih chuan kuhva hi khawl in a kheh ang a,
tichuan, kuhva chu tha taka dahthat, preserve a ni ang. Kuhva kawr atang chuan thil chi hrang
hrang kan siam chhuak anga, kuhva hnah atang te pawhin plate te leh thil chi hrang hrang siam
chhuah kan tum dawn bawk a ni. Chutiang hmachhawp mek chu a ni a, department anga
hnathawk tu kan tlem avangin hei pawh hi ngaihtuahna thar la seng a outsource te pawh a la
ngai dawn anih chuan la kalpui te pawh a ngai maithei tih a kha kan belh tel hrim hrim duh a.

Tin, kuhva vawiin ni atan a sang kan han tih a hi hemi atan hian department chuan nasa takin
hma a la a. March ni 28 khan ATI-ah kuhva chingtu te tan training pek a ni a. Tichuan tun ah
hian ICAR leh Central Plantation Crop Research Institute (CPCRI) Kerala leh KVK Lengpui
te nen thawk hovin Lengpui, Lengte, Rawpuichhip leh West Serzawl-ah te kuhva chingtu te
harsatna November ni 10 atanga ni 13 chhung khan en a training pek an ni. Kuhva tam
enkawlna tur hian sum mamawh a sang hle a, he kan mamawh te phuhruk nan hian Directorate
of Arecanut & Spices Development, Ministry of Agriculture & Farmer Welfare, Department
of India, Calicut, Kerala-ah nikum December ni 30 khan ziak a thlen a ni a, inbiakna kan nei
chho zel a, beiseina sang tak pawh he kan harsatna phuhruk tur hian kan nei a ni. Tin, kuhva
tam enkawl tur hian lei atanga spray a han kah mai te a lo har a, a sang tham a vangin. Chumi
atan chuan Agriculture drone hi kan Chief Minister zahawm takin lei min phalsak a, tun ah
hian hma kan la mek a ni tih kha kan sawi tel duh bawk a.

Link Road: Pu Speaker, a tawi zawng deuh zelin ti ta ila. Kum 2025-2026 chhung hian link
road hi hmun 12-ah NABARD RIDF atangin 3806.85 lakh kan hmu a. Hei hi thawh mek a ni
a, tun March thla chhung hian thawh zawh beisei a ni. Tin, kum 2025-2026 Financial Year
chhung khan SASCI Part-1 Untied atangin X18 crore hmuh a ni a. Rubber, hmunphiah leh kuhva
link road atan 123.514 kms a thui laith tum a ni a. Hei hi tender chhuah a la ni lova, a fel veleh
he hna hi tan theih a ni ang. District hrang hrang Mamit, Aizawl, Kolasib, Lunglei, Serchhip
leh Lawngtlai-ah te hmalak a ni dawn a ni.

Infrastructural and Establishment of Land Resources, Soil and Water Conservation Complexes
at Serchhip and Kolasib a ni a. Serchhip-ah hian Soil Department hmun a lo tha lo viau tawh
mai a. Thenzawlah te phei chuan an RO quarters-te pawh chhe lek lek tawh, engtin tin emaw
cheithat chutiangte chu a lo ni a. Chumi chu kan Chief Minister zahawm takin min hriatpuiin
Serchhip-ah leh Kolasib-ah, Kolasib ami hi chu kan Minister zahawm tak thin Pu P. Siamliana
hawn kha a ni tawh a ni. A chung zawng zawng leh a bang te hi a chhe deuh tuam tawh mai a.
Chutiang chuan SASCI atangin X756 lakh kan hmu a. Tunah khuan sak tan a ni a, 20% vel
thawh tawh a ni.

Protection Wall, Stream Bank, Erosion Control Structure: tih a ni a. Hei hi Keilungli,
Champhai a ni a, tui luang khawm vak mai han luang chhuak leh chuan Champhai leilet chu a

Day 14, 10" March 2026 (Tuesday)



el hek nasa em em mai a. Khuti laia chhungkaw engemaw zatin harsatna an tawh thu an rawn
thlen a. An harsatna hria in Chief Minister hnenah kan thlen a, ¥30 lakh min pe a. Tichuan, chu
%30 lakh chuan Stream Bank, Erosion Control Structure hi tih mek a ni a. Tun March thla hian
zawh hman tum a ni.

Tin, Kuhva Kutpui, 8.12.2025 khan Rengdil-ah ropui taka hman a ni a. Kut buatsaihna atan
hian Handholding atangin I8 lakh hman a ni a. Kuhva hi Myanmar atanga dan phalloh a tawlh
in a nghawng avanga kuhva chingtuten kuhva hralhna a harsatna an tawh thin chinfel tak a nih
avang leh kuminah kuhva chingtuten man man taka kuhva an thar chhuah te an hralh leh theih
avanga buatsaih ani. Tunah chuan sawi tawh ang khan he sawrkar tharin kan Chief Minister
leh Home Minister-te hmalakna avangin kuhva chingtu ten thlamuang takin an kuhva huan te
pawh an enkawl leh thei ta hi kan lawmpui em avangin Kuhva Kutpui hi kan zu hmanpui a ni.

Hmunphiah: chungchangah hian ka sawi duh chu, hmunphiah hi sorkarin a inrawlh lo va kha
in ti fo mai bawk si a. Soil Department hian hmunphiah kudam hi paruk kan sa a. Chuvang
chuan kuminah hian lei dawn lo pawh ni se buyer hian ZOHANDCO-in a lei anga, dry yard
leh site office leh godown ah hian a dah vek dawn a ni. Nikumah pawh khan empaneled buyer
ten an lei zawh sen loh kha ZOHANDCO-in a lei a. Tichuan, ZOHANDCO hian a leia a hralh
lehna ah hian cheng nuai 5 chuang hlawkna a hmu a ni. Chuvangin, hmunphiah leitu turte hian
chu chu hre rengin, kuminah pawh hian sorkarin chutiang chuan a ti ngam tih an hriat avangin
kuminah pawh hian sorkar hian engmah a ti ta lova. Lei thei leh lo pawh ni se vawiinah hian
ZOHANDCO hian a lei dawn tho a ni.

Coffee: Tichuan, coffee plantation hi sorkar hian a ngai pawimawh a. Tunah hian hmun hrang
hrang — Aizawl, Mamit, Kolasib, Serchhip, Lawngtlai leh Lunglei-ah te cluster 53-ah bultan
tum a ni. Detail Project Report (DPR) pawh peihfel thawkhat a ni tawh a, 326.19 crore hi 2026-
2027-ah hian hmalak tan tum a ni a, fund source zawn mek a ni.

Budget: Tin, Soil Deptt. budget hi 31550.82 lakh niin, kum 2025 chhunga budget estimate chu
X1899.36 lakh a nih laiin, RE-ah sang 4 leh .... Ah a kai chho a, 2026-2027-ah budget estimate
%1550 lakh a nih laiin RE-ah chuan nasa taka a pun a rinawm a. Heng kan dah hman loh hrang
hrang hi dah a ni ang.

Tichuan, Soil Deptt.-ah sanction post hi 469 awmin, thawktu hi tunah hian 141 an awm mek a
ni. Post ruak hi 323 a ni a. Tunah hian kan CM min hriatthiamna avangin Ranger post 5, Soil
Conservation Demonstrator 6, Soil Conservation Field-worker 5, JE post 2, Driver post 3 leh
Group D post 2, avaiin 23 fill up a ni dawn ta hi sorkar chungah department thawktute an lawm
em em a, chak lehzual department pawh kalpui theih a ni dawn a ni.

DEMAND NO. 35: FISHERIES

Fisheries Department hi department upa tak a ni ve tawh a. Kan Chief Minister sawi tawh
ang khan, he department hi Opposition anih lai pawha House-a vawi tam tak a lo dinpui
tawh leh a lo sawi thin tawh a nih angin, Fisheries Department hi dawm ngai tak a ni a.
Tichuan, tunah hian nasa takin min dawm chho mek zel a ni. Sangha dil siam theihna
hectare 24,000 vel awm anga chhut a ni a. Tunah hian hectare 5,880.08, 24.5% vel sangha
dil siam tawh anga chhut a ni. Sangha dil neitu hi mi 18,519 an awm a. Kum khat chhunga
tharchhuah hi quintal 5,470.50 vel tharchhuah anga chhut a ni a, kum hmasa aia a punna
chu 4.8% vel a ni.

Mithiamten an chhut dan chuan, mi pakhatin kum khatah sangha 11 kg vel hriselna atana a

tlem berah an mamawh hi a ni a. Chuvangin, sangha kum khata kan mamawh zat atanga
40% pawh hi kan tharchhuak meuh lo. Sangha kan tharchhuah tamna hmun hi Mamit leh
Kolasib District-ah te a ni a, ramri depa awm an nih avangin sangha tharchhuah 50-60%
vel hi Tripura leh Assam-ah te hralh thin a ni.

Mizoram Fishery Industry tihmasawn turin Fisheries Department chuan thei tawp kan
chhuah a. Thawktu lakbelh — Fisheries Extension Officer Level 10 post 4 chu direct
recruitment-a lak an ni a, Fishery Demonstrator Level 4 hi post 8 PE base-a hnawhkhah an
ni a. Department a din tir atang khan kan la neih ngai loh Finance & Account Officer Level
10 post min siam sak a, kan lawm hle bawk a ni.

Sangha tharchhuah: Kum 2025-2026 chhunga Mizoramin sangha a thar chhuah tuna
chhut chu 7,672 metric ton a ni a. Heti hian state sangha mamawh 51% chu tum thei tura
ngaih niin, kan la mamawh dang 1,000 metric ton vel hi state dang atanga chawk luh tura
hisap a ni. Hma kan sawn a la ngai nasa hle. Kum 2025 chhung khan Sorkar leh mimal

sangha khawituten sangha chi an thar tura beisei hi nuai 250 a ni a. Kum hmasa aia a punna
chu 25% vel a ni.

Hand-Holding Scheme: State Sorkar flagship program, Hand-Holding loan component
hnuaiah mi 13 chu sangha khawi tur atan thlan an ni a. Chief Minister Special Package,
Fisheries Department hnuaiah mi 200-te chu recommend an ni tawh.

CSS Scheme: SASCI 2021 sum hmuh angin Ngaizel-ah sangha ton 15 thleng dah that,
vawn that theihna tur 25.11.2025 khan hawn a ni a. Power supply lamah duhthusam a la
nih loh avangin mumal taka function a la ni lo.

PMMSY (Pradhan Mantri Matsya Sampada Yojana): PMMSY hi state Fisheries
Department-in hmasawnna hnathawhna tura a sum hmuhna lian ber a ni a. He scheme hi
ruahman angin sharing pattern hi 84:6:40 a ni a. 54% hi Sorkar laipui tum a ni a, 6% hi
state Sorkar-in a tum a, 40% hi beneficiary-te’n an tum ve thung a ni.

Govt. of India lamin PMMSY hi scheme kal pui dan tur ennawna, duan thar mek anih
avangin 2025-2026 chhung hian Central Sorkar hian project thar a dawng thei rih lo a.
2025-2026 chhung hian sum hmuh thar a awm lo. Amaherawhchu, kum kal tawh lama
project approve tawh sa, sum lo ruahman tawh cheng nuai 1,600 hmangin tun 2025-2026
chhung hian hmasawnna hnathawh mek a ni a. He scheme hnuaia hmalakna te chu:

e Sangha chi siamna (hatchery) 2 siam a ni a.
e Sangha dil thar laihna (new pond) hi hectare 33.58-a zau a ni a.
e Sangha note than lenna tur (fingerling rearing area) hectare 50.43 a zau siam a ni.

Buh chin leh sangha khawi pawlh (Paddy-cum-fish culture): Leilet kotlang siam leh
buh kara sangha khawi atan leilet neitute hnenah tanpuina pek thin a ni a. A vaiin hectare
149.5-a zau tura sangha chi sem a ni a. Sangha chi leh chaw pek tanpuina (input support)
hectare 147.5 atan pek an ni.

Ornamental fish breeding: Aquarium-a sangha khawi chi tihpunna hmun siamna turin

tanpuina, entrepreneur 5 hnenah pek an ni a. Mi 4 hi Aizawl District-ah, 1 hi Hnahthial
District-ah a ni.

Sangha zawrhna dawrte (KIOSK): Sangha thianghlim leh felfai zawk zawrhna hmun
dawrtur chu Aizawl, Saitual, Hnahthial-ah te siam a ni a.

Vur siamna (Ice plant): Sangha vawn thatna tur vur siamna (ice plant) chu beneficiary 4,
Aizawl District-ah 3, Mamit District-ah 1 ve ve te an ni.

Sangha - Marketing and Transportation: Sangha zawrhna leh phurhna refrigerated
vehicle 6 leina atan tanpuina Aizawl, Lunglei, Mamit, Kolasib, Champhai, leh Hnahthial
District-ah te pek an ni.

North Eastern Council (NEC) project hming atan 'Establishment of Fish Farmers Training
Centre at Lengpui' a ni a, NEC hnuaiah Lengpui-a Fishery hmunpui ah khuan training
centre sak mek a ni a. A project hi 972.79 lakh a ni a, first installment-ah 3243 lakh, 10th
June, 2025 khan hmuh a ni a. 2nd Installment hi X243 lakh pawh 4th Dec, 2025 khan hmuh
leh a ni a. Tunah hian a hna hi 30% zawh tawh a ni. Tunah hian Fisheries Act anga Mizoram
lui dung te hi vawiin ni ah enkawl tan a ni a, Mizoram lui dung hi 1,750 kms, 6,000 hectares
vel a ni a. Heng kan lui dung a chereu loh nan hian luidunga nungcha humhalh leh awm ze
awm zawka kalpui tum a ni.

Mizoram Fisheries Act & Rules: Mizoram Fisheries Act & Rules siam a ni a, Fisheries
Department-in nasa takin tan a la a, hemi tih hlawhtlin nan hian Central YMA nen
Memorandum of Understanding (MoU) a ziak a, he thawh dunna hmang hian Department
leh YMA chuan lui dung humhalh kawngah hrui khat vuanin nasa takin hma ala a. A
hmalakna langsar zual te chu:

1. Closed season: Mizoram Fisheries Act-in a sawi angin lui dung sangha inthlah pun
hun laia venhim. Department chuan kum tin sangha man phal loh hun (closed
season) atan 10th October — 30th November thleng a puang thin a. Hemi atan hian
YMA-in department chu lui dung humhalh leh sangha inthlah punna turin venhimna
kawngah nasa takin a pui thin a ni.

2. Lui sanghate humhalh: Tunah hian YMA Branch 109 ten lui sangha te humhalh
kawngah hma nasa takin an la mek a, lui humhalh ngai bik an neih te chu fish
sanctuary-ah puangin branch member tin ten taima takin an vil reng a ni.

3. Eco-friendly fishing: Sangha man dan tha nghakuai te, len te, chi hrang hrang hian
in vawiin ni ah kan ti tan a, 2025 — 26 chhung hian department chuan sangha man
runpui hi khaw mipui leh YMA te tangkawpin hlawhtling takin alo buatsaih thin a.
Chungah chuan Sihhmui, Tuichang leh Tuipui South Community te nen a
tangkawpin heng hunpui kan hmannaah hian luidung nungchate humhalh a chawisan
an ni a.

DEMAND NO. 36: ENVIRONMENT, FORESTS & CLIMATE CHANGE

He department hi khuanu malsawmna kan dawng nasa hle a. Ramngaw kan nei tha a, India
ramah phei chuan ramngaw nei tha berah chhut kan ni a. Kan ramngaw neih zawng zawng
hi 85.34% vel a ni a. Forest Survey of India-in a tarlan danah phei chuan 2023 khan India
rama State ramngaw nei zau berah min puang a. Tin, tunah hian forest reserve pun san
berah min dah a, 92.92 sq. km. ang hi tunah hian ramngaw kan neih belh a ni.

Pu Dawngtea sawi ang deuh khan, Kawnpui khua te pawh, Zotlang ngaw te pawh
notification chhuakin community forest angin tunah hian kan enkawl chho dawn a ni a,

chutiang chuan tanpuina kan pe ang. Zotlang ngaw te khu 1920, Kawnpui khua a nih laia
an chhuahsan atang khan an humhalh ta kha a ni a, a ropui khawp mai. Chutiangte chuan
kan ramngaw neih hi a rawn pung chho zel a.

Tin, environmental protection hi development dodalna ni lovin awmze nei zawka hman
atana kalpui a ni zawk. ‘Theih loh’ tih hi a tam khawp mai, forest atanga thlir mai chuan.
NIT, Lengpui te pawh kha sorkar hmasate pawh khan nasa takin an lo nawr thin a, a theih
loh ang tluk khan a awm a ni. NIT building khu Forest clearance an hmuh loh avangin an
sa tan thei lova. Keini ngei te pawh kan zuk kal ve a, Minister-te kan zuk hmu a, inspector
team an lo kal a, tichuan an rawn en a, 324 crore chawina turah khan %10.39 crore chawiin
hna hi tan theih turin tunah a kal chho ta a ni.

Tin, Vairengte to Sairang 4-lane tur pawh nasa takin kan buai a. PWD Minister zahawm takin
a sawi dan phei chuan ruah a sur hlek hi chuan kan khur a lawm mawle a ti. A chhan chu
Mizoram Department hnuai a nih loh avang khan NHIDCL hnuai a nih vangin a nawr hleih
theih loh a ni. Kei ngei pawh hian an General Manager Gerkhana kha engati nge kan thusawi 1
ngaihthlak loh tiin ka vau nghe nghe a ni. Chuti chung pawh chuan kan vau kha chuti
tehchiamin a sawt lem lo. Mahsela, pressure group-in nasa takin min nawr a, a tawpah kan
Chief Minister-in nasa taka a zuk beihnaah double entity, double compensation land owner leh
forest-ah khan min pe ta a ni. Chuvang chuan, Forest hi kan hmuh dan te, hetia kan thlir danah
hian engkim tithuanawptu, tiharsatu ni ang maia kan ngai hi a ni lem lo tih kha ka sawi duh a.

Tin, Forest Dan hi a tam em em mai a, 1927 ami atangin an han ti ta, 1980 an han ti chho
a, kan hrethiam pha tak tak lo. Amaherawhchu, FCA 2023 kan neihah hian thil kal dan hi
arawn dang ta a ni. 1976-ah Concurrent List-ah a lut a, state list-a awm thin kha concurrent-
a a luhna chhan kha ram a chereu nasa lutuk a, ram a buai mai dawn avangin central-in a
dah ta a ni. Amaherawhchu, chu khuahkhirhna nasa Iutuk mai chu vawiinah hian kan ram
hmasawnna atana daltu lian a lo nih avangin vawiinah chuan power enhancement min rawn
pe ta a, state thuneihna sang tak min rawn pe ta a. Kan mamawhah te, khatiangah pawh
state-in principle approval kan pe thei ta a. Engmah hi free a awm chuang lo, Forest
Conservation Act, 1980 kha a principle act kha a ni vek tho, amendment chauh a ni. Engkim
Forest clearance zawng zawng neih a ngai, NPB zawng zawng neih a ngai. Compensatory
Afforestation (CAMPA) pawh pek a nih loh chuan engmah a tih theih loh. Vawiinah a
thlawnin central-in a duh duhin a rawn la ang tih te hi a theih loh reng reng, Mizoram sorkar
rawn lo chuan engmabh a kal theih loh.

State Department-in khami zawng zawng a tih hnuah state sorkarah a thlen anga, state
sorkarin a en chuan, chumiah chuan tha a tihin principle approval a pe anga, final approval
chu central lampang pek tur tho a la ni. A kal dan kha a la ngai deuh vek, amaherawhchu,
tunhmaa regional office-a an tih ang kha ni tawh lovin, hetilaiah chawplehchilhin kan ti
chho thei dawn a ni.

Forest Department-ah hian 71% vel post vacant kan nei a. 39% vel chauh hian tunah hian
hna kan thawk a ni. Kan pachhiatna hi hria in tunah hian kan Chief Minister-in post fill up
min rawn phalsak teuh avangin kan lawm hle a, tunah pawh kan dil belh mek a ni.

Forest Department hi Centrally Sponsored Scheme-ah hian a innghat nasa em em a. Green
India Mission-ah te vawiinah sum a hmuhna hnar a ni. IDWH hi kan sawi nasa a, wildlife
guard-ho, sanctuary guard te, National Park leh Wildlife Sanctuary 7-ah te heta kan
hnathawkte hi an funding a lokal tlai hian a buaithlak em em mai a. Financial pattern (SNA -

SPARSH) te a lo pian ah hian kan tihsual avangin kan la pe kim thei lova, heng hi pek thuai
kan tum mek a ni. Project Tiger leh Elephant-ah pawh hian APO 2025-2026-ah 3556.95
lakh pawm tawh a ni a, central share 1st installment X250.62 lakh leh SMS-ah 327 lakh
dawn tawh a ni.

Forest Prevention Management Scheme-ah hian kum 2025 — 2026 atan X172 lakh pawm a
ni a, tichuan adhoc-in 330 lakh kan hmu a, chumi hnuah 347 lakh kan hmu leh a. Ramkang
ven hna kan thawk a, kuminah hian fire prevention week kan hmanah hian kan tih dan a
dang a, tunhma chuan district collector-ah kan pe thin a, tunah chuan khua ti tha hnenah
nuai 1, sing 7, sing 6 te in kan pe dawn a ni. District khat-ah 1-na, 2-na leh 3-na kan pe
tawh dawn a ni. Anmahni ah direct-in a lut tawh dawn a, chuvang chuan kan ramkangte
pawh a ziaawm deuhin a rinawm a.

Central Sector Scheme (Nagarvan) hi khawpui chhehvela ngaw siam a ni a. Khawpui 12-
ah Nagarvan min pe a, chutiang chu tunah hian kan kalpui mek a, kan zo thawkhat tawh a
ni. Project dang leh chu Nature Learning Centre, Champhai-ah kan nei a, hei hi Himalayan
Ecosystem atanga lo kal a ni a. Research scholar tan pawh a zir theih turin dah a ni a, zawh
thawkhat a ni tawh.

Champhai District-ah hian Dendu Hills-ah ram ngaw chhe tawh te, ram bua te tih thar lehna
tur atan thing te phun kalpui mek a ni a, project cost hi R200 lakh a ni a, X195 lakh
pekchhuah tawh niin 45 lakh pekchhuah leh a ni. Rescue & Rehabilitation Centre for
Exotic Species (Aizawl Zoological Park hnuaiah) Champhai-ah khian Thailand, Cambodia
leh Burma atanga lo kal exotic rannung man thin dahna atan Rehabilitation Centre siam a
ni a, kalpui chhoh mek a ni.

A tawpa ka’n sawi duh chu Mizoram Pollution Control Board (MPCB) hi a ni. 1986 atanga
lo awmin tunah hian Mizoram-ah Air Quality Monitoring station 34 lai a enkawl a. Hun rei
tak mai he Department hian RR (Recruitment Rules) pawh nei lovin a lo awm a, Chairman
leh Secretary chauh hi sorkarin hlawh a pek a ni a, a dang zawng chu lump-sum grant-in-
aid anga kal an lo ni a. Mahse, tun hnaiah khan DP&AR kaltlangin Finance-ah notification
chhuah vein mi 24 an hna hi a nghetin lak an ni dawn ta a ni tih kha ka’n sawi duh a ni.

DEMAND NO. 41: SERICULTURE DEPARTMENT

He department hi pawimawh tak mai, department upa tawh tak a ni a. Mizoram-ah hian
pangang khawia eizawng mi 5,998 an awm a, 6,582 acres-ah pangang chaw huan neih a ni.
Sericulture Department hi department pawimawh em em a ni a, kan ram tan hian a thatna
hi kan la phawk chhuak zo lova. Central-ah pawh link lian tak neiin, Ministry of Textiles
nen link vek a ni. Vawiinah hian tan kan han la chho viau a, kan vanneih leh zelna chu
Muga pangang kan tih hi India rama Silk ah chuan a to ber a ni.

Assam-ah khuan tun hma atangin an siam chhuak nasa a, Assam pawh khu a lar phah viau.
Amaherawhchu, Assam sik leh sa lo inthlak nasat avangin a tha thei ta lo a. Northeast-ah
phei chuan Mizoram hi a that theihna awmchhun deuh ber kan ni ta mai a ni. Chuvang
chuan tunah hian Central Silk Board lam pawhin min rawn uvarpui khawp mai.

Tichuan 'Augmentation of Muga Culture in Mizoram' project atan hian 13 crore min rawn
pe a ni. Mak ang reng deuh mai chu, Northeast Sericulture Director Conclave hi Assam,
Guwahati-ah nghah ziah a ni a. NE state dangah la nghah loh a nih laiin Mizoram-a rawn
nghah hi an duh tlat mai a. Thenzawl Golf Course-ah sawn kan va ti ta a. Chumi kan tih lai

chuan Central Silk Board Member Secretary khan chawp leh chilhin ni 7 chhungin he
project hi kan rawn sanction ang a ti a ni.

Kan awih lo lek lek a ni, keimahni pawhin. Chutiang chuan tunah hian tan kan la a, Forest-
te nen pawh hian convergence-in kan kal a, chumi pangang-in a ei 'nauthak' bul kan tih ang
chi chu Forest Department nursery-ah hian 5,000 sapling vel pekchhuaha phun mek a ni.
Tun atanga kum hnih khatah chuan, khang kha kan hmang tangkai theih tawh dawn a, Silk
pangang atang hian chhungkaw tam takin eizawnna an hmu thei tawh dawn a ni.

Silk pangang hi broiler vulh ai hian a hlawk, thla khat chhungin 330,000 - 240,000 hi a
hmuhchhuah theih tlat a ni. Cocoon pawh hi 16% in a rate hi kan tisang tawh a ni. Hei ai
pawha la sang zel thei tur ruahman a ni. Tunah hian KVI-te nen convergence-in kan ti a,
Saitual leh Mualpheng-ah khian progress partner 60 kan thlang a, 40-in lo an vat hman a,
20-in an vat hman lova. Nakuma vat turin 20 dangte pawh kan ti a. Chhim lamah, CADC-
ah pawh nasa takin tan kan la a, Chakma District Council-ah hian farmer 100 kan nei a,
cocoon 400 kgs an rawn thar tawh a. Lai Autonomous District Council-ah hian farmers 100
kan nei a, 500 kgs an rawn thar ve tawh bawk a ni.

Vanduaithlak angreng tak chu, Oak Tasar-ah a chi kan lakna thin ber kan thenawm state
Manipur buai avangin kan han lachhuak thei ta hrih lo a, he Oak Tasar (Sasaw-pangang) hi
Champhai District lamah hmalak mek a ni a, he buaina avang hian Oak Tasan production pawh
a tlakhniam pha a ni. Silk production tlemna chhan hrim hrim hi Covid avang kha a ni a, kum
2021-2023 chhovah Covid anih tak avangin a rem ta deuh duak a, tunah hian kan ti thar chho
a ni.

Staff pawh kan nei thar ve mawlh mawlh a, tunah hian kan thahnem chho ve viau tawh a. Hun
reiloteah Sericulture Department pawh hi Zoram hmel hmang ti langtu a nih chhoh kan beisei.
Heng ang zawng zawng hi Silk Board atang te leh Research Centre atang te-in uluk taka enpui
vek a ni a. Heta tanga apawngapuia ti lovin, CSB lam atangin Inspector team/Scientist ten field
visit neiin, Scientist-in tunah pawh min thut chilh reng a, min vil reng a ni tih kha kan sawi tel
duh a ni. Hengte hi kan ram tana hma thar rawn lan theihna a nih kan beisei a, beiseina sang
tak nen kan thlir a ni.

Tichuan, Pu Speaker, heng ka Demand-te hi House zahawm tak hian min pass pui turin ka rawn
ngen e: -

Demand No Purpose Amount
Demand No. 33 | Land Resources, Soil, Water conservation %15,50,82,000.00,
Demand No. 35 | Fisheries Department %44,12,39,000.00
Demand No. 36 | Environment, Forests & Climate Change %1,48,73,47,000.00
Demand No. 41 | Sericulture Department X 15,72,87,000.00

A vaiin - X 2,24,09,55,000.00

SPEAKER : Aw le, tunah chuan Minister zahawm tak Pu Lalthansanga’n (A chhiar
sual kha chu, Sangha kan dawng bawk a, kan ngaidam ang a) heng a Demand-te hi House pass-
pui arawn dil ta a -

Demand No Purpose Amount
Demand No. 33 | Land Resources, Soil, Water conservation % 15,50,82,000.00
Demand No. 35 | Fisheries Department %44,12,39,000.00
Demand No. 36 | Environment, Forests & Climate Change 31,48,73,47,000.00
Demand No. 41 | Sericulture Department % 15,72,87,000.00

Aw le. ‘Remti’ ti apiangin, ‘remti’ ti ula; remti lo kan awm chuan, ‘rem ti 1o’ ti ula.
[House-in pass a remti a.]

Aw le, Minister zahawm tak Pu Lalthansanga Demand chu House in lungrual takin a pass ta a

ni. (Pu Lalthansanga, Minister : Pu Speaker, ka lawm e.)

SPEAKER : Lawmthu thil pahnih han sawi zawk ka duh a. Pakhatnaah chuan,
Sangha kan dawng kha a lian em em mai a, member dangte’n eng ang tiat nge indawn chu ka
hre lova, ka dawn kha chu a lian khawp mai a, khai lawih tham a ni a, kan lawm hle mai.

Pahnihnaah chuan Mamit bialtu member zahawm tak Er. H. Lalzirliana thusawi kha a ni a.
‘Dan thar chu mut a chhuak lek lek mai dawn a lawm le, a tha bawk si a’, a tih kha. Dan thar a
ni hran lova, dan awmsa hman thar a ni a. Kan hman thar hma khan tang teuh ringawt khan kan
lo awm thin nge maw ni dawn teh reng ni. Chu chu zalen takin hunbi chhungah hun kan hmang
a, mithiamte’n an ti a, hetia kan han nuih kan tih mai, mizo tawng chuan, hlim hmel kan han
puta han smile hian, kan muscle 17 kan hmang a. Amaherawhchu, thinrim hmel kan han puta
kan han tuma kan han insan phek (kan frown) hian muscle sawm 43 kan hmang a ni an ti a ni.
Chuvang chuan, tang teuha kan muscle kan hman tam dan tur kha kan suangtuah thiam maiin
ka ring a. Tun ah chuan hlim hmel tak muscle tlem te kan hmang a ni awm a, kan mut te pawh
a lo chhuak lek lek a ni a. Kan dan hman thar rahchhuah a ni a, a lawmawm khawp mai.

Aw le; tun ah chuan kan business kan zo ta a, naktuk March ni 11, 2026 (Nilaini) chawhma dar
10:30 AM ah kan thukhawm leh dawn nia.

Sitting is Adjourned

